Монгол Улсын Их Хурлын 2011 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2011 оны 11 дүгээр сарын 02-ны өдөр /Лхагва гариг/-ийн хуралдаан 10 цаг 10 минутад Төрийн ордны “А” танхимд эхлэв. 

Улсын Их Хурлын гишүүн Д.Арвин ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 13 гишүүн ирж, 72.2 хувийн ирцтэй байв. Үүнд:

Чөлөөтэй: Д.Очирбат, П.Алтангэрэл, Л.Гүндалай, Ц.Дашдорж, Ч.Улаан.

Нэг. Нийгмийн суурь тэтгэврийн тухай, Хөдөлмөр эрхлэлтийг дэмжих тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд болон "Тэтгэмжийн хэмжээг өөрчлөн тогтоох тогтоох тухай", "Нөхөн олговрын доод хэмжээг шинэчлэн тогтоох тухай" Улсын Их Хурлын тогтоолын төслүүд /хэлэлцэх эсэх/ 

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Л.Өлзийсайхан, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 

Хууль болон тогтоолын төслүүдийн талаарх төсөл санаачлагчийн илтгэлийг Нийгмийн хамгаалал, хөдөлмөрийн сайд Т.Ганди танилцуулав. 

Танилцуулгатай холбогдуулан Улсын Их Хурлын гишүүн С.Эрдэнэ, С.Бямбацогт, Д.Дондог, Ц.Даваасүрэн, Д.Оюунхорол нарын асуусан асуултад Нийгмийн хамгаалал, хөдөлмөрийн сайд Т.Ганди хариулж, тайлбар хийв.
Улсын Их Хурлын гишүүн С.Эрдэнэ санал хэлэв.

Д.Арвин: Нийгмийн суурь тэтгэврийн тухай, Хөдөлмөр эрхлэлтийг дэмжих тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд болон "Тэтгэмжийн хэмжээг өөрчлөн тогтоох тогтоох тухай", "Нөхөн олговрын доод хэмжээг шинэчлэн тогтоох тухай" Улсын Их Хурлын тогтоолын төслүүдийг хэлэлцье гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Ц.Даваасүрэн Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 25 минутад хэлэлцэж дуусав. 

Хоёр. Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүд /хоёр дахь хэлэлцүүлэг/ 

Хэлэлцэж буй асуудалтай холбогдуулан Сангийн сайд С.Баярцогт, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Эрүүл мэндийн сайд С.Ламбаа, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 

Хуулийн төслүүдтэй холбогдуулан Улсын Их Хурлын гишүүн Х.Бадамсүрэн, Д.Дондог, Д.Оюунхорол, Ц.Даваасүрэн, С.Бямбацогт, Д.Одбаяр, Д.Тэрбишдагва, А.Тлейхан нарын асуусан асуултад Сангийн сайд С.Баярцогт, Эрүүл мэндийн сайд С.Ламбаа, Боловсрол, соёл, шинжлэх ухааны сайд Ё.Отгонбаяр нар хариулж, тайлбар хийв.
Д.Арвин: Улсын Их Хурлын гишүүн Ц.Даваасүрэнгийн гаргасан, 1. Эрүүл мэндийн сайдын багцад, улсын шигшээ багуудын зардлыг 42.0 сая төгрөгөөр нэмэгдүүлж, өсвөрийн шатрын улсын шигшээ багийг санхүүжүүлэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Д.Дондогийн гаргасан, 2. 2012 оны улсын төсвийн тухай хуульд Төв аймгийн Жаргалант сумын төвийн Буурлын багийн цэцэрлэгийн өргөтгөлд 150.0 сая, Төв аймгийн Батсүмбэр сумын ерөнхий боловсролын дунд сургуулийн дотуур байр шинээр барих 600.0 сая төгрөг, Төв аймгийн Баянцогт суманд цэцэрлэгийн барилгыг шинээр эхлэхэд 500.0 сая төгрөг нэмэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу нарын гаргасан, 3. Завхан аймгийн мэргэжил сургалт үйлдвэрлэлийн төвийн хичээлийн шинэ байрыг барихад 500.0 сая төгрөг нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

 7


Татгалзсан 

 3


Бүгд


10

Гишүүдийн олонхийн саналаар дэмжигдлээ. 

Улаанбаатар хотын Эх, нялхсын эрүүл мэндийн төвийн засварт 2.0 тэрбум төгрөг нэмэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу нарын гаргасан, Завхан аймгийн Их уул, Улиастай, Тосонцэнгэл, Тэс сумын ахмадын байрыг тохижуулахад 300.0 сая төгрөг нэмэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Д.Тэрбишдагва, С.Эрдэнэ, З.Алтай, Д.Арвин нарын гаргасан, Улаанбаатар хотын сургууль, цэцэрлэгийн засварт 3.0 тэрбум төгрөг гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Улсын Их Хурлын гишүүн Д.Тэрбишдагва, С.Эрдэнэ, З.Алтай, Д.Арвин нарын гаргасан, Улаанбаатар хотын эмнэлгийн засварт 3.0 тэрбум төгрөг нэмэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Батбаярын, Баянхонгор аймгийн Баянцагаан сумын эмнэлгийн барилгыг шинээр барихад 650.0 сая төгрөг тусгах гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу нарын гаргасан, Завхан аймагт 2.7 тэрбум төгрөгийн төсөвт өртөг бүхий спорт цогцолбор барихад 2012 онд 1.2 тэрбум төгрөг, Завхан аймгийн Их сумын 10 ортой эмнэлэг барихад 300.0 сая төгрөг, Завхан аймгийн Тосонцэнгэл хотын 25 ортой эмнэлэг барихад 1.0 тэрбум төгрөг нэмэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу нарын гаргасан, Завхан аймгийн Түдэвтэй сумын сургуулийн барилгын дутуу санхүүжилт 850.0 сая төгрөг, Завхан аймгийн Цагаанчулуут сумын цэцэрлэгийн барилга барихад 350.0 сая төгрөг төгрөг нэмэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу нарын гаргасан, а. Завхан аймгийн Улиастай хотод 2012-2013 онд баригдах 320 хүүхдийн суудалтай, 1.5 тэрбум төгрөгийн төсөвт өртөг бүхий “Дэвшил” сургуулийн өргөтгөлийн барилгад 2012 онд 300 сая төгрөг; 

б. Завхан аймгийн Улиастай хотод 2012-2013 онд баригдах 320 хүүхдийн суудалтай, 1.5 тэрбум төгрөгийн төсөвт өртөг бүхий 3 дугаар дунд сургуулийн өргөтгөлийн барилгад  2012 онд 300 сая төгрөг;

в. Завхан аймгийн Улиастай хотын Товцог багт 2012-2013 онд баригдах 100 ортой 550.0 сая төгрөгийн төсөвт өртөг бүхий цэцэрлэгийн барилгад 2012 онд 200.0 сая төгрөг гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу нарын гаргасан, Завхан аймгийн Их Уул сумын соёлын төвийн барилгын “200 суудал” гэснийг “500 суудал” гэж, төсөвт өртөг “700.0 сая” гэснийг “1,4 тэрбум” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн

 7

Гишүүдийн олонхийн саналаар дэмжигдлээ.
Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу нарын гаргасан, Завхан аймгийн Тэс сумын сургуулийн барилгын “320 суудал” гэснийг “640 суудал” гэж, төсөвт өртөг ”1.2 тэрбум” гэснийг “2.4 тэрбум” гэж өөрчлөх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн С.Эрдэнэ, Г.Баярсайхан, Д.Арвин нарын гаргасан, Улаанбаатар хотод тус бүр 1.0 тэрбум төгрөгийн төсөвт өртөг бүхий Эмгэг судлалын төв, Цусны төв, Түлэнхийн төвийг барьж эхлүүлэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Улсын Их Хурлын гишүүн Х.Тэмүүжингийн гаргасан, Эрүүл мэндийн сайдын урсгал зардлын хэмжээг 500.0 сая төгрөгөөр нэмэгдүүлэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Х.Тэмүүжин тайлбар хийв.

Улсын Их Хурлын гишүүн Ц.Даваасүрэнгийн гаргасан, Төслийн XXII.1.15-ын Улаанбаатар хотын Хан-Уул дүүрэгт “Дүүргийн өвлийн спорт цогцолбор” гэснийг “Өвлийн спортын ордон” гэж, төсөвт өртөг “3.0 тэрбум” гэснийг “11.0 тэрбум” гэж тус тус өөрчлөх саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Улсын Их Хурлын гишүүн С.Бямбацогт, С.Эрдэнэ, Ц.Баярсайхан, А.Тлейхан, Д.Арвин нарын гаргасан, Ерөнхий боловсролын сургуулийн багш нарыг зөөврийн компьютертэй болгоход 23.4 тэрбум төгрөг гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн С.Эрдэнэ, Д.Оюунхорол, Д.Ганхуяг нарын гаргасан, 1995 оноос өмнө тэтгэвэрт гарсан иргэдийн тэтгэврийн зөрүүг арилгахтай холбогдсон хуулийн хэрэгжилтийг хангахад 23.0 тэрбум төгрөг гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Улсын Их Хурлын гишүүн А.Тлейхан, Ц.Баярсайхан, Д.Арвин, Д.Кёкушюзан Батбаяр нарын гаргасан, Батлан хамгаалахын их сургуулийн биеийн тамирын заалны 1.6 тэрбум төгрөгийн төсөвт өртөг бүхий  барилгыг 2012 онд эхлүүлэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Улсын Их Хурлын гишүүн Д.Арвины гаргасан, Төслийн XXV.1.15-ын “Агаарын бохирдол” гэснийг “Гэр хорооллын дулаан хангамжийг сайжруулах” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ.
Улсын Их Хурлын гишүүн Х.Баделхан, Х.Жекей, А.Тлейхан нарын гаргасан, Төслийн XXI.1.1.113-ын Баян-Өлгий аймгийн Улаанхус сумын Хөххөтөл багийн дотуур байрны барилгын 2012 онд санхүүжих “400.0 сая” гэснийг “300.0 сая” гэж өөрчлөн, зөрүү 100.0 сая төгрөгийг Баян-Өлгий аймгийн Баяннуур сумын Цагаан-Арал багийн сургуулийн 2012-2013 онд баригдах барилгад төсөвт өртөг “500.0 сая”, 2012 онд санхүүжих “100.0 сая” гэж нэмж оруулах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

 9  


Татгалзсан 

 3


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн Х.Баделхан, Х.Жекей, А.Тлейхан нарын гаргасан, Төслийн XXI.1.1.138-ын Баян-Өлгий аймгийн Өлгий хотын цэцэрлэгийн барилгын 2012 онд санхүүжих “200.0 сая” гэснийг “100.0 сая” гэж өөрчлөн, зөрүү 100.0 сая төгрөгийг Баян-Өлгий аймгийн Өлгий хотын 4 дүгээр багийн сургуулийн 2012-2013 онд баригдах биеийн тамирын заалны барилгад төсөвт өртөг “400.0 сая”, 2012 онд санхүүжих “100.0 сая” гэж нэмж оруулах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

 7


Татгалзсан 

 5


Бүгд


12

Гишүүдийн олонхийн саналаар дэмжигдлээ.
Улсын Их Хурлын гишүүн Ц.Даваасүрэн, Ө.Энхтүвшин нарын гаргасан, Төслийн XXIV.1.17-ийн Хөвсгөл аймгийн Хүнс, хөдөө аж ахуй, жижиг, дунд үйлдвэрийн газрын барилга 2012 онд санхүүжих “250.0 сая” гэснийг “140.0 сая” гэж өөрчлөн, зөрүү 110.0 сая төгрөгийг Хөвсгөл аймгийн Хатгал сумын соёлын төвийн барилга барихад төсөвт өртөг “70.0 сая”, 2012 онд санхүүжих “70.0 сая” гэж, Хөвсгөл аймгийн Баянзүрх сумын цэцэрлэгийн өргөтгөлийн барилга барихад төсөвт өртөг “40.0 сая”, 2012 онд санхүүжих “40.0 сая” гэж тус тус гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн С.Эрдэнэ, Г.Баярсайхан, Д.Ганхуяг нарын гаргасан, Улаанбаатар хотын Баянгол дүүргийн 16, 10 дугаар хороололд 80 ортой цэцэрлэгийн барилга барихад 400.0 сая төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11


Татгалзсан 

 1


Бүгд


12

Гишүүдийн олонхийн саналаар дэмжигдлээ.
Улсын Их Хурлын гишүүн С.Эрдэнэ, Г.Баярсайхан, Д.Ганхуяг нарын гаргасан, Улаанбаатар хотын Баянгол дүүргийн 16, 10 дугаар хороололд 80 ортой цэцэрлэгийн барилга барихад 400.0 сая төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11


Татгалзсан 

 1


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн П.Алтангэрэлийн гаргасан, Төслийн XXI.1.1.40-ийн Сүхбаатар аймгийн Мөнххаан сумын сургуулийн өргөтгөлийн барилгын төсөвт өртөг “554.0 сая” гэснийг “854.0 сая” гэж, 2012 онд санхүүжих “254.4 сая” гэснийг “554.4 сая” гэж тус тус өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн

 9


Татгалзсан 

 3


Бүгд


12

Гишүүдийн олонхийн саналаар дэмжигдлээ.
Улсын Их Хурлын гишүүн Д.Арвины гаргасан, Төслийн XXI.1.1.37-ын Хэнтий аймгийн Цэнхэрмандал сумын сургуулийн барилгын төсөвт өртөг “1.3 тэрбум” гэснийг “1.6 тэрбум” гэж, 2012 онд санхүүжих “500.0 сая” гэснийг “800.0 сая” гэж тус тус өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10


Татгалзсан 

 1


Бүгд


11

Гишүүдийн олонхийн саналаар дэмжигдлээ. 
Улсын Их Хурлын гишүүн С.Эрдэнэ, Г.Баярсайхан, Д.Ганхуяг нарын гаргасан, Баянгол дүүргийн Богд-Ар хорооллын орчимд 250 ортой цэцэрлэгийн барилга барихад 680.0 сая төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10


Татгалзсан 

 1


Бүгд


11

Гишүүдийн олонхийн саналаар дэмжигдлээ.
Улсын Их Хурлын гишүүн Д.Арвин, Д.Оюунхорол, А.Тлейхан нарын гаргасан, Эрүүл мэндийн салбарын тоног төхөөрөмжийн хөрөнгө оруулалтыг 10.0 тэрбум төгрөгөөр нэмэгдүүлэх гэсэн саналыг дэмжиж байгаа гишүүд гараа өргөнө үү. 
Зөвшөөрсөн

 9


Татгалзсан 

 2


Бүгд


11

Гишүүдийн олонхийн саналаар дэмжигдлээ. 
Улсын Их Хурлын гишүүн Х.Бадамсүрэн, Ц.Баярсайхан нарын гаргасан, Өмнөговь аймгийн Даланзадгад хотын говийн бүсийн эмчилгээ, оношилгооны 2,657.7 сая төгрөгийн төсөвт өртөг бүхий төв байгуулахад 2012 онд 1.0 тэрбум төгрөг, Өмнөговь аймгийн Ханбогд сумын нэгдсэн эмнэлгийн 1.0 тэрбум төгрөгийн  төсөвт өртөг бүхий  барилга  барихад 2012 онд 500.0 сая төгрөг, Өмнөговь аймгийн Цогтцэций сумын нэгдсэн эмнэлгийн 1.0 тэрбум төгрөгийн төсөвт өртөг бүхий  барилга барихад 2012 онд 500.0 сая төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10


Татгалзсан 

 1


Бүгд


11

Гишүүдийн олонхийн саналаар дэмжигдлээ.
Улсын Их Хурлын гишүүн Х.Бадамсүрэн, Ц.Баярсайхан нарын гаргасан, Өмнөговь аймгийн Мандал-Овоо сумын сургуулийн биеийн тамирын заалны 300.0 сая төгрөгийн төсөвт өртөг бүхий барилга барихад 2012 онд 150.0 сая төгрөг, Өмнөговь аймгийн Сэврэй сумын цэцэрлэгийн 650.9 сая төгрөгийн төсөвт өртөг бүхий  барилга барихад 2012 онд 300.0 сая төгрөг, Өмнөговь аймгийн Ханбогд сумын цэцэрлэгийн 698.3 сая төгрөгийн төсөвт өртөг бүхий  барилга барихад 2012 онд 300.0 сая төгрөг, Өмнөговь аймгийн Мэргэжлийн сургалт-үйлдвэрлэлийн төвийн дотуур байр, биеийн тамирын заалны 1.5 тэрбум төгрөгийн төсөвт өртөг бүхий барилга барихад 2012 онд 500.0 сая төгрөг гэж тусгах саналыг дэмжиж байгаа гишүүд гараа өргөнө үү. 
Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн Х.Бадамсүрэн, Ц.Баярсайхан нарын гаргасан, Өмнөговь аймгийн Гурвантэс сумын соёлын төвийн 620.0 сая төгрөгийн төсөвт өртөг бүхий  барилга барихад 2012 онд 300.0 сая төгрөг, Өмнөговь аймгийн Баяндалай сумын соёлын төвийн 605.3 сая төгрөгийн төсөвт өртөг бүхий барилга барихад 2012 онд 300.0 сая төгрөг, Өмнөговь аймгийн Ноён сумын соёлын төвийн 614.6 сая төгрөгийн төсөвт өртөг бүхий барилга барихад 2012 онд 300.0 сая төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ.
Улсын Их Хурлын гишүүн Х.Бадамсүрэн, Ц.Баярсайхан нарын гаргасан, Өмнөговь аймгийн Даланзадгад хотын музейн 4.1 тэрбум төгрөгийн төсөвт өртөг бүхий барилга барихад 2012 онд 1.0 тэрбум төгрөг, Өмнөговь аймгийн Даланзадгад хотын хөгжимт жүжгийн театрын 5.1 тэрбум төгрөгийн төсөвт өртөг бүхий барилга барихад 2012 онд 1.0 тэрбум төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн С.Эрдэнэ, Г.Баярсайхан, Д.Ганхуяг нарын гаргасан, Улаанбаатар хотын Баянгол дүүргийн Эрдмийн-Ундраа цогцолбор сургуулийн барилгыг 3 давхар болгож өргөтгөхөд шаардагдах төсөвт өртөг 2.9 тэрбум төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

 9


Татгалзсан 

 3


Бүгд


12

Гишүүдийн олонхийн саналаар дэмжигдлээ.
Улсын Их Хурлын гишүүн Ц.Даваасүрэн, Ө.Энхтүвшин нарын гаргасан, Хөвсгөл аймгийн Мөрөн хотод дунд сургуулийн биеийн тамирын заалны 950.0 сая төгрөгийн төсөвт өртөг бүхий барилга барихад 2012 онд 210.0 сая төгрөг гэсэн саналыг дэмжиж байгаа гишүүд гараа өргөнө үү. 
Зөвшөөрсөн

11


Татгалзсан 

 1


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн Ц.Даваасүрэн, Ө.Энхтүвшин нарын гаргасан, Хөвсгөл аймгийн Түнэл сумын соёл, спортын төвийн 780.0 сая төгрөгийн төсөвт өртөг бүхий барилга барихад 2012 онд 200.0 сая төгрөг гэсэн саналыг дэмжиж байгаа гишүүд гараа өргөнө үү.

Зөвшөөрсөн

12


Татгалзсан 

 0


Бүгд


12

Гишүүдийн олонхийн саналаар дэмжигдлээ.
Улсын Их Хурлын гишүүн С.Эрдэнэ, Г.Баярсайхан, Д.Ганхуяг нарын гаргасан, Улаанбаатар хотын Баянгол дүүрэгт биеийн тамирын заалны 160.0 сая төгрөгийн төсөвт өртөг бүхий барилга барихад 2012 онд 160.0 сая төгрөг гэсэн саналыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн Х.Баделхан, Х.Жекей, А.Тлейхан нарын гаргасан, Төслийн XXII.1.61-ийн Баян-Өлгий аймгийн Эрүүл мэндийг дэмжих төвийн барилгын 2012 онд санхүүжих “200.0 сая” гэснийг “100.0 сая” гэж өөрчлөн, зөрүү 100.0 сая төгрөгийг Баян-Өлгий аймгийн Дэлүүн сумын 2012-2013 онд баригдах 15 ортой эмнэлгийн барилгад төсөвт өртөг “590.0 сая”, 2012 онд санхүүжих “100.0 сая” гэж нэмж оруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ. 

Улсын Их Хурлын гишүүн Ж.Батсуурь, Д.Кёкүшюзан Батбаяр нарын гаргасан, Говьсүмбэр аймгийн Баянтал суманд 600.0 сая төгрөгийн төсөвт өртөг бүхий, 10 ортой эмнэлэг барихад 2012 онд 50.0 сая төгрөг гэсэн саналыг дэмжиж байгаа гишүүд гараа өргөнө үү.

Зөвшөөрсөн

 9


Татгалзсан 

 3


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн Ц.Баярсайханы гаргасан, Төслийн XXI.2.1.54-ийн Өмнөговь аймгийн Номгон сумын соёл, спортын төвийн барилгын төсөвт өртөг “600.0 сая” гэснийг “480.0 сая” гэж, 2012 онд санхүүжих “600.0 сая” гэснийг “480.0 сая” гэж өөрчлөн, зөрүү 120.0 саяыг Өмнөговь аймгийн хөгжлийг дэмжихэд  төсөвт өртөг “120.0 сая”, 2012 онд санхүүжих “120.0 сая” гэж  оруулах саналыг дэмжиж байгаа гишүүд гараа өргөнө үү.

Зөвшөөрсөн

11


Татгалзсан 

 1


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн З.Алтай, Ч.Сайханбилэг, Д.Ганхуяг, Д.Кёкүшюзан Батбаяр нарын гаргасан, Улаанбаатар хотын Баяндүрх дүүргийн гэр хорооллыг цэвэр, бохир усны шугам, цэвэрлэх байгууламжид холбоход 2012 онд 2.5 тэрбум төгрөг гэсэн саналыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан 

 2


Бүгд


12

Гишүүдийн олонхийн саналаар дэмжигдлээ. 
Улсын Их Хурлын гишүүн Д.Балдан-Очир, Д.Оюунхорол нарын гаргасан, Завхан аймгийн Улиастай хотын соёлын төвийн 1.5 тэрбум төгрөгийн төсөвт өртөг бүхий 2012-2013 онд баригдах барилгад 2012 онд 650 сая төгрөг гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг Төсвийн байнгын хороонд хүргүүлэхээр тогтов.

Уг асуудлыг 13 цаг 00 минутад хэлэлцэж дуусав.

Гурав. Иргэний эрүүл мэндийн даатгалын тухай хуулийн /Шинэчилсэн найруулга/ болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүд /Улсын Их Хурлын гишүүн С.Эрдэнэ нарын өргөн мэдүүлсэн, хэлэлцэх эсэх/ 

Хэлэлцэж буй асуудалтай холбогдуулан Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 

Хуулийн төслүүдийн талаарх төсөл санаачлагчийн илтгэлийг Улсын Их Хурлын гишүүн С.Эрдэнэ танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.
Д.Арвин: Иргэний эрүүл мэндийн даатгалын тухай хуулийн /Шинэчилсэн найруулга/ болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүдийг хэлэлцье гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг Улсын Их Хурлын гишүүн Х.Бадамсүрэн Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 13 цаг 05 минутад өндөрлөв. 

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, 

СОЁЛ, ШИНЖЛЭХ УХААНЫ 

БАЙНГЫН ХОРООНЫ ДАРГА




Д.ОЧИРБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Б.НАРАНТУЯА

МОНГОЛ УЛСЫН ИХ ХУРЛЫН 2011 ОНЫ НАМРЫН ЭЭЛЖИТ 

ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, 

ШИНЖЛЭХ УХААНЫ БАЙНГЫН ХОРООНЫ 2011 ОНЫ 11 ДҮГЭЭР    
САРЫН 02-НЫ ӨДӨР /ЛХАГВА ГАРИГ/-ИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 10 минутад эхлэв.

Д.Арвин: Гишүүдийн амрыг эрэн мэндчилье. Байнгын хорооны хурлын ирцийг танилцуулъя.  Ирвэл зохих 18 гишүүнээс ирсэн 11, ирц 70 хувьтай байгаа учраас Байнгын хорооны хурал нээснийг мэдэгдье.


Хэлэлцэх асуудлыг танилцуулъя. Нэгд,  Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай төслүүд, хоёр дахь хэлэлцүүлэг, Санал, дүгнэлтээ Төсвийн байнгын хороонд хүргүүлнэ.


Хоёрт нь, Нийгмийн суурь тэтгэврийн тухай, Хөдөлмөр эрхлэлтийг дэмжих тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд, Тэтгэмжийн хэмжээг өөрчлөн тогтоох тухай, Нөхөн олговрын доод хэмжээг шинэчлэн тогтоох тухай Улсын Их Хурлын тогтоолын төслүүд, Монгол Улсын 2012 оны төсвийн тухай хуулийн төслийн дагалдан өргөн мэдүүлсэн, хэлэлцэх эсэх.


Гуравт нь, Технологийн инновацийн үйл ажиллагааг дэмжих тухай, Монгол Улсын Засгийн газрын тухай хуульд өөрчлөлт оруулах тухай асуудал, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Дээд боловсролын хуульд нэмэлт оруулах, Гадаадын хөрөнгө оруулалтын тухай хуульд нэмэлт оруулах, Гаалийн тариф, гаалийн татварын хуульд нэмэлт оруулах, НӨАТ-ын тухай хуульд нэмэлт, өөрчлөлт оруулах, Гаалийн болон НӨАТ-аас чөлөөлөх тухай, Аж ахуйн нэгжийн орлогын албан татвараас чөлөөлөх тухай, Газрын төлбөрийн тухай хуульд нэмэлт, өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах, гадаадын иргэний эрх зүйн байдлын тухай хуульд нэмэлт, өөрчлөлт оруулах, Шинжлэх ухаан технологийн тухай хуульд нэмэлт, өөрчлөлт оруулах, Патентын тухай хуульд нэмэлт оруулах, Төрийн болон орон нутгийн өмчийн тухай хуульд нэмэлт, өөрчлөлт оруулах, Технологи дамжуулах тухай хуулийг хүчингүй болгох, тооцох тухай хуулийн төслүүд /Улсын Их Хурлын гишүүн Н.Ганбямбын өргөн мэдүүлсэн/ Хэлэлцэх эсэх.


Дөрөвт нь, Инновацийн тухай, Шинжлэх ухаан технологийн тухай хуульд өөрчлөлт оруулах тухай, НӨАТ-ын тухай хуульд өөрчлөлт оруулах тухай, Ажиллах хүч гадаадад гаргах, гадаадаас авах төрийн болон орон нутгийн өмчийн хөрөнгөөр бараа ажил, үйлчилгээ худалдан авах тухай нэмэлт, өөрчлөлт оруулах, Засгийн газрын тусгай сангийн тухай хуульд нэмэлт, өөрчлөлт оруулах, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд /Засгийн газраас өргөн мэдүүлсэн/ хэлэлцэх эсэх.


Тавд нь, Иргэний эрүүл мэндийн даатгалын тухай хуулийн шинэчилсэн найруулгын төсөл /Улсын Их Хурлын гишүүн С.Эрдэнэ өргөн мэдүүлсэн/ Ийм 5 асуудал хэлэлцэнэ.


Хэлэлцэх асуудалтай холбогдуулаад өөр саналтай гишүүд байна уу? 


Байхгүй бол хэлэлцэх асуудлаа баталъя.


Дийлэнх нь байна. Ингээд хэлэлцэх асуудлаа баталлаа. Хэлэлцэх асуудалтай холбогдуулан өөр саналтай гишүүд байхгүй учраас хэлэлцэх асуудалд оръё.


Дэгээрээ бол хоёр дахь хэлэлцүүлэг явагдаж байгаа учраас Засгийн газрын мэдээлэл байхгүй юм байна. Шууд асуух асуултанд оръё.


Нэгдүгээр асуудалд оръё. Төсвийн тухай хуультай холбогдуулан асуух асуулттай гишүүд байна уу?   Нэрээ авч байя, тэгж байхад сайд нар ороод ирэх байх. Бадамсүрэн,  Дондог, Оюунхорол, Энхтүвшин, Алтай, Одбаяр, Баярсайхан


Сайд нар ирэв үү? Сайд нар ирэхгүй байна, больё, хоёр дахь асуудалдаа оръё.


Хоёр дахь асуудалд оръё гэсэн саналтай гишүүд гараа өргөнө үү.


Нэг. Нийгмийн суурь тэтгэврийн тухай, Хөдөлмөр эрхлэлтийг дэмжих тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд, Тэтгэмжийн хэмжээг өөрчлөн тогтоох тухай, Нөхөн олговрын доод хэмжээг шинэчлэн тогтоох тухай Улсын Их Хурлын тогтоолын төслүүд, Монгол Улсын 2012 оны төсвийн тухай хуулийн төслийн дагалдан өргөн мэдүүлсэн, хэлэлцэх эсэх. Нийгмийн суурь тэтгэврийн тухай, Хөдөлмөр эрхлэлтийг дэмжих тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслүүд, Тэтгэмжийн хэмжээг өөрчлөн тогтоох тухай, Нөхөн олговрын доод хэмжээг шинэчлэн тогтоох тухай Улсын Их Хурлын тогтоолын төслүүд, Монгол Улсын 2012 оны төсвийн тухай хуулийн төслийн дагалдан өргөн мэдүүлсэн, хэлэлцэх эсэх. 


Хуулийн төсөл санаачлагчийн илтгэлийг Нийгмийн хамгаалал, хөдөлмөрийн сайд Ганди танилцуулна.


Т.Ганди: Гишүүдийн энэ өдрийн амар амгаланг эрье. Засгийн газар Төсвийн тухай хуультай уялдуулаад Монгол Улсын тэтгэврийн даатгал, суурь тэтгэврийн асуудлаар тодорхой хэмжээний хөрөнгө тавьж оруулж ирж байна. Суурь тэтгэврийн хууль өөрөө шинэчлэлийн  ийм  үзэл баримтлалыг агуулж байгаа. Яагаад гэхээр суурь тэтгэвэр гэдэг маань шимтгэл төлөөгүй, ирээдүйн тэтгэврийн баталгаа байхгүй иргэдийг Монгол Улсын хэмжээнд ирээдүйн хөдөлмөр эрхлэх чадамж бүхий иргэдийг ирээдүйн баталгаанд хамруулахаар ийм зорилт агуулсан суурь тэтгэврийн зарчим үйлчилж байгаа. 


З тогтолцоотой зарчмаар энэ хууль үндсэндээ хэрэгжинэ. Нэгдүгээрт энэ төсөлд заагдсан тодорхой мөнгөөр иргэдийг суурь тэтгэврийн эхний бодит бололцоог бий болгож өгнө.  Хоёр дахь нь шимтгэл төлсөн иргэдэд суурь тэтгэврийн нэмэгдэл нэмэгдэж,  өнөөдрийн  авч байгаа тэтгэмжийн хэмжээнээс тодорхой хэмжээгээр өсөх ийм чанарыг агуулж байгаа.


Гуравдугаарт, хувийн болон тусгай тэтгэврийн даатгалын зарчим үйлчилнэ гэсэн байдлаар оруулж ирж байна. Ийм учраас энэ суурь тэтгэврийн хуульд зориулж, төсвийн тухай хуульд тодорхой хөрөнгө оруулалтыг тавьж оруулж ирж байгаа.


Хөдөлмөр эрхлэлтийг дэмжих чиглэлээр төрөөс явуулж байгаа бодлогын хүрээнд хөдөөгийн гэр бүлийн амьжиргааны түвшинг дээшлүүлэх талаар онцгой анхаарч байгаа. Тийм учраас Засгийн газраас сум хөгжүүлэх сангийн үйл ажиллагааг өргөжүүлэх, хүрээг нь тэлэх замаар сумдад шинээр ажлын байр бий болгох, жижиг, дунд үйлдвэр эрхлэгчид санхүүгийн дэмжлэг үзүүлэх зорилгоор 2011 онд сум хөгжүүлэх санд  24 тэрбум төгрөгийг төсвөөс хуваарилсан.


Хөдөлмөр эрхлэлтийг дэмжих сан нь бүхэлдээ хөдөлмөр эрхлэлтийг дэмжих зорилтын чиглэлээр үйл ажиллагаа явуулдаг учраас эдгээр хоёр сангийн үйл ажиллагааг хооронд нь уялдуулах зорилтын үүднээс хөдөлмөр эрхлэлтийг дэмжих тухай хуулийн 23 дугаар зүйлд өөрчлөлт оруулахаар Засгийн газар шийдсэн. Хөдөлмөр эрхлэлтийг дэмжих сангаас сум хөгжүүлэх санд хуваарилах хөрөнгийн хэмжээг тухай бүр нь Засгийн газраас тогтоож байх. Энэ чиглэлээр бусад бодлоготой нэгтгэн авч үзэхэд илүү дөхөмжтэй ингэж үзсэн болно.


Ингээд Суурь тэтгэврийн даатгалын тогтолцооны эхлэлийг тавьсан төсөв дээр оруулж байгаа өөрчлөлтийн асуудал, Хөдөлмөр эрхлэлтийг дэмжих чиглэлээр сум хөгжүүлэх сангийн үйл ажиллагаанд тодорхой төсвөөс хуваарилалт хийж байгаа энэ хуваарилалтын асуудлыг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Д.Арвин: Хэлэлцэж байгаа асуудалтай холбогдуулан асуух асуулттай гишүүд байна уу? Эрдэнэ, Бямбацогт, Бадамсүрэн, Дондог


Д.Дондог: Баярлалаа. Нэгдүгээрт, хэлэлцэж байгаа дарааллын хувьд бид нар сайд нар байхгүй учраас дагаж орж ирсэн хуулиудаас эхэлж хэлэлцэх боллоо. Төсвийн хуульд өөрчлөлт гарвал дагаж орж ирж байгаа хуулиуд нь жаахан араас нь дагаж хэлэлцээд яваад байдаг ийм л жишигтэй байсан. Нэгэнтээ сайд нар байхгүй учраас хэлэлцээд явъя.


Тэтгэврийн суурь хуульд хөрөнгө санхүүг нь тооцоод ороод ирсэн байна. Тэр хувь тогтоосон нь ямар учиртай байх вэ? 75 хувь, 50 хувь гээд хоёр хувь байна, хэтэрч болохгүй гээд.  Цаашдаа  халамжийн тэтгэвэр, хувь тэнцүүлсэн тэтгэврүүд нэмэгдээд байвал  хувьдаа татагдаад  буугаад байх, ерөнхийдөө хүний гар дээр очих тэтгэвэр нь багасаад байх юм биш үү гэсэн ийм асуудал байна. Үүнийг тодруулж өгөөч.


Одоогийн тооцож байгаагаар суурь тэтгэвэр 60-70 мянга орчим байна гээд байна. Цаашдаа суурь тэтгэврийг тодорхой хугацаанд нэмж байх юм уу? анхны тогтоосон дүнгээрээ нэг хэсэг явах уу? 


Т.Ганди:  Суурь тэтгэврийн хуулийг  бий болгосноор олон арван тэтгэврийн харилцаанд орж чадахгүй яваа, орлогоосоо хамааралтай шимтгэл төлөх чадамжгүй иргэдийг ирээдүйн баталгаанд оруулж өгөх ийм сайн талтай. Энэ бол нэлээн том шинэчлэлийн асуудал гэж ингэж үзэж байгаа. 


Хоёрдугаарт, суурьт тэтгэврийг нэвтрүүлснээр бага тэтгэвэртэй улсуудын тэтгэврийн хэмжээ, ДНБ-ний нэг хүнд эзэлж байгаа хувь, амьжиргааны баталгаажих доод түвшинтэй ер нь ойролцоо дөхөж очно. Ингэснээрээ бага буюу орлого багатай, шимтгэл төлөх чадамж муутай иргэдийн ирээдүйн баталгаа нэлээн өндөр болно гэж ингэж үзэж байгаа юм. Энэ суурь тэтгэврийн зарчмыг нэвтрүүлснээр  тодорхой хэмжээний шилжилтийн үед авч хэрэгжүүлж байсан хувь тэнцүүлсэн, нөхөн олговор олгож байсан, эргээд тэтгэврийнх нь хувь хэмжээ бага тогтоогдсон иргэдийн хэмжээ, тэтгэврийн зөрүүтэй байгаа иргэдийн асуудал цэгцэрнэ гэж үзэж байна. Яагаад гэвэл, салбаруудын түвшинд тэтгэврийн зөрүү арилгах бодлого нь тодорхой хугацааны туршид үйлчилдэг боловч ирээдүйд энэ нь шударга хуваарилалт, шимтгэлийг буцааж төлөх ийм шударга хуваарилалтын зарчимд шууд дөхөж очиход төвөгтэй орон зайг туулдаг.  


Тийм учраас суурь тэтгэврийн тогтолцоог одооноос хэрэгжүүлэх ийм шаардлагатай байгаа юм.


Дөрөвдүгээр суурь тэтгэврийн тогтолцоог нэвтрүүлснээр өнөөдөр  тэтгэврийн сангийн тодорхой алдагдлыг арилгана. Тэтгэврийн сан өөрөө их нимгэн байгаа.  Яагаад гэхээр бааз суурь их нимгэнтэй, шинээр тэтгэврийн санд нэрийн дансны тогтолцоонд орсноос хойш тэтгэврийн сангийн нэмэгдэл, тэтгэврийн сангийн нэмэгдэл төдийлөн их үр дүнтэй харагдахгүй байгаа. Яагаад гэхээр ажилгүйдэл, цалин, тогтмол орлого, дээрээс нь шимтгэл төлөлтийн энэ харьцаа шууд нөлөөлдөг. Тийм учраас энэ суурь тэтгэврээр иргэдийн  шимтгэлийн тодорхой хувийг төр өөрөө дааж, эрсдлийг саармагжуулж байгаа учраас энэ тэтгэврийн зөрүүний асуудал, хувь тэнцүүлсэн тэтгэвэр, нөхөн олговрын асуудлыг нэгмөсөн цэгцлэх бололцоотой гэж үзэж байгаа юм.


С.Эрдэнэ:  Баярлалаа. Би энэ Суурь тэтгэвэртэй холбоотойгоор 2-З асуулт тавья гэж бодож байна.


Нэгдүгээрт, суурь тэтгэвэр бий болсноор одоогийн мөрдөж байгаа  тэтгэврийн даатгалын тухай хуулийн үндсэн зарчмаас ухарч байгаа юм биш үү. Өнөөдөр эргээд энэ тэтгэвэр чинь социализмын үеийн төсвөөс хамааралтай хэлбэр рүүгээ эргээд орох гээд байгаа юм биш үү?  Хагас хуримтлалын буюу бүрэн хуримтлалын тогтолцоонд шилжинэ гээд 95 онд баталсан  нийгмийн даатгалын хуулийн үндсэн зарчим байгаа. Үүнээсээ ухраад байгаа юм биш үү? Ингэснээрээ таны саяны тайлбарлаж байгаагаар олон эерэг тал гарах юм шиг ярьж байна.  Нөгөө л төрөөс хараат, төсвөөс хараат хэлбэрээр энэ тэтгэвэр чинь хэвээрээ байх юм биш үү нэгдүгээрт.


Хоёрдугаарт, уул уурхай, ашигт малтмалын баялаг, түүнээс орж байгаа орлого нэмэгдэж байгаа үед энэ бол боломжийн. Ер нь 20-30 жилийн дараа ч байдаг юм уу?  он удаан хугацаагаар хэрэглэгдэх хууль гэж ингэж ойлгож байгаа.  Төсвийн орлого буураад ирэх үед үүнийг цааш нь төрөөс, төсвөөс даагаад явах бүрэн боломж юу байдаг юм бэ? Байнгын өөрөө өөрийгөө нөхөх ийм санхүүгийн бодит эх үүсвэр нь хаана байна вэ? Байнгын төсөвт сууж явах юм уу? ийм хоёр асуултыг тодруулъя.


Дээр нь  хувь хүнд зааж өгсөн нь би Дондог гишүүний асуусантай санал нэг байна. Үндсэн болон бусад тэтгэвэр өсөх үед дагаад энэ суурь тэтгэвэр чинь хувиа дагаад өсөөд яваад байх юм уу? ямар учиртай юм бэ?  Төсвийн ачаалал үүнийг дийлэх үү? Дийлэхгүй юм уу?  Одоо байгаа  300 гаруй мянган тэтгэвэр авагч, ирээдүйд тэтгэвэр авагчдын тоо хэмжээ улам л өснө шүү дээ. Ялангуяа 60-70-аад онд төрсөн иргэд  2016 оноос, 2020 оноос эхлээд тэтгэвэрт гарагчдын тоо огцом өсөх ийм судалгаа байгаа. Ийм үед энэ тэтгэврийн ачаалал, төсөв дээр буух ачаалал даах юм уу?  өнөө маргаашаа харсан, хэт улс төрийн  сонирхол энд байгаад байгаа юм биш үү? Одоо байгаа хүмүүст таалагдах гэсэн ийм байдлаар орчихож байгаа юм биш дээ гэсэн болгоомжлол байна. 


Т.Ганди: Баярлалаа. Ямар нэгэн улс төрийн бодлого байхгүй. Энэ бол цаашдаа Монгол хүний хувьд, хүн амын өсөлтөөс харахад 2016-2020 онд 1960 оны хүүхдийн бөөм тэр чигээрээ хөгшрөлтийн бөөм болж очно, сууриараа өргөсөж, хөгшрөлтийн нас руу очно гэсэн ийм дүр зураг харагдаж байгаа. Та үүнийг мэдэж байгаа байх. Энэ улсуудыг өнөөдрөөс ирээдүйн нийгмийн баталгааг нь хангаж өгөхгүй бол тэр чигээрээ орлого тодорхой биш, шимтгэл төлөгч тодорхой биш, тэтгэврийн бааз суурь нимгэн, орлогын нэмэгдэл байхгүй, яг энэ суурь тэр чигээрээ халамжийн нуруун дээр бууна. Халамжийн нуруун дээр бууна гэдэг маань эргээд амьдрах орчин,  тодорхой хэмжээний тэр улсуудыг асрах нийгмийн зүгийн эрэлт хэрэгцээ ихэснэ. Энэ тооцоо өөрөө эргүүлээд тэтгэвэртэй харьцуулахад харьцангуй их гарч байгаа. Энэ тооцоог бодсоны үндсэн дээр зайлшгүй иргэдийг нийгмийн даатгалд хамруулах бодлогыг өнөөдрөөс авч хэрэгжүүлэхгүй бол  2016 оноос эхэлж тэтгэврийн хямрал эхэлнэ. Энэ бол төсвийн хямралаас илүү аюултай үзэгдэл болно гэдгийг үндсэндээ олж харсан ийм байдлаар тогтолцооны өөрчлөлтийг хийе гэж ажлын хэсэг үзсэн, засгийн газар үзсэн.


Хоёрдугаарт, яагаад төсөвт шууд хамааралтай байгаа юм бэ гэсэн асуултыг асууж байна. Та мэдэж байгаа. Скандинавын орнууд, Швед, Европын стандартын загвараар аваад үзэхэд, үндсэндээ хүний хөгжлийн асуудал дээрээ суурь бодлогыг тавихад, төрийн зүгээс онцгой анхаардаг. Тийм учраас Дани, Норвеги, Швед болон Скандинавын бусад орнуудын түвшинд аваад үзэхэд суурь тэтгэврийг  200 еврогоос эхлүүлээд  500 евро хүртэл суурь тэтгэврийн дотацийг өгдөг, иргэддээ. Бид ийм түвшинд хүрч амжаагүй байна. Гэхдээ яалт ч үгүй иргэдийн ирээдүйн баталгааны асуудлаар ашигт малтмал, уул уурхай, төсвийн нэмэгдэл, үр ашгийн хүрээн дэх энэ асуудлыг өнөөдөр шийдэхгүй бол болохгүй байна гэсний үндсэн дээр тооцоо хийж, энэ суурь тэтгэврийн эхний дотацийг төрөөс хийж байх ёстой гэсэн байдлаар ингэж оруулж ирсэн. 


Төр дээр ачаалал ирэх үү гэж байна. Төр дээр эхний үед ачаалал ирнэ. Дараагийн үед энэ ачаалал таарна гэж үзэж байгаа. Өнөөдрийн тэтгэврийн даатгалын сангийн үлдэгдлийг арилжааны банкуудад тодорхой хувийн хүүтэй хадгалуулахаас  өөр эдийн засгийн эргэлтэд оруулах механизм өөрөө султай. Тийм учраас суурь тэтгэврийн тогтолцоог бий болгосноор даатгалын үлдэгдэл санг даатгалын захиргаа бий болгох ёстой. Эдийн засгийн эргэлтэд оруулах ёстой. Эргүүлээд үүгээрээ нийгмийн үйлчилгээнүүдийн төрөлжсөн үйл ажиллагааны эрх зүйн үндсийг тавих ёстой.  Азийн болон бусад орнуудад байдаг үндэстэн дамжсан даатгалын тодорхой эрүүл мэнд, аялал жуулчлал, урт удаан нас наслах гэх мэтчилэн ийм үйл ажиллагаануудын эхлэл шатлалуудыг бий болгох ёстой гэж үзэж байна.


Нөгөө талаас төсөв тогтвортой байхыг яаж олж хараад байна вэ гэж асууж байна. Эхний суурь тэтгэврийн тооцоогоор  2016 он хүртэл ачааллыг төр төсөв дээр үүрнэ.  2016 оноос энэ даатгалын үндсэн суурь сан бэхжинэ. Энэ үед эдийн засгийн эргэлтэд оруулах эрх зүйн актуудыг бий болгох асуудлаар тодорхой хэмжээний эрсдлээ сааруулах бүрэн бололцоотой гэж ингэж үзэж байна. Баярлалаа.


С.Эрдэнэ: Одоо тэтгэврийн даатгалтай холбоотой олон будилаанууд байгаа. Үүнийгээ залруулахгүйгээр шинэ төрлийн тэтгэврийн хэлбэр нэмээд яваад байх нь  хэр оновчтой байна вэ? Жишээ нь, Засгийн газрын  2021 он хүртэл стратеги төлөвлөгөөнд  2007 оноос эхлээд  тэтгэврийн даатгалын санг хагас хуримтлалын тогтолцоонд шилжүүлэхээр заасан байгаа.  2012 он гэдэг чинь ирэх жилээс эхлээд тэтгэврийн даатгалын санг бүрэн хуримтлалын тогтолцоонд шилжүүлэхээр заасан байгаа. Засгийн газрын 2021 он хүртэл баримтлах стратеги төлөвлөгөө чинь хүчингүй болчихсон юм уу? Засгийн газар өөрөө энэ стратеги төлөвлөгөөгөө биелүүлэхгүй яваад байна уу? 


Дээр нь тэтгэврийн даатгалын сан төдийгүй, ер нь нийгмийн даатгалын сангийн хөрөнгийг өнөөдөр нийгмийн даатгалын тухай хуулийг зөрчөөд, Нийгмийн даатгалын тухай хуулийн 11.2-т заасан байгаа, нэг төрлийн сангийн хөрөнгийг өөр төрлийн санд байршуулах, захиран зарцуулахыг хориглоно гээд заачихсан байгаа. Энэ хуулиа зөрчөөд 2002 онд  санаж байна, тухайн үеийн Ерөнхий сайд байсан Энхбаяр, Улаан хоёр шууд Засгийн газрын 272 дугаар тогтоол гаргаад нийгмийн даатгалын сангийн хөрөнгийг төрийн санд татаад төвлөрүүлчихсэн. Энэ нь өөрөө тухайн үед нэлээн маргаан болж байсан. Нэг намын үнэмлэхүй ноёлж байсан учраас энэ Үндсэн хуулийн цэц дээр хүртэл энэ асуудал яваагүй. Одоо хууль зөрчсөн үйлдэл нь хэвээрээ л байгаа. 


Тэгээд өнөөдөр Нийгмийн даатгалын сангийн үлдэгдэл  хөрөнгийг  арвижуулах, зөв менежмент хийх асуудал нь хуулиараа өөрөө зөрчилтэй ингээд яваад байгаа учраас тэтгэврийн даатгалын сангийн үлдэгдэл арвижихгүй, өсөхгүй яваад байгаа.  Үүнийгээ арилгах талаар яам санал боловсруулж оруулж ирэхгүй юм.  Тэгсэн мөртлөө түрүүчийнхээ хуулийн хэрэгжилтийг хангаагүй, түрүүчийн хууль  өөрөө зөрчилтэй яваад байгаа мөртлөө ингээд шинэ төрлийн тэтгэврийн хэлбэр бий болгож орж ирээд байх юм. Энэ нь ямар агуулгатай вэ? Одоо байгаа тэтгэврийн даатгалын сангийн үлдэгдэл хөрөнгөө хэзээ хуулийнх нь дагуу буцааж, нийгмийн даатгалын сан өөрөө бие даасан сан болох юм бэ? хэзээ энэ үр ашигтай менежмент хэрэгжүүлж  үлдэгдэл хөрөнгөө зөв менежмент хийж арвижуулах юм бэ?  


Бидний хийж байсан тооцоо судалгаагаар жилдээ гэхэд л  10-20 тэрбум төгрөгний ашиг олж болохоор ийм үлдэгдлийг төсөвт төвлөрүүлчихээд, тэр төсвийн  цоорхойг нөхөх замаар л ашиглаж ирсэн. Одоо л уул уурхай, ашигт малтмалын орлого нэмэгдээд төсөв бололцоотой болчихсон учраас энэ талаар ярихгүй байгаа болохоос цалин, тэтгэвэр, тэтгэмжийн цоорхойг нөхөж ирсэн шүү дээ, энэ мөнгөөр. Энэ дээр ямар байр суурьтай байна вэ? 


Т.Ганди:  Эрдэнэ гишүүн даатгалын байгууллага толгойлж байсны хувьд нэлээн тодорхой асуудлууд асууж байна.  Энэ бол үзэл баримтлагын бодлогын өөрчлөлтийн асуудал. Өнөөдөр тэтгэврийн даатгалын сан  нимгэн байна гэдэгтэй та ч санал нэг байгаа, би ч санал нэг байгаа. Үүнд санаа зовж байна.  Тэтгэврийн даатгалын санг эдийн засгийн эргэлтэд оруулж, ахмад настанд  байр бий болгож өгөх, өдрийн асрамж бий болгох, аялал жуулчлалын тодорхой тур зохион байгуулах энэ эрх зүй өөрөө өнөөдөр байхгүй байгаа. Тийм учраас эрх зүйг бий болгох гэж тэтгэврийн хууль, даатгалын тогтолцооны хуулийг өнөөдөр Засгийн газар өргөн барьж байна. Энэ дээр хоёр намын бүлгээс ажлын хэсэг байгуулаад, эдийн засгийн эргэлтэнд оруулах, даатгалын системийг тодорхой механизмыг оновчтой болгох талаар та бүхэн маань хэлэлцүүлгийн түвшинд ажиллах байх гэж би бодож байна.


Нөгөө талаас, Харьцангуйгаар өнөөдөр бид нар төсвөөс тодорхой хэмжээний тэтгэврийн санг  салгаснаараа илүүгээр энэ менежментийг нь авч явах, эдийн засгийн эргэлтэд оруулах эрх зүйн актыг нь хийж өгөөгүй, зөвхөн үлдэж байгаа энэ сангийнхаа үйл ажиллагааг арвижуул гэдэг муйхар шаардлага.  Тийм учраас төсөв эрсдэлтэй  үед нь  тодорхой хэмжээгээр тэтгэврийн даатгалын санг өргөжүүлж байх, үлдэгдэл бий болох ийм боломжийг бий болгож байгаа юм. Хамгийн гол нь эдийн засгийн эргэлтийг яаж яаж хийх вэ гэдэг дээр том хуулийн төслийн хүрээнд ярилцах боломжтой гэж бодож байна. 


257 тэрбум төгрөгийн асуудлыг зөндөө ярьдаг. Үүнийг цалинд үрчихсэн, эсхүл хэн нэг нь аваад завшсан, ямар нэгэн байдлаар тэтгэврийн шимтгэл төлөгчдийн мөнгө эзэнгүй болчихсон гэдэг асуудлыг тавьдаг. Энэ бол  нэлээн өрөөсгөл дүгнэлт гэж би боддог. Яагаад тэгж хэлж байгаа вэ гэхээр,  та мэдэж байгаа. Тэтгэврийн даатгалын сангийн мөнгө өөрөө 1995 оноос өмнө тэтгэвэр авч байсан улсууд маань эв санааны нэгдлийн зарчмаар даатгалын системд чадамжтай нь чадамжгүй хэсгийнхээ шимтгэлийг төлдөг, тэтгэврийг төлдөг энэ зарчмаар үйлчлээд явсан. Хийсвэр тооцооны аргачлал дээр суурилсан. Үүнийг хамгийн ололттой тал нь юу вэ гэхээр 6 тал зөвшилцөөд, гарын үсэг зураад, таныг байх үед ч бараг байх, үүнийг урд талд нь тэтгэврийн шимтгэл төлөх улсууд маань хичнээн төгрөгийн ажил хийсэн бэ? хэдэн төгрөгийн шимтгэл бүрдүүлсэн бэ? хэдэн төгрөгний шимтгэлээр тэтгэврээ нэмэгдүүлэх бололцоотой вэ гэдгийг энэ актураэль тооцооны аргаар буюу хийсвэр тооцооны аргаар гаргаж ирээд, үндсэндээ 300-аад тэрбум төгрөгийг буцааж тооцооллын аргаар байршуулах ёстой гэсэн ийм л дүгнэлт юм. 

Тэгэхээр үүнийг Засгийн газар төлж байна. Үндсэндээ 300-аад тэрбум төгрөгнөөс 139 тэрбум, 2008 онд 26,1 тэрбум, 2009 онд 15,5 тэрбум төгрөг, 2010 онд 38,3 тэрбум, 2011 оны батлагдсан төсөвт 17,4 тэрбум төгрөг байршуулахаар тооцсон. Тэгээд хийсвэр тооцооны аргачлал дээр бодит мөнгө байршуулж эхэлж байна. Одоо 2012 онд  39 тэрбум төгрөгийг байршуулаад үндсэндээ энэ  буцааж байршуулах 236,6 тэрбум төгрөг байршигдана гэж тооцож байгаа юм. 


С.Эрдэнэ: Ганди сайд аа, нэг юм тодруулъя.  Та яриад байна. Хийсвэр тооцооллын аргачлалаар явна гээд. Би энд нэг л юм хэлэх гэсэн юм.  1995 оноос өмнө тэтгэвэрт гарсан иргэдийн тэтгэврийг төр хариуцна  гээд хуулиндаа шууд төсөвт хариуцахаар хуульчлаад өгчихсөн. Та болохоор  эв санааны нэгдэл буюу чадамжтай нь чадамжгүйгийнхээ  тэтгэврийн даатгалыг төлөөд явна гэж яриад байна. Тэр чинь өөр нөхцөлд хэрэгжих ёстой. Нэгэнт Нийгмийн даатгалын тухай хуульд  1995 оноос өмнө тэтгэвэрт гарсан иргэдийн тэтгэврийг төр хариуцах буюу төсөв хариуцна гээд хуульчлаад өгчихсөн байхад яахаараа заавал өнөөдөр шимтгэл төлж байгаа иргэдийн мөнгийг 1995 оноос өмнө төр хариуцах ёстой үүрэг хүлээсэн иргэдийн тэтгэвэр дээр тавьсаар, өнөөдөр ч тавиад л явж байгаа. Ийм байдлаар явж байгаа юм бэ? 


Тэтгэврийн шинэ хэлбэр бий болгохдоо өмнөх энэ алдаагаа яагаад засахгүй байгаа юм бэ гэж асуугаад байгаа юм. Одоо нэгэнт бий болчихоод байгаа алдаагаа засаад  түүнийгээ сайжруулаад, дээр нь энэ тэтгэврийнхээ шинэ хэлбэрийг бий болгоод явж болдоггүй юм уу гэсэн ийм л юм би асуугаад байна.


Т.Ганди: Одоо энэ бол төсөв дээр суурь тэтгэврийн эхний хөрс болгож хуваарилагдаж байгаа мөнгөний асуудал. Хуулийн ерөнхий үзэл баримтлал удахгүй Улсын Их Хуралд өргөн баригдана. Энэ хүрээнд шинэ тэтгэврийн хэлбэр бий болгох уу? тэтгэврийн захиргаа бий болгох уу? эдийн засгийн эргэлтэнд оруулахдаа ямар эрх, үүрэгтэйгээр төр,  нийгмийн даатгалын сан харилцан  үйлчлэлтэй ажиллах вэ гэдэг зүйл хэлэлцүүлэгдэж эхэлнэ. Энэ үеэр Эрхэм гишүүнийг ажлын хэсэг ахлах байх, энэ хүрээнд идэвхтэй хамтарч ажиллах байх гэж ингэж бодож байна.


С.Бямбацогт: Баярлалаа. 2-3 асуулт байна.  Алгасаад, алгасаад яваад байгаа юм биш үү? феодализмаас капитализмыг алгасаад социализм руу орчихлоо гэдэгтэй адилхан. Одоо ерөөсөө үсрээд л явчих гээд байх шиг. Уг нь Засгийн газрын үйл ажиллагааны мөрийн хөтөлбөр дотор байж байгаа. Тэтгэврийн олон давхаргат тогтолцоонд шилжүүлнэ, малчин, ажилгүй иргэн, хувиараа хөдөлмөр эрхлэгчдийг нийгмийн даатгалд хамруулна гэж.  Өөрөөр хэлбэл ерөөсөө хүн бүр нийгмийн даатгалын шимтгэл төлдөг байя, ямар нэгэн хэлбэрээр. Төрөөс дэмжлэг авах нь аваад, өөрсдөө орлогоосоо төлөх нь төлөөд.  Төлсөөр байгаад тэтгэврийн насанд хүрэхээрээ, тэтгэвэрт гарахаараа тэтгэвэр авдаг болъё гэсэн ийм л бодлогыг бид нар баримтлаад, ийм бодлогыг хэрэгжүүлэх гээд яваад байгаа.


Гэтэл одоо орж ирж байгаа хуулийн төслийг харахад, ерөөсөө л нийгмийн даатгалын шимтгэл төлөхгүй байж байгаад, өнөөдөр малчин, хувиараа хөдөлмөр эрхлэгч, ажилгүй иргэд маань зүгээр явж байгаад тэтгэврийн насанд хүрэх юм бол шууд суурь тэтгэвэр авдаг болох юм байна гэсэн ойлголтыг би энэ хуулийн танилцуулгаас уншиж ойлгож байна. Үүнийг нэг тайлбарлаж өгөөч, ийм болчихоод байгаа юм уу? үгүй юу?  Уг нь иргэн болгон маань нийгмийн даатгалын шимтгэлээ төлөөд явж байвал хэрэгтэй юм шиг, тэгэхгүй төлөхгүй явж байгаад  тэтгэвэрт гарахаараа шууд суурь тэтгэвэр авдаг болчих чинь хэр зөв бодлого вэ? үүнийг тайлбарлаж өгөөч.


Тэгээд 40-75 мянган төгрөгний тэтгэврийг нийгмийн даатгалын шимтгэл төлөөгүй иргэд маань аваад тэтгэвэрт гардаг болох нь. Өнөөдөр тэтгэвэр авч байгаа иргэд маань болохоор  одоо авч байгаа тэтгэвэр дээрээ  40-75 мянган төгрөгний нэмэгдэл тэтгэвэр, суурь тэтгэвэр гэж авдаг болох нь ээ. Энэ маань бас хэр зөв бодлого болох юм бол? тэгээд цаана нь сая ярьж байгаад  1995 оноос өмнөх зөрүү гээд байгаа. Өнөөдөр тэтгэврийн зөрүү бараг арилчихсан,  2 мянган төгрөгний зөрүүтэй болчихсон гэж хэлээд байгаа, та бүгд. Амьдрал дээр ерөөсөө тийм биш, хүн болгон тэтгэврийн зөрүүг арилгаж өгөөч гэж байнга асуудал ярьж байгаа. Ийм байхад нь урьдах тэтгэврийнхээ зөрүүг арилгаагүй байж, дахиад суурь тэтгэвэр авдаг хүмүүс нь  40-75 мянга, бага тэтгэвэр авдаг, тэтгэврийн зөрүүг арилгаж өгөөч ээ гэж хэлдэг улсууд нь  200 орчим мянга, тэгээд  их тэтгэвэр авдаг гэдэг юм уу? 1995 оноос хойш тэтгэвэрт гарсан иргэд нь  300-400 орчим мянган төгрөг авдаг. Ингээд одоо байж байгаа зөрүү маань З дахин зөрүүтэй, З өөр зөрүүтэй болох гээд байгаа юм биш үү? 


Гурав дахь асуулт,  Энэ Хөдөлмөр эрхлэлтийг дэмжих тухай хуульд нэмэлт, өөрчлөлт оруулна гэж байна. Энэ дээр сумын иргэдийн хөдөлмөр эрхлэлтийг дэмжих зориулалтаар сум хөгжүүлэх санд хуваарилах хөрөнгийг Хөдөлмөр эрхлэлтийг дэмжих сангийн хөрөнгөн дээр нэмье гэж байна.  Сум хөгжүүлэх санд хуваарилж байгаа 50-100 сая төгрөг бол яг хөдөлмөр эрхлэлтийг дэмжих гэдэг агуулгаар арай биш шүү дээ. Тэнд үйлдвэрлэл, үйлчилгээ, өөр бизнесийн боломжууд, өөр юу байдаг юм бэ? нийгмийн асуудал шийдэх гээд олон юманд зориулагдсан мөнгө. Тэгэхэд зөвхөн хөдөлмөр эрхлэлтийг дэмжих санд хуваарилаад, хөдөлмөр эрхлэлтийг дэмжих зориулалтаар явна гэдэг маань хэр зөв бодлого вэ? үүний оронд бид нар алдчихсан яваад байгаа шүү дээ, та бүгд анхаарч байгаа юм уу? анхаарахгүй байгаа юм уу би бас мэдэхгүй байна. Төсвийн тухай хуулийг өргөн барихад түүнийг дагалдуулж барьсан хуулин дээр  хөдөлмөр эрхлэлтийг дэмжих сангийн орлого нь төсвийн орлогын 03 хувийг эзэлнэ гэсэн заалтыг бид нар арай гэж батлуулсан.  Гэтэл түүнийг Төсвийн тухай хуулиар хүчингүй болгоод хөдөлмөр эрхлэлтийг дэмжих сан маань орлогогүй болох гээд явж байгаа.  Үүнийгээ бид нар хамгаалаад тэр орлоготой байж байх ёстой байтал тэр орлогоо хасуулаад, дээрээс нь бүр өөр зориулалтын мөнгийг хөдөлмөр эрхлэлтийг дэмжих сангийн орлого болгоод, одоо ярих юм бол хөдөлмөр эрхлэлтийг дэмжих сан  орлого нэмэгдэж байгаа, бүр дахиад их мөнгөтэй болж байгаа гэж хэлэх гээд байх шиг байна. Бүр их өөр зориулалтын мөнгийг энэ рүү авчирч наах гээд, тэгсэн мөртлөө үндсэн орлогоо болохоор алдаад ингээд орлого олох боломжгүй болоод хөдөлмөр эрхлэлтийг дэмжих сан маань  ажилгүй иргэдийг ажилтай болгох, ажил хийх сонирхолтой болгох, ажлын байр олгогчийг дэмжих ийм зорилготой, хамгийн гол тулгамдсан асуудлаа шийдэх мөнгөгүй болчихоод, өөр зориулалтын мөнгийг авч явах гээд байгаа чинь хэр оновчтой бодлого болоод байна вэ? үүнийг бас хариулж өгөөч.


Т.Ганди: Баярлалаа.  Өнөөдөр  бол Төсвийн хууль хэлэлцэж байгаа. Төсвийн хуулин дээр тодорхой угтаж орох хуулийн үзэл баримтлалд шууд хамааралтай төсвийн мөнгөний хуваарилалтыг ярьж байна.  Одоо Тэтгэврийн хууль, шинэчлэлийн асуудал, даатгалын шинэчлэлийн асуудлаар Засгийн газар Их Хуралд хуулийн төсөл барина. Энэ хүрээнд  гишүүдэд  энэ хуулийн өөрчлөлтийн асуудлаар Нийгмийн хамгаалал, хөдөлмөрийн яам танилцуулга мэдээллийг өргөн хүрээтэй хийнэ гэж төлөвлөж байна. Тэтгэврийг  ерөөсөө шимтгэл төлөөгүй иргэдэд өөгшүүлж тодорхой хэмжээний шимтгэл байршуулж, шимтгэл төлөх энэ  өөрийнхөө иргэний эрх үүргийг нь  төр өмнөөс нь хүлээсэн ийм алгасалт хийж байна уу гэж байна. Тэгэхээр ийм алгасалт хийгээгүй. 


Суурь тэтгэврийн зарчмыг нэлээн олон орнууд үндсэндээ хэрэгжүүлж байна. Олон улсын хөдөлмөрийн байгууллагын гаргасан судалгааг би санаж байна. Манайхтай ижил түвшингийн эдийн засаг, улс төрийн ийм онцлогтой улс орнуудын хэмжээнд өнгөрсөн 10-аад жилийн хугацаанд нэрийн дансны тогтолцоог хэрэгжүүлснээр үр дүн бол 60 гаруй хувь нь үр дүн муутай байна гэж гарсан.  Яагаад гэхээр улс төрийн тэгш хуваарилалтыг бий болгож чадаагүй, орлогыг тэнцвэртэй бий болгож чадаагүй, энэ нөхцөлд шимтгэл төлөгчдийн хувь хэмжээ механикаар буурдаг. Тийм учраас өнөөдрийн түвшинд төр ирээдүйн баталгааг бүх иргэддээ нэг удаа бий болгож өгье гэж байгаа юм. Түүний дээр шимтгэл төлөх хувь нь бүх иргэдэд нээлттэй үлдэнэ. Ингэснээрээ төрийн бий болгож өгсөн сууриар зөвхөн 7 жил гэдэг юм уу? 11 жилийн шимтгэлийн сууриараа явах юм бол халамжийн тэтгэмжийн хэмжээнд бараг хүрэхгүй. 


Тийм учраас энэ суурин дээрээ нэмэгдүүлээд шимтгэлээ тодорохой ажил, орлого бий болгох зарчмаар нэмэгдүүлээд явах юм бол тэр хүний  ирээдүйн баталгаа тодорхой хэмжээнд бүрэн тэтгэврийн дунд хэмжээнд хүртэл очно. Тийм учраас бүх иргэдийн ирээдүйн баталгааг бий болгох эхний суурь гарааг зүүний хөгжлийн бодлогыг гол баримталдаг намуудын түвшинд ч тэр, төрийн түвшинд ч тэр авч хэрэгжүүлэх юм. Ийм байдлаар асуудлыг хийе гэж байгаа юм. Зөрүүний асуудлыг та нар шийдээгүй байж, дараагийн тогтолцоо руу орж байна уу гэж. Тэгэхээр зөрүүний асуудлыг шийдэх гэж энэ шинэчлэлийг хийж байгаа юм. Яагаад гэхээр өнөөдөр гишүүд ярьдаг, зарим иргэд ярьдаг. Багш нарын түвшинд зөрүүг арилгаад өгчихвөл дараагийн түвшинд харьцангуйгаар цэргийн албан хаагч, онцгой үүрэг гүйцэтгэж байсан, эрх нь хязгаарлагдмал илүү цагт хүнд нөхцөлд ажиллаж байсан улсуудын тэтгэврийн зөрүү гарч ирнэ. Дараа нь одоо  эмч нарынх  гарч ирнэ, салбаруудын цалингийн зөрүү яагаад гараад байдаг юм бэ гэхээр, үнийн өсөлт, инфляци, эдийн засгийн олон хүчин зүйл, параметруудаас хамаарсан ийм үнийн зөрүүтэй, цаг хугацааны цалингийн зөрүүнээс гарсан тэтгэврийн ийм юм яваад байдаг юм. 


Тийм учраас энэ зүйлийг суурь тэтгэврийн тогтолцоог бий болгосноороо цалингийн энэ тэтгэврийн зөрүүний асуудал мөн 1992 оноос би санаж байна, Улсын Бага Хурлын үед гаргаж байсан шийдвэр байдаг юм. Тэр нь 4 хүүхэдтэй эмэгтэйчүүдийг 4 хүүхдээр нь тэтгэвэрт гаргаж байсан. 36 настай эмэгтэйчүүд гарч байсан. Өнөөдөр бол  тэтгэврийн насанд эхнээсээ хүрч байгаа. Энэ хэмжээний хохирсон, тэтгэврийн шимтгэлээрээ хохирсон,  хүний эрхээрээ хохирсон улсуудын асуудал нэг мөр шийдэгдээд явна гэж ингэж үзэж байгаа юм.


Хөдөлмөр эрхлэлтийг дэмжих сангийн асуудлыг  Засгийн газраас оруулж ирсэн. Нийгмийн хамгаалал, хөдөлмөрийн яамны түвшинд Засгийн газар дээр арай өөр байр суурьтай байсан. Гэхдээ Засгийн газрын шийдвэр нэгэнтээ гарсан учраас нэг Засгийн газрын гишүүн би өөр байр суурьтай байсан гэж хэлэх ёс зүйн хэм хэмжээ алга. Хэлэлцүүлгийн түвшинд эрхэм гишүүдийг Монгол хүнээ ажлын байртай болгох асуудал дээр  энэ засгаас өгч байгаа татаасын асуудлыг илүү авч үзэхгүй бол  зөвхөн гаднаас  авч оруулж ирж байгаа ажлын байр бий болгож байгаа иргэдийн татвар дээр үндэслэсэн бодлого маань өөрөө  Засгийн газар юм уу? төр тодорхой хэмжээгээр ажлын байр бий болгох  асуудал дээр арай хойш суугаад, ажлын байр бий болгож байгаа татвар дээр үндэслэж хийнэ гэдэг маань үзэл хандлагын хувьд арай өөрөөр ойлгогдох ийм байдалтай байгаа юм. Тийм учраас эрхэм гишүүд хэлэлцүүлгийн түвшинд дэмжлэг үзүүлж ажиллахыг хүсч байна. Баярлалаа.

С.Бямбацогт:  Үндсэндээ энэ Нийгмийн суурь тэтгэврийн тухай хуулийг баталснаар манай Засгийн газрын үйл ажиллагааны мөрийн хөтөлбөрт байгаа шүү дээ. Тэтгэврийн олон давхаргат тогтолцоонд шилжүүлэх малчин, хувиараа хөдөлмөр эрхлэгч, ажилгүй иргэдийг нийгмийн даатгалд бүрэн хамруулна гэсэн зорилт биелнэ, үндсэндээ энэ хууль батлагдчихвал бүрэн биелчих бололцоотой гэж ойлгож болох уу? 


Т.Ганди: Үндсэн үзэл баримтлал нь яг энэ хуулиар 100 хувь биелэгдэнэ. 


Ц.Даваасүрэн: Би Бямбацогт гишүүний асуултад бүрэн гүйцэд хариулт болсонгүй гэж бодоод байна л даа.  Яагаад гэвэл  ахмадуудын байнга ярьж байдаг нэг асуудал байгаа юм, зөрүүний асуудал.  Энэ суурь тэтгэвэр  гарснаар энэ зөрүүний асуудал шийдэгдэхгүй. Суурь тэтгэвэр + зөрүүтэй тэтгэвэр гэж байгаа учраас энэ бол шийдэгдэхгүй. Тэгэхээр сая сайд болохоор шийдэгдэнэ гэж хариулаад байна. Энэ бол шийдэгдэхгүй л юм билээ. Ер нь  хөдөлмөрийн хөлсний доод хэмжээтэй уялдуулаад тэтгэврийн насны улсуудыг ядуурлын түвшнээс  дээш нь гаргахад туслах хэмжээний тэтгэвэр болохоос биш, зөрүүний асуудал энэ дээр шийдэгдэхгүй юм билээ. Тэгэхээр та бол сая зөрүүний асуудал шийдэгдчихнэ гэсэн хариулт өгчих шиг боллоо.  Энэ дээр зөрүү шийдэгдэхгүй юм билээ. Яагаад гэвэл суурь тэтгэвэр дээр нь зөрүүтэй тэтгэврүүд явж байгаа учраас шийдэгдэхгүй. 


Халамжийн бодлогыг шингээх талаасаа зөв байх гэж би бодож байна. Яагаад гэвэл энэ үнийн өсөлт, инфляци явж байгаа энэ үед.  Өнөөгийн тэтгэврийн насны хэд чинь өнөөгийн бидний амьдралыг ид залуу насандаа бий болгож зүтгэсэн улсууд шүү дээ. Тэгэхдээ сүүлийн  20 жил үнэхээр  авч байгаа тэтгэвэр нь өдөр тутмын амьдралын хэрэгцээг нь хангаж чадахгүй ингэж л амьдарч байгаа улсууд. Тэгэхдээ энэ хүмүүс маань бидэнд сонгууль бүрээр энэ асуудлаа тавьдаг. Зөрүү арилгаж өгөөч гэж.  Эргээд бид нар зөрүү арилгана гээд байнга л шоу  хийдэг. Улс төрийн бүхий л арга хэмжээнд зөрүү арилгах тухай ярьдаг. Гэхдээ бодитойгоор үүнийг арилгах тухай арга хэмжээ авахгүй л байгаа юм. Яг нийт тэтгэврийн зөрүү арилгахад хэдэн тэрбум төгрөг шаардлагатай байна вэ? хуучин 2000 оны эхэн үед санагдаж байна. Надыг Сангийн яаманд ажиллаж байх үед  160 тэрбум шаардагдана гэж ярьдаг байсан санагдаж байна. Одоо хэд болсон бэ? тэгэхээр энэ  тэтгэврийн зөрүүний асуудлыг хамт шийдээд, дараа нь тэр инфляцитай уялдуулсан итгэлцүүрээр тэтгэвэр тогтооход нь шийддэг байхгүй бол наад зөрүүний асуудал чинь байнга л явна.  Тэгээд насны эцэст энэ хэдэн гавьяа байгуулсан хөгшчүүлээ гомдоож үхүүлмээргүй байгаа юм. Би танай яам руу манай Тариалан сумын нэг иргэн байнга л надад нэг бичиг ирүүлдэг юм. Одоо анхнаас нь буруу үнэлгээ тарифаар тооцсон юмаа гээд. Би тань руу хоёр явуулсан, надад нэг ч удаа хариу ирээгүй З жил болж байна.  иймэрхүү тооцооноос нь авахуулаад энэ зөрүүний асуудлаар ахмадууд байнга гомдол тавьж байдаг юм. Тэр захидлын хариуг З жилийн дараа ч гэсэн ирүүлээч. Тэр хүний судалгаагаар гаргаж ирүүлсэн тэр алдаатай байна гээд байгаагаа засчихаад чимээгүй  болсон уу? аль эсхүл засаагүй байна уу?

Тэгэхээр зөрүүний асуудлыг ярьж байж энэ суурь тогтолцооны асуудлаа яриад явах нь зөв юм биш үү гэж би хэлэх гээд байна. Тэгэхгүй болохоор одоогийн суурь чинь арилахгүй байгаа юм. 


Т.Ганди: Зөрүү гэдэг харьцангуй ойлголт оо, Даваасүрэн гишүүн ээ. Та мэдэж байгаа.  Зөрүү юунаас болж үүсээд байгаа юм бэ гэхээр, инфляци уу? үнийн өсөлт үү?  цалингийн  их, багын ялгаа юу гэдэг асуудлаас болж зөрүү гардаг. Зөрүү гэдэг ойлголт дээр бид нар нэг л хариулттай баймаар санагддаг юм. Энэ нь юу юм бэ  гэхээр мэдээж хэрэг тодорхой хэмжээний ялгаатай цалинг авч, тодорхой хэмжээний ялгаатай тэтгэвэр авна. Хамгийн гол нь хоорондоо адилхан ажил мэргэжилтэй, адил түвшингийн албан тушаалтай нэг ижил  хугацааны жилдээ ажиллаж байсан улсуудын  тэтгэвэр бол харьцангуйгаар  их, бага байна уу гэдэг асуудал дээр эргэж дүгнэлт хийнэ гэж ингэж үзсэн. Тэгэхээр бид нар энэ дээр нэлээн тооцоо судалгаануудыг хийсэн. Яагаад гэхээр энэ өөрөө шинэчлэлийн том бодлого учраас олон орны туршлага, олон улсын санхүүчид, дотооддоо нэлээн хэлэлцүүлгүүд хийгдэж явуулсан юм. 


З тоо хэлье гэж би бодож байна. Нийтдээ 105300 төгрөгөөр тэтгэвэр нь  тогтоогдсон 75 мянган иргэн байна.  1995 оноос өмнө тэтгэврээ тогтоолгосон  40 мянган иргэн байна. 1995 оноос хойш тэтгэврээ тогтоолгосон 62 мянган иргэн байна. Зөрүү нь ямар зөрүү гарах вэ гэдэг асуудлыг бид нар бас судалж үзэж байсан. Инфляциар индексжүүлэх юм уу?  үнийн өсөлтөөр индексжүүлэх юм уу? тодорхой ажилласан жилээр нь хүнд, хортой нөхцөл, олон хүчин зүйлүүдээр нь индексжүүлэх юм уу гээд энэ олон хүчин зүйлүүдээр үнийн өсөлтөөр индексжүүлээд ингээд аваад үзэхэд үндсэндээ нэг удаагийн 1995 оны юм уу? 1990 оноос өмнө юм уу? тэтгэвэр авагчдын хэмжээнд аваад үзэхэд тэтгэврийн зөрүү арилгахад 1 сард  60 тэрбум төгрөг зарцуулагдана гэсэн тооцоо гарч байгаа юм.  Тэгэхээр энэ  60 тэрбум төгрөг цаашдаа сараар, жилээр өснө, хүний өсөлттэй, тэтгэвэр авагчтайгаа шууд уялдаад прогрессоор өснө. Тэгэхээр энэ параметрийн том өсөлт маань эргүүлээд зөрүүг арилгах нь дээр үү? суурь тэтгэврийг нэг удаа тодорхой эрсдлийг сааруулж байж, цаашдаа зөв гольдрилд оруулах уу гэдэг асуудал бид нарын өмнө зогсч байгаа юм.

Тийм учраас энэ зөрүүний асуудалд  1995 оноос өмнөхийг бид нар нэг удаа  60 тэрбум төгрөг бүх сараар нь өгөөд ингээд 300-400 тэрбум төгрөг өгөөд арилгалаа гэж бодоход цаашдаа  2000-2005 оны үнийн индекс, өсөлттэй уялдуулсан бас зөрүү гарч ирж байгаа юм. Тэгэхээр үүнийг дахин өөрчлөх шаардлага гарна. Энэ  олон хүчин зүйлүүдийн өөрчлөлтийг тав, арван жилээр нь хийж, эдийн засгийн үр ашиггүй зардал гаргаж, тодорхой хэмжээний зөв гольдрил руу орохгүй байх нь зөв үү? суурь тэтгэврийнхээ тогтолцоогоор нийгмийн асуудлыг нэгд шийдэх, хоёрт, бүх иргэдээ ирээдүйн баталгаатай болгох, гуравдугаарт, цаг хугацааны үед авсан тэтгэврийн зөрүү, нөхөн олговор, хувь тэнцүүлсэн тэтгэврийнхээ бүх асуудлыг нэг мөр шийдэх үү гэдэг асуудлыг нь шийдэх ёстой бодлого гарч ирж байгаа юм. 


Ийм учраас үүнийг би эрхэм гишүүдээс юу хүсэх гэж байна вэ гэхээр, суурь тэтгэврийн санхүүжилтийн асуудал дээр та бүгд маань дэмжиж саналаа өгөөч ээ. Тэтгэврийн зөрүүний асуудал, тэтгэврийн бүх ирээдүйн даатгалыг бий болгох асуудлын хуулийг орж ирэхээр энэ дээр өргөн хэлэлцүүлэг явуулах байх гэж ингэж бодож байна. Баярлалаа.


Ц.Даваасүрэн:  Бид нар нэг мөр нэг ойлголттой болмоор байгаа юм. Би  бүх салбараас тэтгэвэрт гарч байгаа улсууд ижил байх тухай яриагүй байна. Эмч, багш нар хоорондоо хэт хол зөрүүтэй байгаа тухай яриад байгаа юм.  Энэ асуудлыг бид нар хэрвээ шийдэж чадахгүй гэж байгаа бол зарлачих хэрэгтэй.  Улс төрчид нь сонгуулийнхаа өмнө очихоороо ард түмнийхээ өмнө сайхан сайхан яриад байдгаа болиод тэтгэврийн зөрүүний асуудлыг бид чадахгүй юм билээ гэвэл түүнийгээ хэлээд, тэгэхгүй сонгууль болохоор надыг сонгочих, би тэтгэврийн зөрүүний асуудлыг шийдээд өгнө гээд байж болохгүй л дээ. 


Суурь тэтгэврийн асуудал бол үнийн өсөлт гээд байгаад инфляци багтсан үнийн дүнгээрээ л инфляци шүү дээ. Энэ  хоёр ижилхэн зүйл.  Үнийн өсөлттэй уялдуулсан дараагийн ижил салбарын нэг салбарын улсуудын цалинг тогтоохдоо үнийн өсөлттэй уялдуулсан тодорхой итгэлцүүрээр байдаг ч юм уу? иймэрхүү шинэчлэлүүдийг хийж болдоггүй юм уу? тэгэхгүй бол энэ суурь чинь яахав дээ, өнөөдөр та бүхэн бод л доо.  Машин түлээ  40-50 мянган төгрөгөөр авдаг байсан бол одоо  300 мянгаар авдаг болсон байна, хөдөөнийхөн, машин түлээг. Нүүрс нь сая миний ойлгосноор хоёр дахин өсчихсөн юм байна. Тэгэхээр чинь энэ тэтгэврийн хөгшчүүлийн хувьд  суурь арга хэмжээ авснаар ялангуяа тэр доод түвшинд тогтоогдсон улсууд нэг их айхтар ядуурлаас гарахгүй юм билээ.  Энэ зөрүүний асуудлыг хэтэрхий доошоо орсныг дээш нь татах ямар нэгэн арга хэмжээ хийж өгөхгүй, хавтгайдаа ийм байдлаар явна гэвэл энэ асуудал шийдэгдэхгүй юм билээ. 

Т.Ганди: Энэ хуулийн өөрчлөлтийн асуудлаар цогц ойлголт хэлэлцүүлэг явсны дараа арай өөр ойлголттой болох болов уу гэж би  бодож байна. Яагаад гэхээр  1990 оноос хойш нэг салбар нэг жигд 2-З төрлийн цалинтай байсан бол  тэнд ажиллагсдын цалингийн үнэлэмж  20-30 хувиар өөр болсон. Яагаад гэхээр цалингийн үнэлэмжийг хийж  гүйцэтгэж байгаа жил, стандарт, ажилласан жил гээд олон хүчин зүйлүүдээр цалингийн үнэлэмжүүдийг бий болгосон учраас энэ болгоноос зөрүү гарна. Энэ зөрүү арилахгүй. Тийм учраас яг ийм механик аргаар шийдэх оролдлого хийвэл зөрүүний асуудал мөнхөд үргэлжилнэ. Хамгийн гол нь суурь тэтгэврийг яагаад хийх гээд байгаа вэ гэхээр түрүүн хэлсэн. Ахмадуудын тэтгэврийг орлого багатай иргэдийнх, дээрээс нь хамгийн бага  тэтгэвэр авч байгаа  улсуудын асуудлаар бид нарын анхаарлын төвд байна гэж. Тэгэхээр энэ улсуудад л чиглүүлсэн бодлого байгаа юм. Тийм учраас хамгийн бага орлоготой иргэдийн тэтгэврийн хэмжээ гэхэд өнөөдөр  105 мянган төгрөг дээр 75 мянган төгрөгийг сууриар нь нэмээд өгөхөд энэ  хамгийн бага орлоготой иргэд маань 80-аад мянган төгрөгөөр нэмэгдэнэ. Тэгээд бүрэн тэтгэврийн дундаж руу сууриараа орж ирнэ. Тийм учраас ийм өргөн хүрээний нийгмийн баталгааг бий болгох гэж байгаа учраас харьцангуйгаар энэ зөрүүний асуудал бол цаг хугацааны зүйл. Тодорхой хэдэн хүнд үйлчлэгдэнэ, нийт иргэдэд үйлчлэхгүй. 


Монгол Улсын нийт тэтгэвэрт гарах гэж байгаа, бэлтгэж байгаа улсуудад үйлчлэхгүй. Нийт тэтгэврийн шимтгэл төлж байгаа улсуудын 50 хүрэхгүй хувьд нь зөрүүний асуудал үйлчилнэ. Хийж байгаа энэ өөрчлөлтийн асуудал иргэдийн хувьд, тэтгэврийн шимтгэл төлсөн иргэдийн хувьд, төлөх гэж байгаа иргэдийн хувьд  100 хувь үйлчилнэ. Ийм ялгаа байгаа юм.

Д.Оюунхорол:  Баярлалаа.  Би Даваасүрэн, Бямбацогт гишүүдийн асуусан асуулттай адилхан, тэгээд тэтгэврийн зөрүүг арилгах асуудлаар хуулийн төслийг Мөнх-Оргил гишүүд бид нар өргөн барьсан юм. Засгийн газрын хуралдаанаар өнөөдөр хэлэлцэх гэж байгаа гэсэн. Энэ дээр Ганди сайдыг тодорхой санал өгөөд хамтран ажиллаасай гэж бодож байна.


Яг саяны ярьж байгаа гишүүд шиг  1995 оноос өмнө тэтгэвэр тогтооход бодож байсан тэтгэврийн зөрүү, тэр үед бодож байсан итгэлцүүр аргачлал нь бас арай өөр байснаас болоод буруу тогтоогдсон, яг өнөөдрийн тэтгэвэр авч байгаа хүмүүсийн тэтгэврийн зөрүү үүссэн нь үнэн. Одоо бол тэтгэвэр авч байгаа  87 мянган хүний тэтгэврийн зөрүүг арилгах тухай асуудал байгаа гэж би ойлгож байна. Дунджаар нэг тэтгэвэр авч байгаа хүний тэтгэврийн зөрүүн дээр  26 орчим мянган төгрөгийг нэмэгдүүлэхэд энэ хүмүүс за миний тэтгэврийн зөрүү арилчихжээ гээд хүлээж авах юм байна гэж ойлгож байгаа юм. Жилд дунджаар   1995 оноос өмнө тэтгэвэр тогтоогдсон хүмүүсээс 7-8 мянга нь хорогдож байгаа юм байна. Энэ хүмүүсийн гомдлыг барагдуулчихад энэ тоо байнгын бас өсөх үзүүлэлт биш юм гэж бид нар үзээд байгаа юм. Тийм учраас энэ зөрүүг арилгах чиглэлээр бид нар яамтай хамтарч ажиллаад, тодорхой нэг алхам, шийдлүүдийг гаргах шаардлага байна гэж ойлгож байгаа юм.


Нөгөө талаас үүнийг улс төрийн өнгө аясаар тайлбарламааргүй байна. Энэ ахмадууд хийж бүтээсэн зүйл, хийсэн бүтээсэн ажил хөдөлмөртэй,  их олон жил энэ тэтгэврийн зөрүүг арилгана гэж хэлээд, шийдэхгүй байгаа учраас хүлээлт өндөртэй байгаад байгаа юм. Нөгөө талаас тэтгэвэр нэмэгдэхээр нөгөө хүмүүсийн тэтгэврийн зөрүү холдоод байгаа учраас гомдол их байгаа. Тийм учраас яамнаас одоо оруулж ирж байгаа энэ тэтгэврийн шинэчлэлийн бодлогыг дэмжих нь зөв. Үнэхээр суурь тэтгэврийн тогтолцоогоороо тэтгэврээ нэмээд явах юм бол тэтгэврийн зөрүү алдагдахгүй байх гэж бодож байна.


Энэ тэтгэврийн зөрүүг арилгахаар өргөн барьсан Эрдэнэ гишүүн тэргүүтэй нэг хэсэг хүмүүсийн хуулийн төсөл байгаа. Мөнх-Оргил гишүүн бид хоёрын өргөн барьсан хуулийн төсөл байгаа. Эд нарыг нэгтгэж байгаад хамт хэлэлцээд, ер нь тэтгэврийн зөрүүн дээр бас нэг шинэчлэл хийчихвэл зүгээр байна гэсэн ийм санал байна.


Хоёрдугаарт, би энэ төсөв хэлэлцэж байгаатай холбоотой Ганди сайдаас бас нэг  зүйлийг тодруулъя. Ахмад настны нийгмийн халамжийн тухай хуульд нэмэлт, өөрчлөлт оруулах асуудлыг бид нар шийдвэрлэсэн. Энэ бол ахмадуудын талаар төрөөс авч хэрэгжүүлсэн маш чухал бодлого болсон. Энэ асуудлыг цаашаа үргэлжлүүлээд хэрэгжүүлэхэд тодорхой хэмжээний санхүүжилтийн дэмжлэг, туслалцаа хэрэгтэй байна. Тийм учраас энэ удаагийн төсөвт Завхан аймгийн Их-Уул, Тосонцэнгэл, Улиастай гэсэн хүн амын ахмадын байрыг тохижуулахад зориулаад 2012 оны төсөвт 300 сая төгрөгийг төсөвлөж өгөөч гэсэн ийм санал. Боломжоор нь яам өөрөө шийдэх ийм боломж байна уу гэсэн санал байна. 

Д.Арвин: Оюунхорол гишүүн ээ, хоёр дахь асуудлаа дараа нь, одоо эхний асуултад чинь хариулаг. 


Т.Ганди: Хоёр дахь асуудлыг батлагдсан төсвийн хүрээнд зохицуулалт хийх асуудал. Би эргэж харъя. Тийм учраас энэ асуудал дээр зохицуулалт хийх бололцоотой байх гэж бодож байна.

Нэгдүгээр асуудал дээр ийм л арга харагдаж байна. Эрдэнэ, Бямбацогт, Даваасүрэн, Оюунхорол гишүүдийн тавиад байгаа асуудал нэг талаар зөв. Гэхдээ би хэлсэн. 100 хувь шийдэх үү? 40 хэдэн хувь хүрч байгаа хүний асуудлыг шийдэх үү гэдэг асуудал дээр эрхэм гишүүдийн хувьд цаг хугацааны үйлчлэлээр шийдэх бололцоотой болов уу гэж ингэж бодож байна. Энэ  талаар Засгийн  газар дээр байдаг юм уу?  Төсвийн тодотгол дээр байдаг юм уу? дахиад төсвийн эх үүсвэр дээр байдаг юм уу? энэ тодорхой хэмжээний нэг удаагийн татаасаар юм уу? энэ тэтгэврийн зөрүүний асуудлыг шийдвэрлэх гарц байж болох юм. Цаашдаа энэ тэтгэврийн бүрэн шинэчлэлийн асуудал, тогтолцооны шинэчлэлийн асуудлыг  2013 оны 1 сарын 1-нээс эхлэн үйлчлүүлэхээр хэлэлцүүлгийнхээ түвшинд шийдээд өгөх юм бол тэтгэврийн зөрүүтэй улсуудын асуудлыг цэргийн албан хаагчдын тэтгэврийн шинэчлэлийн асуудлыг би Байнгын хорооны дарга байхдаа яг хэлэлцүүлэг хийгдээд шийдэж байсан. Яг тэр зарчмын хүрээнд шийдүүлэх нэг гарц байна.


Хоёрдугаарт, энэ тэтгэврийн тогтолцооны шинэчлэлийг хийхгүй бол эргээд 100 хувь буюу нэрийн дансанд тодорхой хэмжээний шимтгэл бөөгнүүлж чадаагүй, тэтгэврийн харилцаанд орж ирж чадаагүй байгаа  600 хүний асуудал 2014-2016 оноос эхлэн төрийн нуруун дээр бууна. Тийм учраас энэ тэтгэврийн шинэчлэлийн асуудлууд явуулдгаараа явуулаад наана нь дотацаар тэтгэврийн зөрүүний асуудлыг яаж хэрхэн шийдэх вэ гэдэг асуудлыг Засгийн газартай, эргээд төсвийн бодлогын хүрээнд ярих бололцоо байгаа байх гэж бодож байна.


Д.Арвин: Асуулт, хариулт дууслаа. Санал хэлэх гишүүд байна уу? Эрдэнэ гишүүн


С.Эрдэнэ: Би тодорхой нэг л санал хэлье. Нэгдүгээрт,  энэ тэтгэврийн шинэ хэлбэрийн хуулийн төслийг оруулж ирж байна. Одоо байгаа хуулийнхаа үзэл баримтлалтай орж ирж байгаа асуудал чинь хэр нийцтэй юм бэ? нэгдүгээрт. Энэ асуудлаа нийцүүлэх талд  анхаарч, ажиллах шаардлагатай гэж бодож байна. Ер нь сул тэтгэвэр гэдэг маань өөрөө төрөөс, төсвөөс хараат ийм л тэтгэврийн тогтолцоо. Энэ дээр би түрүүн хэлсэн. Тэтгэвэрт гарагчдын тоо ачаалал нэмэгдээд байна гэхээр төрөөс хүлээх үүрэг, тэр дотроо төсвийн ачаалал үүнийг хэр даах боломжтой вэ? олон жил дараалаад ингээд явж чадах юм уу? энэ чинь нэг, хоёр удаагийн арга хэмжээ биш шүү дээ. жил болгон улсын төсөвт тодорхой хөрөнгө сууж таарна. Тэр хэмжээгээр жил болгон тэтгэвэрт гарагчдын тоо нэмэгдэж таарна. Энэ асуудал дээрээ нэгдүгээрт жаахан анхаарвал яасан юм бэ гэсэн нэг ийм бодол байна.


Хоёрдугаарт, түрүүн Даваасүрэн гишүүд ч хэлж байсан. Суурь тэтгэвэр гэхээсээ өмнө тэтгэврийн зөрүүг яаралтай арилгах арга хэмжээ авах, энэ ажилласан жил будилаантай байгаа иргэдийн санал, гомдлыг яаралтай барагдуулах, мөн энэ хуулийн  ач холбогдлыг ямар өнцгөөс яаж харж байгаа юм бэ? би бол яг энэ суурь тэтгэврийн энэ тогтолцоог бий болгосноор өнөөдрийн  тэтгэврийн даатгалын тухай хуулийн үзэл баримтлалаасаа ухарч байгаа алхам болж байгаа юм шиг надад ингэж харагдаж байгаа. Тийм учраас энд нийцүүлэх цаашид ямар боломж бололцоо байгаа талд анхаарах гээд хэд хэдэн гол асуудлууд дээр анхаарч байж энэ асуудлыг  шийдэж явахгүй бол энэ нь эргээд одоогийн бид нарын хийх гээд, хэрэгжүүлэх гээд ядаад яваад байгаа энэ өнөөдрийн хүчин төгөлдөр байгаа хуультайгаа эргэж зөрчилдөөд, тэтгэврийн даатгал маань эргээд тодорхой эрсдлийг бий болгох ийм нөхцөл байдал үүсчих вий гэж санаа зовж байна.


Дээр нь одоо байгаа тэтгэврийн даатгалын сангийн үлдэгдэл хөрөнгө, тэтгэврийнхээ тогтолцоог боловсронгуй болгох, үлдэгдэл хөрөнгөө яаралтай төрийн сангаас салгаж, бие даасан нийгмийн даатгалын сангаа яаралтай байгуулах гээд олон олон ажлууд байна. Энэ талд яам давхар анхаарч ажиллаасай гэж би ингэж бодож байна.


Д.Арвин: Санал хэлж дууслаа. 


Хууль, тогтоолын төслүүдийг чуулганы нэгдсэн хуралдаанаар хэлэлцье гэсэн саналтай гишүүд гараа өргөнө үү.


10-8. Олонхи нь дэмжлээ.


Байнгын хорооны санал, дүгнэлтийг чуулганы  нэгдсэн хуралдаанд Улсын Их Хурлын гишүүн Даваасүрэн танилцуулна.

 Хоёр. Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүд /хоёр дахь хэлэлцүүлэг/ 
Хэлэлцэж буй асуудалтай холбогдуулан Бадамсүрэн гишүүн асуулт асууна.

Х.Бадамсүрэн: Баярлалаа.  Манай Байнгын хороонд харъяалагддаг энэ салбаруудын  удирдлагуудаас асуух нэлээн хэдэн асуултууд байна.  
Нэгдүгээрт,  Хамтарсан Засгийн газрын үйл ажиллагааны мөрийн хөтөлбөрт тусгагдсан тийм л асуудлуудыг ярих гэж байна. Энд говийн бүсийн эмчилгээ, оношлогооны төвийг барина гэж тусгасан. Энэ асуудал  Засгийн газрын тогтоол гарч шийдэгдсэн. Одоо хөрөнгө мөнгөний асуудал шийдэгдээгүй байгаа юм. 

Тийм учраас энэ  оношлогооны төвийн  санхүүжилтийн асуудлыг Эрүүл мэндийн сайдын багцад оруулж шийдүүлэх шаардлагатай гэж үзэж байна. Энэ дээр Ламбаа сайдын байр суурийг сонсъё.

Нөгөө талаас Өмнөговь аймагт хүн амын нягтрал эрс нэмэгдэж байгаатай холбогдуулж Засгийн газар шийдвэрээ гаргаж, Цогтцөций сум, Ханбогд сумыг сумын нэгдсэн эмнэлгийн статустай болгох шийдвэр гарсан.  Энэ  цаасан дээр хэдийгээр шийдвэр гарсан боловч  хоёр эмнэлгийн барилгыг барих зайлшгүй шаардлага байгаа. Үүнийгээ бид бас урьдчилж ярьсан.  Сангийн сайдад, Эрүүл мэндийн сайдад асуудлыг бид боловсруулж тавьсан. Энэ асуудлаа бид хэрхэн яаж шийдэх вэ? 2012 оны төсөвт тусгахгүй бол бид  үйлдвэрлэлийн барилга юм нь явагдаад байдаг. Нийгмийн асуудал эрс хоцорч байгаа гэсэн ийм асуудал байна.

Хоёрдугаарт, Боловсрол, соёл, шинжлэх ухааны яамтай холбоотой асуудлууд байна. Энд бид сайддаа үнэхээр олон жил яригдсан ийм асуудлуудыг албан ёсоор тавьсан. Энд  үнэхээр манай эрхэм гишүүд, Засгийн газрын гишүүд сайд нар маань  ойлгож үзээч ээ гэж хүсч байгаа юм. Энд  Өмнөговь аймгийн хүн амын тоо эрс өсч байна. Ялангуяа Цогтцөций, Ханбогд, Гурвантэс сумууд үндсэндээ  10 гаруй мянган хүнтэй болчихлоо. Тэгтэл нийгмийн асуудал нь хэвэндээ байгаад байдаг. Энэ том төслүүдийн хүрээнд шийдчихнэ гэсэн амарлингуй байдлаар ний нуугүй хэлэхэд бид одоо гишүүдийн хувьд ч, сайд нарын хувьд ч ингэж хандаж ирсэн. Гэтэл цаашид ийм арга барилаар явж болохгүй байна. Хэдийгээр энэ З сумын төлөв байдал, үйлдвэрлэл талдаа сайхан байгаа боловч нийгэм, соёлын асуудал үнэхээр хоцорч байна. Энд өөр сөрөг үр дагавар гарч байна. Бусад уул уурхайн үйлдвэрлэлгүйн сумдаас энэ сумд руу шилжих хөдөлгөөн асар их болж байна. Тэгээд зарим сумд эзгүйрэх ийм тал руу явах нь ээ. Тийм учраас тэндээс  тэр иргэдийг  жаахан тогтоож барихын тулд сургууль, цэцэрлэг, эмнэлгийн асуудлуудыг онцгой анхаарах шаардлагатай байгаа юм. Энд холбогдох асуудлуудыг Боловсрол, соёл, шинжлэх ухааны сайд та бас анхаарч, дэмжиж  энэ дээр анхаарч үзээч гэж үзэж байна.

Бусад асуудлуудыг би холбогдох сайдуудад нь тавьсан учраас тэр болгоныг нуршихаа больё. Зарим эх засварын асуудлууд ч байгаа. Энэ бүгдийг сайд нар, Засгийн газрын гишүүд өөрсдийнхөө багцад оруулж шийдэж өгөх байх гэж найдаж байна. Баярлалаа.

С.Ламбаа: Баярлалаа. Ер нь бол Монгол Улсын Засгийн газрын тогтоол гарсан нь үнэн. Өмнийн говьд бүсийн оношлогооны төвийг Өмнөговь аймгийн Даланзадгад хотод барихаар, мөн хүн амын тоо гурваас дөрөв дахин өсч байгаатай холбогдуулаад Ханбогд, Цогтцөций суманд нэгдсэн эмнэлэг байгуулах тухай Засгийн газрын тогтоол гарсан. Өнөөдөр энэ төсөвт яагаад орж ирж чадсангүй  хугацаа алдав гэхээр,  би ний нуугүй хэлье. Засгийн газрын тогтоол гарсны дараагаар нэгдсэн эмнэлэг гэдэг маань суманд нэгдсэн эмнэлэг барина гэдэг бол цоо шинэ тогтолцоо бий болж байгаа юм. 50 ортой гээд бүр заасан. Суманд дээд талын ор нь  25, доод талын ор нь  10 байгаа. Тийм учраас 50 ортой хоёр эмнэлгийн зураг төсөл хийгдээд, мөн бүсийн оношлогооны төвийн өргөтгөлийн газрыг нь бүгдийг шийдээд Засгийн газар өргөн барихаас өмнө энэ асуудлууд чадаагүй. Одоо болохоор бүсийн оношлогооны төвийн зураг төсөл Ханбогд, Цогтцөцийгийн юмнууд бэлэн болчихож байгаа юм, энэ гишүүдийн яриад байгаагаар. Тийм учраас үүнийг Засгийн газраас өргөн барихад оруулж чадаагүй юм. 

Д.Дондог: Би ийм л юм асуух гэж байна. Эртүүд чуулган дээр ч ярьж байсан. Энэ төсөв батлагдсаны дараагаар бидэнд баахан санал гардаг юм. Жижиг, тоног төхөөрөмж байдаг юм уу? эсхүл барилга байшин нь бороо гоожлоо, дороосоо мөөгөнцөртлөө гээд, эмнэлэг, сургууль, цэцэрлэг, соёлын төв дээр голдуу гарч байгаа юм. Тэгээд энэ саналыг бид нар сонгогчидтой уулзалт хийж ирчихээд яамд  руу санал явуулж байгаа юм. Нэг ч хариу ирэхгүй, нэг ч шийдэгдэхгүй юм. Энэ төсөвт түүнийг шийдэх хэмжээний хөрөнгө дараа жилийнхэд сууж байна уу? суугаагүй юу? суугаагүй байвал бид нар энэ төсөв хэлэлцэж байх явцдаа тийм юмыг тооцож суулгамаар байгаа юм. Суучихсан байдаг байвал гишүүдийн өгүүлж  байгаа санал бол хувийн санал биш шүү дээ, албан ёсны саналууд явуулж байгаа шүү дээ. Тэр саналыг шийдэж хариу өгч баймаар байна.  Цэцэрлэгийн шал нь мөөгөнцөртсөн байхад бид нар зүгээр хоёрын хооронд хариу аваад нэмэр байхгүй шүү дээ.  Эрүүл мэнд, Боловсролын сайдуудаас асууя, их олон санал ингэж явсан, нэг ч хариу байхгүй байгаа. Жижиг саналууд. Томоохныг нь  заримыг нь оруулаад, зарим нь дунд хугацааны хөтөлбөрт байгаа гэж хэлж байна. Тэнд нь би гомдол, санал гээд бухимдаад байх юм алга. 
Хоёрдугаарт, Төв аймгийн Батсүмбэр сумын дотуур байрны асуудлыг ноднин би тавьсан, уржнан тавьж байсан. Ноднин Ерөнхий сайдыг хавар очиход нь бас сургууль нь тавьсан. Яам болохоор энэ  2012 оны төсөвт орчихсон гэж надад хариу өгч байгаа юм. Тэр чуулган дээр дэд сайд тэгж хариулж байсан. Энэ материал дээр байхгүй байна. Энэ ямар учиртай юм бол?  

Ё.Отгонбаяр:  Их Хурлын гишүүдийн энэ өдрийн амар амгаланг айлтгая. Бадамсүрэн гишүүний тавьж байгаа асуудлыг бид нар ойлгож байгаа. Ерөнхийдөө Өмнөговь аймагт  төсвөөс тавигдаж байгаа хөрөнгө оруулалтыг харсан байх гэж бодож байна.  Ханбогд, Цогтцөций сумын хувьд тодорхой хэмжээнд хөрөнгө оруулалтууд хийгдээд явж байгаа. Энэ дашрамд хэлэхэд тэнд  ажиллаж байгаа компаниуд эргэн төлөгдөх  нөхцөлөөр бариад өгчихье гэсэн хүсэлтүүдээ бидэнд илэрхийлээд байдаг, Их Хурлаас  батлагдсан эргэн төлөгдөх нөхцөлтэй төслүүдийн жагсаалтад  сургууль цэцэрлэг гэж ороогүй учраас бид нар хариу өгч чадахгүй яваад байгаа юм. Жишээ нь Цогтцөций суманд Энержи ресурс сургууль, цэцэрлэгийн комплексийг нь бариад өгчихье гэсэн ийм санал яаманд тавьчихаад, бид нар хариу өгч чадахгүй яваад байгаа, үүнийг бас Их Хурлын гишүүд анхааралдаа аваач ээ гэж хүсэх гэсэн юм.

С.Ламбаа: Дондог гишүүний санал бол үнэн л дээ. Төсвийн  хууль батлагдсаны дараагаар их засвар болон тоног төхөөрөмжийн хуваарилалт бол Эрүүл мэндийн сайдынхаа багц дээр байдаг.  Одоо өнөөдрийн байдлаар энэ төсөв өргөн баригдсан төслийн хүрээнд авч үзэх юм бол Эрүүл мэндийн салбарын их засвар дээр 9 тэрбум 794 сая төгрөг суусан байгаа. Тоног төхөөрөмж бол  18 тэрбум 468 сая төгрөг суусан. Үүнээс 8,1 тэрбум нь  эрүүл мэндийн салбарын тоног төхөөрөмж  гэж. Бусад нь бол нэрээр заагдсан тоног төхөөрөмж, Их Хурлын гишүүд, Засгийн газарт асуудал тавиад Төв аймгийн тэр энэ, тийм оношлогооны төвийн тэр гээд заачихсан нэг хэсэг мөнгө байгаа. Тал хувь нь тийм мөнгө байх нь. Тэгэхээр энэ  9,1 тэрбумын тоног төхөөрөмжийг 21 аймаг 9 дүүрэг, бүх салбарт хуваарилдаг. Энэ нь хаанаа ч хүрэхгүй байгаа юм, үнэндээ. Таны хэлээд байгаа засварын 9,1 тэрбум чинь мөн л Монгол Улсын нийт нутаг дэвсгэр дээр байрлаж байгаа эмнэлгийн засварт зориулагдах ёстой. Тийм учраас энэ нь хүрч өгөхгүй байгаа учраас, би нэг зарчим хэлэхэд харин ч би Их Хурлын гишүүдийн ирсэн бүх бичигт албан ёсоор  дандаа хариу өгдөг. Үүнд суулгана, энэ боломжгүй байна, үүнийг ингэмээр байна гэсэн саналуудаа байнга өгдөг. Одоо бол харин бид энэ 9,1-ийг хуваахдаа дандаа ирсэн аймгуудын саналыг үндэслээд хуваадаг. Тэгээд хүргэхийн тулд өчүүхэн, өчүүхэн юм л амсуулдаг шүү дээ. 20 сая, 40 сая, 50 сая, ерөөсөө л  100-200 сая гэж тавьж чадахгүй, засварыг. Тэгэх л юм бол энэ  9,1 тэрбум нь хүрэхгүй байгаа юм, үнэн хэрэг дээрээ. 

Үнэхээр мөөгөнцөртсөн юм уу? би бол нэг зарчим бариад байгаа юм. Яагаад энэ их олон эмнэлгүүдийн барилгуудыг  Их Хурлын гишүүдийн санал, санаачлагад үндэслээд бариад байгаа вэ гэхээр тэртэй тэргүй актлагдсан барилгуудыг засна гэдэг бол хайран хөрөнгө болоод байгаа  юм, олон жил болсон. Тэгсэнд орвол ерөөсөө нурааж хаяад шинээр барих нь улсын төсөвт хамаагүй үр ашигтай гэдэг үүднээс өнөөдөр  100   гаруй эмнэлгийн шинэ барилгууд баригдаад яваад байгаа. Тийм учраас мэргэжлийн хяналтын байгууллагуудыг актаа сайн тогтоо, хэрэгтэй бол засъя, хэрэггүй бол больё гэдэг юмыг би нэлээн тавьж байгаа. Тийм учраас энэ засварын 9,7 тэрбумыг хуваарилна даа. Ийм л байдалтай байна, бодит үнэн.

Д.Дондог: Ламбаа сайд аа би өнгөрсөн оныхтой холбогдуулаад  10 сая төгрөгийн санал тавьсан, ойролцоогоор. 100, 100-аар нь тавиагүй. Түүний хариу одоо болтол байхгүй байгаа. Түүнийг шийдэж өгөөч гэсэн санал хэлэх гэсэн юм, Ламбаа сайд аа. 

Отгонбаяр сайдаас Батсүмбэрийн сургуулийг юу гэж ойлгох вэ? орчихсон гэж ойлгох уу? ороогүй гэж ойлгох уу. Яам орчихсон гэж хариу өгөөд байдаг,  энэ бичиг баримт дээр байхгүй байна, сургуулийн дотуур байр.

Ё.Отгонбаяр: Батсүмбэрийн сургуулийн хувьд манайх улсын төсөв дээр яамнаас  өргөн баригдсан.  Хятадын тусламжийн  жагсаалтад орчихсон байна гэж ойлгож байгаа.  Баярцогт сайд тайлбар өгнө биз дээ.
Д.Дондог: Ламбаа сайд би өнгөрсөн онд 10 сая төгрөгийн санал тавьсан, эмнэлэгтэй холбогдуулаад. Тэгээд одоо болтол хариу байхгүй.  Батсүмбэрийн эмнэлэгтэй холбоотой.

С.Ламбаа: 10 саяыг шийдээд байгаа. 

Д.Дондог: Харин тэгээд шийдчихмээр санагдаад байх юм, одоо болтол хариу байхгүй. Үүний дараа уулзаж байгаад яръя. 

С.Баярцогт: Би Төрийн байгуулалтын байнгын хороон дээр З асуудал байгаа. Хоёр Байнгын хорооны хуралдааны хооронд гүйчихлээ. Түүний өмнө би Дондог гишүүний асуултад хариулъя.

Бидэнд яг энэ төсөв дээр орсноос гадна 70 тэрбум төгрөгийн боломж байгаа юм. Тэгэхдээ Хятадын буцалтгүй тусламжийн.  Урьдчилсан байдлаар жагсаалт нь яасан бэ гэхээр, бид нар дийлэнх хэсгийг Боловсролын чиглэлд зориулна гээд тогтчихсон юм. Тийм учраас ерөнхийдөө үүнийг хятадын талтайгаа тохирчих юм бол жагсаалтаар батална гэсэн ийм зорилттой байгаа.  Хятадын тал хоёр төрлийн юманд л энэ мөнгийг зарж болно гэсэн саналаа өгчихсөн юм. Эсхүл Улаанбаатар хотын дэд бүтэц, эсхүл боловсрол соёлын чиглэлээр гэсэн ийм санал. Тийм учраас бид нар улсын төсөв дээр жагсаалтаар оруулж чадахгүй байгаа юм. Яагаад гэвэл нөгөө талтай тохирох учраас. Тэр бол энэ хоёр салбарт зарцуулагдана.  Бүтэн дүнгээрээ бол  70 тэрбум, энэ бол орлого талд байгаа, зарлага талд байхгүй байгаа.

Зам, сургууль, цэцэрлэг гээд хоёрхон юманд заасан байгаа.

Д.Оюунхорол: Баярлалаа. Би хоёр сайдаас хэдэн зүйлийг асууя гэж бодож байна. 2012 оны төсөв их сайн, нэлээн тэлж орж ирсэн төсөв. Бас зарим нэг зүйлүүдэд зохицуулалт хийж өгөөч ээ. Ер нь Засгийн газраас чиглэл баръя гэж ярьсан. Энэ ажил бас яг стандартын дагуу явахгүй байна. Жишээлбэл, хотын хүн ам, төвлөрөл ихтэй байна. Замын түгжрэл их байна, утаа, хөрсний бохирдол их байна. Усан хангамж дутагдалтай байна гээд олон асуудлуудыг ярьж байгаа. Тэр тусмаа хотын сургууль, эмнэлэг, цэцэрлэгийн ачаалал нь дийлэхээ больсон, үйлчилгээгээ үзүүлэхэд хүндрэл бэрхшээл үүсч байгаа тухай маш их ярьдаг. 
Улаанбаатар хотын эмнэлгүүдийн асуудал бол ер нь маш их хүндрэлтэй, хүн ам нь ачааллаа дийлэхгүй байна гэж эмнэлгүүд үзээд байна. Хөрөнгө оруулалт дутуу, техник тоног төхөөрөмж дутуу, ер нь манай эрүүл мэндийн салбар дээр хөрөнгө оруулалт их шаардлагатай. Тэр тусмаа хотод илүү их хэрэгтэй гэж ярьдаг. Тэгвэл  Засгийн газар өмнөх төсвүүдийг хэлэлцэж байхад ярьсан, ер нь хороо, дүүргийн эмнэлэг ямар байх стандарттай юм бэ? үүнийгээ гаргаж ирээ, хүн амынх нь тоо ихдээд байгаа юм уу? үүндээ тохируулсан эмнэлэг нэмж баръя. Жишээлбэл сумын стандартыг гаргая. Сумын стандарт  нь сургууль, эмнэлэг, цэцэрлэг нь ямар байх вэ? нэг ийм стандартыг гаргаад өгчихвөл өнөөдөр Улсын Их Хурлын гишүүд дор бүрнээ нэг ийм юмыг яриад төсөвт тавиулъя гэж  ярихгүй. Яагаад гэвэл өнөөдөр Үндсэн хуулиар бидэнд байгаа эрх чинь нэгэнт ард түмний төлөөлөл болоод сонгогдсон учраас тухайн тойргийн асуудлыг тухайн тойргоос сонгогдсон гишүүд л ярих үүрэгтэй. Угаасаа ингэж сонгогдож байгаа. Тэгэхээр манай аймагтай холбоотой сургууль, эмнэлэг, цэцэрлэгийн асуудлууд маш олон байна. 

Эмнэлгийн асуудал дээр Ламбаа сайд аа, жишээ нь хүн амын төвлөрөл ихтэй сум дундын эмнэлгүүдийн үйл ажиллагаа учир дутагдалтай байна. Нэгд, Тосонцэнгэлийн эмнэлэг, хүн ам нь 10 мянга, тойргийн 8 суманд үйлчилдэг, сум дундын эмнэлгийн статустай. Таны саяны хэлдэг шиг маш их хуучин барилгатай,  жил болгон бараг 100 гаруй сая төгрөгний засвар хийдэг, ингээд сэхээ авдаггүй нэг ийм барилгатай. Тийм учраас шинээр цомхон аятайхан хөрөнгө зардал бага  үрсэн шинэ эмнэлгийг барьж эхлүүлэх ажлын зураг төсвийг ч болов хийлгэж эхлүүдээ, энэ ажлыг цэгцэлж өгөөч ээ.
Улаанбаатар хот руу нүүж ирэх хүнийхээ тоог багасгая л гэж бодож байвал хөдөө орон нутгийн эмнэлэг, сургууль, цэцэрлэгийн үйл ажиллагаа нь хэвийн явдаг, үр хүүхэд нь аятайхан сурчихдаг, хүмүүс эмнэлгийн үйлчилгээгээ авч чаддаг, төр захиргааны байгууллага нь хэвийн үйл ажиллагаа явуулчихдаг бол иргэд наашаа нүүхгүй ээ. Тийм учраас энэ асуудал дээр онцгой анхаарч өгөөч ээ гэж ингэж бодож байгаа юм. 

Хоёрдугаарт, Завхан аймгийн төв Улиастайд спортын цогцолборыг шинээр барих асуудлыг бид нар их олон жил тавьж байна. Манай аймаг чинь аймгийнхаа төв дээр 27 мянга орчим хүн амьдарч байна. Спортын цогцолбор байхгүй, аймгийн хэмжээнд нэгдсэн ганц том арга хэмжээ зохион байгуулах гэхээр үнэхээр учир дутагдалтай юм. Гэрэл цахилгаан муутай, хөгжил нь дорой гээд Завханыг дандаа арагш нь шидсээр байгаад, ер нь бол юм юмны ард хаягдчихсан юм билээ. Тийм учраас төсөв, эдийн засаг тэлж байгаа энэ үед нь та манай Завхан аймгийн Улиастай сумын шинэ цогцолборын барилгыг барих хөрөнгө оруулалтыг энэ төсөв дээр тусгаж өгөөч ээ. Ядаж 1,2 тэрбум төгрөгийг тавиад өгчих юм бол ажил нь эхлээд, хөрсний ажил нь яваад бас ажил нь эхэлчихвэл боломжтой байна. Тэгээд та энэ асуултад хариулж өгөөч.

Би Отгонбаяр сайдтай нэлээн олон асуудлыг асууж яръя гэж бодож байна. Ер нь мэдээж эдийн засаг өсөхийн хэрээр  тодорхой хөрөнгө оруулалтууд шийдэгдээд нэлээн олон асуудлууд шийдэгдээд явж байгаа.  Гэхдээ сумын стандартад нийцсэн сургууль, цэцэрлэг, эмнэлгийн барилга учир дутагдалтай байгаад байна. Тийм учраас энэ асуудалд анхаарч өгөөч ээ гэж бид нар тодорхой саналуудыг манай аймгаас сонгогдсон З Их Хурлын гишүүн гурвуулаа санал тавьж байгаа юм. Жишээ нь, Тэс сумын 320 хүүхдийн суудалтай сургууль барина гээд манай яамны төсөвт суусан байгаа.  320 хүүхэд байх ямар ч боломжгүй ээ. Одоо тэр сум өөрөө 1200 хүүхэдтэй сургууль нь ачааллаа дийлэхгүй, мэргэжлийн хяналтын дүгнэлт гараад, модон хийцтэй хуучин барилгууд актлагдсан байгаа. 

Тийм учраас уг сургуулийг 640 хүүхдийн суудалтай сургууль гэж төсөвт тусгаж нэмэлт өөрчлөлт оруулж  өгөөч ээ. Төсөв нь одоогийн байгаагаараа явж байж болно. Ядаж төсөвт өртөг нь өөрөө 640 хүүхэд байх ёстой хаяг нь буруу бичигдчихээд байна гэж ойлгож байгаа юм. Энэ бол механик зохицуулалт байх гэж ойлгож байгаа юм. Хөрөнгө оруулалтыг нь сайдын багц дотроо зохицуулах боломжтой гэж үзэж байна. 

Их-Уул сумын соёлын төвийг мөн 200 хүний суудалтай гэж яамны төсөвт ороод ирсэн байгаа юм.  200 хүний суудалтай соёлын төвийг барих ямар ч боломжгүй. Одоогийн байгаа актлагдсан соёлын төв чинь  200 хүний суудалтай юм. Тэгэхээр энэ сум бол одоо хүн амын тоо  800 болсон. Манай хамгийн зүүн захын Архангай аймагтай хил залгаа байгаа баруун таван аймгийн дэд бүтэц түүгээр явж байгаа ийм том сум юм. Тийм учраас Их-Уул сумын соёлын төвийг  500 хүний суудалтай гэж төсөвт өртгийг бодож  энэ саналыг өөрчилж өгөөч ээ. Төсөвт өртөг нь одоогийн байгаагаараа байж байж болно гэж ойлгож байгаа юм. Нэмэгдүүлэх боломжгүй бол. Жаахан нэмбэл тэр биз, нэмж чадахгүй бол ядаж соёлын төв нь өөрөө  500 хүний суудалтай гэж нэр томъёоллыг өөрчлөх, өөрөөр хэлбэл бид нар бодитой байгаа үндэслэл дээрээ энэ төсөв маань сууж орж ирж чадсангүй гэж бодож ийм саналыг гаргаж байна.

Завхан аймгийн Мэргэжлийн сургалт үйлдвэрлэлийн төвийн барилгыг барих асуудлыг Отгонбаяр сайд та бид хоёр 2 жил ярьж байгаа. Энэ жил ядаж төсөвт  500 сая төгрөгийг суулгаж оруулж ирээч ээ гэж бид нар зөндөө гуйсан, хасагдсан байна. Тийм учраас манай аймгийн төсөв дотор нь ч хамаагүй зохицуулалт хийлгээд Завхан аймгийн Мэргэжлийн сургалт үйлдвэрлэлийн төвийн шинэ барилгын төсөв дээр хөрөнгө суулгаж өгөөч ээ. Энэ бол баруун таван аймгийн мэргэжлийн сургалт үйлдвэрлэлийн төвийн мэргэжилтэй ажилтан бэлтгэх тогтолцоог авч явж байгаа ийм том төв. Одоо 1200 хүүхэд тэнд сурч байна. Тийм учраас энэ асуудлыг  анхаарч өгөөч,  энэ бол боломжтой санал гэж ойлгож байна. 
Түдэвтэй сумын 10 жилийн дунд сургуулийн барилга шатсан. 2008 онд шатсан сургууль. Одоо  2009 онд төсөвт суугаад баригдаад яваад байна гэсээр байтал дутуу санхүүжилт дандаа тавьсаар байгаад 2 жил дамналаа, одоо З дахь жил рүүгээ орох нь ээ. Энэ арай бас хэр хэмжээнээсээ хэтэрсэн ийм замбараагүй юм болоод тухайн сумын хүүхдүүдийг маш их хохироож байна. Тийм учраас одоо дутуу санхүүжилтийн 850 сая төгрөгийг нэмж тусгаад Түдэвтэй сумын сургуулийг барьж, ашиглалтад оруулж өгөөч. 

Манай аймгийн төв нэлээн олон хүн амтай. Шинээр цэцэрлэг барих асуудал шийдэгдээгүй, нэг цэцэрлэг баригдсан. Цэцэрлэгт хамрагдах хүүхдийн тоо маш их нэмэгдэж байна. 6 настай хүүхдүүд сургуульд ордог болсонтой  холбогдуулан ээж, аав болгон хүүхдээ цэцэрлэгт өгөх хүсэл эрмэлзэлтэй байна. Тийм учраас аймгийн төвд баригдах хоёр цэцэрлэгийн асуудал дээр хөрөнгө оруулалтын асуудлыг шийдвэрлээч.

Хоёрдугаарт, манай аймагт Канадын цэцэрлэг хэрэггүй байна. Балдан-Очир гишүүн ээ, нөгөө саналаа ярьчих.

Д.Балдан-Очир: Оюунхоролын саналыг би үргэлжлүүлж байна. Сайдын багц дотор хөдөлгөе гэж сайдтайгаа зөвлөсөн. Тийм учраас Улиастай хотод төвлөрөл ихдэж байгаа. Сүүлийн 2-З жил шахуу тавиад байгаа Дэвшил сургуулийн хичээлийн байрны өргөтгөлийг З20 суудлаар нэмэгдүүлье. Мөн дээрээс нь Улиастай хотын З дугаар 10 жилийн сургуулийн байрыг 320 суудлаар өргөтгөе. Дээр нь Товцог багт 100 ортой цэцэрлэгийн барилгыг  нэмж оруулъя. Энэ бол сайдын багц дотор зохицуулъя гэж сайдад хэлж байгаа. Сайд эсэргүүцээгүй. Орон нутгийн удирдлага, З гишүүн хоорондоо нийлж байна уу гэсэн, тохирч байгаа гэсэн. Дээр нь сайд сүүлийн 2 жил ярьж байгаа Канад цэцэрлэгийнхээ учрыг сайн ойлголцож авмаар байна. Бид 2 жил канад цэцэрлэг барьж байгаа гэж хэлээд байдаг. Тэгээд Цагаанчулуутын нөхдүүд болохоор цэцэрлэг хаана байна вэ гээд 2-З жил хуурчихсан. Үүнийг нэг талд нь болгоод, үнэхээр модон байшин оновчгүй гээд байвал  ер нь цаашдаа тэр Канад цэцэрлэгийн үнэ бараг тоосгон цэцэрлэгийнхээ үнэтэй ойролцоо болоод байгаа юм болов уу? тэр тоосгоор цэцэрлэг барьдаг ажлаа үргэлжлүүлбэл яасан юм бэ? Тэр Канад цэцэрлэгийнхээ оронд  ханын материалын тоосгоор барьдгаар ирэх 2012 онд оруулчихвал яасан юм бэ гэсэн ийм хүсэлт байна.

С.Ламбаа: Оюунхорол гишүүний асуултад хариулъя. Одоо Эрүүл мэндийн хууль шинэчлэгдэн батлагдсантай холбогдуулаад бүх стандарт, бүх дүрэм, журмууд өөрчлөгдөөд одоо баталгаажих шатанд орж байна. Стандартыг, Стандарт хэмжил зүйн газар баталдаг учраас бас их дамжлага ихтэй. Өнөөдөр хороо, дүүрэг, аймгийн эмнэлгүүдийн  стандарт хоёр яг адилхан батлагдаж байгаа. Хууль нь адилхан байхаар гаргачихсан. Өрхийн эмнэлгийн үлгэрчилсэн дүрэм Засгийн газарт хэлэлцүүлэхээр оруулж байна. Энэ батлагдаад гарчихаар өрхийн эмнэлгийн үлгэрчилсэн дүрэм бүх юмыг нь шийдээд явчихна. Эрүүл мэндийн салбарт сумын эмнэлэг, эрүүл мэндийн төв нэртэй болж үйлчилгээ нь эрүүл мэндийн тусламж үйлчилгээ, эмнэлгийн тусламж үйлчилгээ хоёрыг хоёулангий нь хавсарч гүйцэтгэдэг ийм тогтолцоонд шилжсэн учраас стандартыг нь шинээр боловсруулж өнөөдөр гаргаад ерөнхийдөө дуусч байна. 
Сумын эрүүл мэндийн төвийн барилгын стандарт нь гараад 10 ортой стандартаараа явж байгаа. Бүх аймаг, суманд яг адилхан барилга барихаар ганцхан зургаар явж байгаа, 10 ортой эмнэлэг.  Сум, дундын эмнэлэг өөрөө бол өөр. Сум дундын эмнэлэг 25 ортой ийм стандартаар баригддаг ийм манай стандарт мөрдөгдөж байгаа.  Би энэ дээр юу хэлэх гээд байна вэ гэхээр Тосонцэнгэлийн энэ барилгыг зассан. Гэтэл Мэргэжлийн хяналтын байгууллага нь акталж өгсөн тогтолцоогоо өгөхгүй байгаа учраас шинээр барих шийдвэрийг гаргаж болдоггүй. Тийм учраас би Завхан аймгийн Засаг дарга болон  мэргэжлийн хяналтын байгууллагад нь ямар үүрэг өгсөн бэ гэхээр энэ Тосонцэнгэлийн эмнэлэг чинь цаашдаа засаад яваад байх боломжтой юм уу? аль эсхүл актлах юм уу гэдгээ та нар мэргэжлийн байгууллагынхаа шийдвэрийг гаргаж ирүүлээч гэсэн. Одоо болтол ирээгүй. Актлаагүй тохиолдолд шинээр барьдаггүй ээ. Мэргэжлийн хяналтын байгууллага хөндлөн улаан зураастай бичгээ ирүүлээд, акталлаа, хаалаа гэвэл сая шинээр барих төсөвт орж ирдэг. Тийм учраас Тосонцэнгэлийг үүнийг Оюунхорол гишүүн хоёулаа ярьж байгаад энэ шийдвэрийг гаргуулаад, энэ жил шийдвэр нь гарах юм бол зургийг нь хийгээд эхлүүлэх хэрэгтэй. Уг нь Тосонцэнгэлийг шинэчилье гэдэг бодлогыг яам бариад байдаг юм, шинээр баръя. 

Дараа нь спорт цогцолборын асуудал дээр би зураг, төслийг хийе гэж амлах гэж байгаа шүү дээ. Тэгэхгүй Засгийн газар, Их Хуралд өргөн барьснаас хойш асуудал тавигдсан, Тэргүүн шадар сайд ч асуудал тавьсан, та нар ч асуудал тавьсан. Тийм учраас одоо бол нэгэнт өргөн барьснаас хойш орж ирж байгаа учраас одоо яаралтай зураг төсвөө хийгээд, тэр зураг төслийг нь хийсний дараагаар төсвийн тодотгол дээр хийгээд спорт цогцолборыг баръя гэсэн ийм  чиглэлтэй, яам бодлого барьж байгаа.  Зураг, төсөв нь тэртэй тэргүй тусгайлсан байж байгаа. Өөрөөр хэлбэл манай зураг төсвийнхөө зардлыг салгаж хуваарилахдаа  Улиастайн спортын ордны зураг төсөл дээр мөнгө тавьчихна. Гишүүд өөрсдөө санал гаргаад ямар ч байсан зураг төслийнх нь дагуу эхлүүлье, баръя гэвэл өөр хэрэг. Мөнгө тавиад оруулж болох. Би бол юм нэмэх эрх байхгүй шүү дээ. Одоо эрхэм гишүүд юм нэмбэл, би бол дуугүй сууж байхаас өөр арга байхгүй. Одоо тэгээд батлагдвал сайн л биз.  

Одоо бол миний ойлгож байгаагаар Оюунхорол гишүүн ээ, би Завханд очоод ажиллаад шийдсэн Халдвартын 30 ортой, төрөхийн 50 ортой хоёр эмнэлэг энэ жил баригдаад дуусна. Төсөв нь яг гүйцэтгэлээрээ одоо бүрэн тусаад явж байгаа. 

Ё.Отгонбаяр: Би Оюунхорол, Балдан-Очир гишүүдийн саналыг сонслоо.  Хүчин чадлыг нэмэгдүүлэх асуудлыг бид нар зургийг нь үзэж байгаа, энэ жилийн төсөвтөө багтаагаад хэрвээ боломжтой бол хүчин чадлыг нэмж болно гэж бодож байна.

Мэргэжлийн сургалт, үйлдвэрлэлийн төвийн барилгын хувьд манайх саналаа тавиад хасагдсан юм. Зураг, төсөв нь хийгдсэн. Энэ бол төсөв дээр тавигдвал барилгын ажил эхлэх бүрэн боломжтой. Аймагт хуваарилагдсан төсөв дотроо зохицуулалт хийгээд, тэндээ тодорхой  юм тавиад эхлүүлчихэд болно байх гэж бодож байна. Түдэвтэй дээр ч гэсэн тийм байдлаар шийдэх бололцоотой гэж бодож байна.

Канад цэцэрлэгийн хувьд Байнгын хороон дээр гишүүдийн ярьсны  дараа бид нар тэнд судалгаа хийлгэж байгаа. Яг Цагаанчулуутын хувьд хэрэгжүүлж байгаа нөхөр нь л их буруу ажил хийгээд байгаа юм байна гэж ойлгогдож байна. Түүнээс биш улс орон даяар бусад газар баригдсан цэцэрлэгүүд дээр эрчим хүчний их хэмнэлттэй, давуу талууд харагдаж байгаа юм. Яг барилгын өөрийнх нь өртөг тоосгон барилгын өртөгнөөс хоёр дахин бага. Цэцэрлэгийн газар хаана олгосноос хамаарч барилгын өртөг өсөөд байгаа бас нэг ийм үзэгдэл гарчихаад байгаа юм.  Техникийн нөхцөлийг хүнд өгчихдөг, тэгээд  тэр нь техникийн нөхцөлөөрөө нэмж тавьж байгаа шугам сүлжээ нь өсөөд, үнэ нь янз янз болж харагдаж байгаа юмнууд гарч байгаа гэдгийг хэлэх нь зүйтэй байх. Хэнтий, Өмнөговь аймгуудад тийм үзэгдэл гарсан. Улаанбаатарт байнга гарч байгаа. Улаанбаатарт газар сунгах ямар ч бололцоогүй учраас өгсөн газар дээр нь барихаар шугам сүлжээнээс хол газар баригдчихаад их зардал орж байгаа тийм юмнууд байгаа. Тэгээд би судалгааны дүнг эргэж  гишүүдэд мэдээлье.
Д.Оюунхорол: Отгонбаяр сайд аа, манай аймаг дээр баригдаж байгаа Канад цэцэрлэг одоо бараг 400-аад сая төгрөгөөр баригдаж байгаа юм билээ. Тийм учраас хасах 40 хэм, түүнээс дээш байдаг аймагт ерөөсөө тэр тохиромжгүй байна. Одоо Яруу дээр л баригдсан. Яруугийн цэцэрлэгийн барилгыг очиж үзсэн. Үнэхээр бас боломжгүй юм билээ. 400 саяар манайд 100 ортой цэцэрлэг баригдах боломжтой гэж үзэж байгаа юм. Цагаанчулуут дээр ерөөсөө цэцэрлэгийн барилга эхлээгүй юм, Отгонбаяр сайд аа. Өмнөх хөрөнгө  оруулалт чинь бараг татагдчихаад байгаа шүү дээ. Одоо бол Цагаанчулуутыг энэ төсөвтөө багтаагаад оруулж өгөхгүй бол мэргэжлийн хяналтын дүгнэлт гараад хоёр жил болчихоод байхад энэ цэцэрлэгийн ажил эхлэхгүй сууж байна, суух гэж байна гээд төсвийн хууль чинь зөрчигдөөд яваад байна. Энэ асуудал дээр онцгой анхаарч өгөөч ээ.
Ц.Даваасүрэн: Энэ хөрөнгө оруулалтын жагсаалт дотор харж байхад зайлшгүй шийдэх ёстой эмнэлгийн асуудал орхигджээ гэж бодоод байна. Өнгөрсөн жил танай Эх нялхсын төвийн хүүхдийн больницоор орсон юм. Хүүхдүүд байдаг учраас асуудал хөндөгддөггүй юм уу? үнэхээр хэцүү болчихсон газар юм билээ. Тэнд эмнэлгийн үнэр танар байхгүй болчихсон. Хир үнэртсэн, тэгээд хэдэн жил засвар хийгээгүй. Энэ хүүхдийн эмнэлгийн асуудлыг шийдээч ээ. Бид нар эх нялхсын асуудал үүссэнтэй холбоотойгоор шийдсэн шүү дээ, тэнэгийн ухаан хойно гэж. Болохоо болиод ирэхээр нь шийдээд байна. Хүүхдийн эмнэлэг дээр та нар хөрөнгө тавьсан уу? би бол олж харахгүй байна. Иж бүрнээр түүнийг шийдэхгүй бол тэр хүүхдийн эмнэлгийн асуудал үнэндээ хүндэрсэн юм билээ. Хүүхдүүд мэдээж эрх ашгаа хамгаалж чадахгүй. Тэр оочер, тэр өрөөндөө чихэлдсэн юм бол дэндүү болчихсон юм билээ. Энэ дээр ямар хөрөнгө тавьсан бэ?

Хоёрт, өвлийн спортын ордон гээд бид нар нэг юм тавиад яваад байгаа. Зураг төсвийг би сонссон чинь бараг 11 тэрбум болсон гэж ойлгосон.  Та түүнийг хот руу шилжүүлсэн юм шиг байгаа юм.  Уг нь та түүнийг багцдаа байлгаж байгаад Монгол чинь өвөлтэй орон. Өвлийн спортоор бид нар харьцангуй өндөр амжилт үзүүлэх бололцоотой. Цэнд гуай чинь Азийн тэшүүрээр рекорд тогтоож байсан юм билээ. Гэтэл бидний зааж байсан Хятадууд, Солонгосууд нь бид нараас өрсөөд олимпийн медалтнуудтай болчихсон. Тэгээд бид нар өвөлтэй байж энд өвлийн спортын ордон барьж яагаад болохгүй гэж. Энэ талаар яам анхаарч, бид нар хэдэн зуугаар нь өөр өөр юманд шидэж чадаж байна. энэ дээр  10 тэрбум төгрөг төсөвт өртгийг нь өөрчлөөд, өвлийн спортын ордонтой болно. Хятадууд уран гулгалтаар бид нараас тасарлаа, тэшүүрээр тасарлаа. Адаглаад тэшүүрээр бид нар олимпид эрх аваад, өрсөлддөг болчихмоор байгаа юм. Энэ танай салбарын асуудал. Тийм учраас та энэ дээр төсвийг ахиулах чиглэлд анхаарч байна уу? 
Боловсрол дээр байнга яригдаад  байгаа асуудал байгаа юм. Кабинетуудын асуудал хэдэн жил шийдэгдээгүй. Хими, физик, биологийн кабинетууд нь Азийн хөгжлийн банкны хөрөнгө оруулалтаар 2005 онд нэг удаа хагас дутуу аймаг бүрээс нэг, хоёр кабинет шинэчлэгдсэн. Өөр кабинетууд шинэчлэгдээгүй. Тийм учраас 15 тэрбум төгрөгийн  тоног төхөөрөмжийн хөрөнгө оруулалтын хүрээнд та бүхэн шийдэхээр төлөвлөж байна уу?  Төлөвлөгөөгүй байна уу.  
Өөр нэг асуудал энэ тоног төхөөрөмжүүд дотор чинь спортын асуудлууд байна уу? Өвлийн спортод амжилт гаргах бололцоотой. Бид нар олимпид медаль авчихлаа, одоо өвлийнхөөс нь авъя л даа. Тийм учраас тодорхой хэдхэн аймгуудыг энэ өвлийн спорт сайн хөгжсөн аймгуудын хувьд зарим нь байхгүй болчихоод байна. Завхан, Ховд аймгууд дээр үед гол өрсөлдөгч байсан бол одоо Булган, Хөвсгөл хоёр үлдчихээд байна. Суурьтай байсан Өвөрхангай, Ховд, Завхан аймгуудад өвлийн спорт хөгжиж байсныг алга болгочихмооргүй байна. Тодорхой хөгжих бололцоотой аймгуудад өвлийн спортын тоног төхөөрөмж, хэрэгслээр хангах, сургуулиудыг нь хангах чиглэлээр та нар бодож байгаа юм байна уу? 

Боловсрол дээр их засварын хөрөнгө оруулалтад хэдийг тавьсан бэ? тэр дүн харагдахгүй байна. 

Сангийн сайд Хятадын тусламжаар шийдэх гээд байгаа гээд  70 тэрбумын асуудал, энэ бараг худлаа юм билээ. Тийм учраас манай аймгийн 5 объектыг та Хятадын юм руу шилжүүлсэн байгаа гэсэн. Түүнийг төсөв дээр татаж аваад, ямар ч гэсэн  2012 онд эхлүүлэх чиглэлд нь анхаараач. Яагаад гэвэл хар замтай байна гэж байгаа юм билээ. Тэгээд хятад ажилчин байршуулах байр савтай газар байна гэж байна. Тэгэхээр манай аймагт алслагдсан газарт тэр хятадын тусламжийн хөрөнгөө барилга, байгууламж барих асуудал байхгүй юм билээ. Тэгээд энэ 5 объектын асуудлыг анхаараач.

С.Ламбаа: Даваасүрэн гишүүний асуултад хариулъя. Үнэхээр Даваасүрэн гишүүний хэлсэн саналтай санал нэг байна. Эх, хүүхдийн эрүүл мэндийн төв, хуучин Эх, нялхсын эрүүл мэндийн төв шүү дээ. Энэ засвар одоо 9,1 тэрбум гээд тавигдсан миний мөнгөнөөс хуваарилагддаг юм. Би 200-300 саяыг бодоод сууж байгаа. Гэхдээ 200-300 сая явахгүй байгаа юм. Эх, хүүхдийн эрүүл мэндийн төв бол ерөөсөө их засвар хийгдээгүй 21 жил болж байгаа юм билээ. Цусны хорт хавдартай хүүхдүүдийн тасагт нь жижиг, жижиг мөнгө өгөөд дотор талынхыг нь янзлаад байгаа. Иж бүрнээр нь засъя гэвэл 2,5-3 тэрбум төгрөгийн шаардлага гараад байдаг юм. Тийм учраас үүнийг Их Хурлын гишүүд өөрсдөө санал гаргаад, төсөв дээр суулгаад өгвөл сайн л байна.  

Өвлийн спортын тухай асуудал дээр Улаанбаатар хот руу шидээгүй ээ. Одоо өнөөдрийн төсөв дээр 7 дүүргийн спортын ордон суусан байгаа. Хан-Уул дүүргийнх хамгийн өндөр төсөвтэй байгаа, З тэрбум. Энэ Хан-Уул дүүрэгт барих нь өвлийн спортын ордон гэж төлөвлөгдсөн зураг. Бусад дүүргүүдийнх нь 2 тэрбум гээд байж байгаа, энэ төсөв дээр. Үнэн хэрэг дээрээ би гишүүддээ ний нуугүй хэлэхэд өнгөрсөн оны төсөв дээр байсан  2,5 тэрбумын спортын цогцолбор шүү дээ. Түүний 1,2 тэрбум нь би Мөнхбаяр дарга руу шилжүүлээд, энэ Улаанбаатар хот чинь өөрөө зураг төсвийн институцитэй. Түүнд нь энэ 7 дүүргийн спортын ордны зураг төслийг манайхан хийгээд мөнгө авчихсан мөртлөө 5 сард надад өгөх байтал одоо болтол өгөөгүй байгаа. Таны хэлээд байгаа уран гулгалтын болон мөсөн тэмцээн явуулдаг энэ спортын ордны зургийг угаасаа хийж чадахгүй юм билээ. Тийм учраас сая Хятадаар хийлгэсэн чинь 31 сая ам доллараар орж ирсэн, барих барилга нь. Тийм их нарийн технологиор барих юм байна, мөснийх. 
Тийм учраас би бол юун 35 сая, наадах чинь арай дэндэнэ, үүнийгээ одоо Улаанбаатар дээрээ төвлөрүүлээд, ядахад 11 тэрбумдаа багтаагаад зураг төслөө хийлгэ гэдэг үүргийг өгөөд л сууж байгаа. Өнөөдөр энэ З тэрбумыг эхлүүлж байя л гэж байгаа юм бид нар, наад зах нь. Тийм учраас  тавигдаж байна. Ер нь энэ долоон дүүргийн спортын ордон бол маш чухал. Засгийн газрын мөрийн хөтөлбөрт орсон, Их Хурлаас шийдвэр гаргаад өгчихсөн, үүнийг яаралтай барьж эхлэх ёстой. Зураг төсөв нь ерөнхийдөө хийгдээд дуусч байгаа. Таны хэлж байгаа энэ бол жаахан хүндхэн байгаа нь үнэн. Маш их технологийн шинэ зураг төсөл хийдэг юм билээ. Тэгэхдээ үүнийг эхлүүлнэ, энэ жил,  2012 онд заавал эхлүүлнэ. Энэ З тэрбумаараа батлагдаад, ард тавьсан 1,8 тэрбумаар бид эхлээд явна гэж ингэж ойлгож байгаа. Нийслэлд өгөөгүй. Одоо энэ төсөв яг сайдын багц дээрээ тендерээ зарлаад бүх юмаа хийнэ. Зураг төсвийнхөө мөнгийг нийслэлд өгсөн.

Ё.Отгонбаяр: Даваасүрэн гишүүний асуултад хариулъя. Кабинетуудын  асуудал бол тоног төхөөрөмжийн зардал гээд сая төсвийн тодотголоор мөнгө суусан. Тэнд дотор кабинетууд орж яваа. Удахгүй тендер нь зарлагдана.  Биеийн тамирын тоног төхөөрөмжийн дотор өвлийн спортод зориулаад цана авахаар бас тэнд дотор төсөвт суучихсан яваа. Спортын тусгай сургуультай 5 аймагт хуваарилагдана, Хөвсгөлд бас хуваарилагдана гэсэн үг. 

Их засвар 2012 онд 12 тэрбум төгрөг тавьсан явж байгаа. Жилд дунджаар 6-8 тавигддаг, тэр нь тэгээд хаанаа ч хүрэхгүй хэцүү байдаг. Энэ жил 12 тэрбумыг  тавьчихаад баталж өгөөрэй гэж гишүүдээсээ хүсмээр байна. Их засвар хийх барилгууд аймгуудаас дунджаар 2 тэрбум төгрөгийн хүсэлт ирээд, 200 сая төгрөг хуваарилагдаад явдаг. 

Хятадын тусламжийн асуудал дээр Сангийн яам хариулах байх. Манайх бол хөрөнгө оруулалтынхаа жагсаалтыг өгчихсөн. Түүнийг хоёр хуваагаад нэг хэсгийг нь улсынх дээр, нэг хэсгийг нь хятадын тусламж дээр тавьсан байгаа. Хэлэлцээг Сангийн яам хийж байгаа учраас би тэнд юм хэлж мэдэхгүй байна.

Б.Баттөр: Даваасүрэн гишүүний хэлсэн Хятадын талаас тавьж байгаа нөхцөлүүдийг бид нар эргэж сайн судалж байгаад эргээд танд хариу өгье.

Ц.Даваасүрэн: Тэгэхээр тэр өвлийн спортын ордны хувьд Ламбаа сайд аа, ингэмээр байгаа юм. Монгол Улс өвөлтэй орны хувьд өвлийн спортын ордонтой байх хэрэгтэй. Гэтэл З тэрбум төгрөг чинь тендер эхэлж болохгүй байгаа юм. Тэгэхээр би таныг  төсөвт өртгийг нь 11 тэрбум гээд тавьчихаач. Яагаад гэвэл өнгөрсөн жил бид нар Казакстанд өвлийн наадамд очиж оролцсон. Тэгэхэд битүү өвлийн спортын хөл бөмбөгийн ордон барьсан байна. Тэр нь 45 сая доллар гэж байна билээ. Тийм том хэрэггүй ээ. Зүгээр л  10 сая долларын хэмжээнд багтахаар  гулгаад байдаг, дотроо уран гулгалтын талбайтай жижгэвтэр стадион баригдчих юм билээ. 
С.Ламбаа: Та арын мөнгө нь өөрчлөгдөхгүйгээр төсөвт өртгийг нэмэх асуудлаа та өөрөө санал хураалгаад явах хэрэгтэй.  10 тэрбумаас буухгүй юм билээ.

Ц.Даваасүрэн: Эх нялхсын хүүхдийн эрүүл мэндийн төв дээр их засварт гээд задаргаанд оруулахгүйгээр бие даалгаад санал хураалгачихъя. Хүүхдүүдээд бид бас бодох хэрэгтэй. Хятадын тусламжийн юм бол  аргалах л юм билээ. Түүнийг та нар тавьсан тэр 5 объектыг тэр чинь мөрийн хөтөлбөрт туссан объектууд байгаа юм. Тэр  объектуудыг бусад объектуудтай нь холиод, 2012 онд эхлүүлэхээр тавьчихаач. 

С.Бямбацогт: Хоёр асуулт байна. Отгонбаяр сайдаас эхлээд асууя.
Манай Засгийн газрын үйл ажиллагааны мөрийн хөтөлбөрт багш бүрийг зөөврийн компьютертэй болгоно гэж орсон байгаа. Энэ маань хэзээ хэрэгжих юм бэ? энд сууж байгаа Их Хурлын гишүүд Эрдэнэ, Тэрбишдагва гишүүд багш бүрийг зөөврийн компьютертэй болгоно гээд молигдчихсон гээд бичээд, яриад байх юм. Тэгээд асууж өгөөч гэж хэлж байна. Эцсийн эцэст мөрийн хөтөлбөрт тавьсан зорилтоо биелүүлээгүйгээс бол Их Хурлын гишүүд худалч нэр зүүх гээд байна. Худалч нэр зүүж байна.  Энэ асуудал хэзээ шийдэгдэх вэ? 

Баярцогт сайдаас  асуухаар Баярцогт сайд хариулдаг юм. Бид нар Хятадын зээлээр шийдэх гэж байгаа гэж. Хятадын зээлээс 20 мянган трактор, багш бүрийг зөөврийн компьютертэй болгох асуудлыг шийднэ. Гэтэл Хятадын зээл нь хэзээ гарын үсгээ зураад, хэзээ тендер нь зарлагдаад, багш нарын гар дээр хүрэх юм бэ? хугацаагаа  хэлээч гэхээр тодорхой хугацаа хэлдэггүй.  Салбар хариуцсан сайдын хувьд та энэ дээр хэзээ,хэдэн оны хэдэн сарын хэдэн гэхэд  дунд сургуулийн багш бүрийн гар дээр зөөврийн компьютер очсон байх вэ?  Хэрвээ хятадын зээлээр сонгуулиас өмнө амжихгүй бол бид нар энэ  2012 оныхоо төсөв дээр суулгаж болох уу гэсэн асуултууд хариулж өгөөч.

Ламбаа сайдаас асууна.  Манай аймагт баруун бүсийн эмчилгээ, оношлогооны төв байгуулна гээд, зөвхөн Ховд аймгийн биш шүү дээ. Баруун таван аймгийн. Тэгээд Бельгийн тусламжаар гэрээ нь хийгдээд ажил нь эхэлнэ гээд явж байгаа. Тэр дотор  явуулын эмчилгээ, оношлогооны лаборатори байгуулахыг тэнд дотор оруулж өгөх ажлууд маань хэзээ хэрэгжих бол? Энд Монголын талаас хөрөнгө тусах ёстой, энэ хөрөнгө маань сууж өгсөн үү? 

Ё.Отгонбаяр: Багш нарын зөөврийн компьютер улсын төсөв дээр  600 багш гээд суучихсан байгаа. Шинэ зууны боловсрол төсөл дээр 26 мянган багшийн компьютер суучихсан байгаа. Тэр төсөл нь  хятадын талд гардуулагдсан. Би ойлгохдоо Сангийн яам энэ асуудлаар хэлэлцээрт гарын үсэг зурчихвал тендер зарлаад нийлүүлэлт нь эхлэх боломжтой гэж ингэж ойлгож байгаа. Энэ хичээлийн жилд багтааж нийлүүлнэ гэсэн ойлголттой байгаа. Хятадын талтай хэлэлцээрийн асуудлыг Сангийн яамнаас мэдээлэл хийх байх.

Төслөө Хятадын талд манайх өгчихсөн.  Хятадын тал төслийг  хүлээгээд авчихсан. Ганц, хоёр засвар хийгээрэй гэсэн байсан, түүнийг нь хийчихсэн. Одоо процедурын хувьд хэлэлцээр хятадын талтай сангийн яам зурдаг. Тэр хэлэлцээр зурагдаж дуусангуут төслийн гүйцэтгэгчийг шалгаруулах тендер явна. Тэгээд тэр тендер явагдчихаар нийлүүлж эхэлнэ гэж ойлгож байгаа. Хэлэлцээрийн хугацааны  талаар Сангийн яам хэлэх байх.

Б.Баттөр: Хятадын Засгийн газраас авах 500 сая ам долларын спортын хөнгөлөлттэй буцалтгүй тусламжийн зээлийн хэлэлцээр Улсын Их Хурлаар соёрхон батлагдсан. Энэ дотор ямар төслүүдийг хэрэгжүүлэх, ямар салбарт хэрэгжүүлэхийг Хятадын талтай тохиролцож, гэрээ байгуулагдсан. Одоогийн байдлаар бүх хүнс, хөдөө аж ахуй, боловсрол, хотын замуудын чиглэлээр үнэлгээний хороод нь байгуулагдаад явж байгаа. Ер нь тэнд тендерийн баримт бичгүүдээ боловсруулж байгаа. Тэгэхээр энэ ондоо багтаад энэ үнэлгээний хороод сонгон шалгаруулалтаа эхэлчихнэ гэж ойлгож байгаа. Ирэх оноос ажлууд нь эхлээд явна. 

С.Ламбаа: Бямбацогт гишүүний асуултад хариулъя. Бүсийн оношлогооны төв Бельгийн буцалтгүй зээлийн хөрөнгөөр баригдана. Сая Засгийн газрын хурлаар хоёр дахь удаагаа хэлэлцээд Бельгийн Засгийн газрын саналыг хүлээж аваад компаниа сонгож аваад манай, тэр зүүн бүсийн  компанийг сонгоход татгалзахгүй гэсэн хариугаа өгсөн учраас 11 сарын төгсгөлд гарын үсэг зураад, энэ зээлийн гэрээ шууд хэрэгжиж эхэлнэ, 1 сарын 1-нээс.  6 сая еврогийн зээлийн гэрээ. Энэ зүүн бүсийнх нь явуулын амбулаторитой. Тийм учраас энэ бол явуулын амбулаторийн нэг машин нь орж ирэх нь ээ гэж ойлгож байгаа. Өөрөөр хэлбэл бүрэн тоног төхөөрөмжтэй том машин гэсэн үг. Одоо бол бид нар нарийвчилсан гэрээнийхээ тоног төхөөрөмжүүдийн жагсаалтыг хийж, харилцан зуралцана. 6 саяынхаа асуудлыг сая шийдсэн. Одоо хоёр Сангийн яам зураад, шууд хэрэгжээд эхэлнэ. Сая Засгийн газрын шийдвэр гарчихсан.
С.Бямбацогт: Багш нарт зөөврийн компьютер  олгоно гэсэн Засгийн газрын мөрийн хөтөлбөр маань энэ Засгийн газрын бүрэн эрхийн хугацаанд бараг хэрэгжиж амжихгүй юм байна. Энэ ондоо багтаагаад гэрээ нь зурагдана. Тэгээд сонгон шалгаруулалт явна гэсээр байгаад амжихгүй болох нь би бол тэгж ойлголоо.

Тийм болохоор нэгэнтээ амласан амлалт, сүүлдээ ирж байгаа, наалдаж байгаа юм нь гишүүд дээр наалдаж байгаа юм. Гишүүд их молигддог, хуурдаг. Багш болгонд өгнө гээд тойрог болгондоо очоод хэлчихсэн, молигдчихсон, үүнийг шийдэхгүй байна гэж. Үүнийг хэрэгжүүлэх талд анхаарч ажиллахгүй бол бид юу гэж ярих ёстой юм бэ? тийм болохоор үүнийгээ саналын томъёолол бэлдээд, энэ  2012 оны төсөвт суулгаж өгье. Хэдэн төгрөг хэрэгтэй юм бэ? төсвийн хөрөнгө оруулалтад суулгаж өгье. Шаардлагагүй юмнуудыг хөрөнгө оруулалтаас хасъя. 

Ё.Отгонбаяр: би ойлгохдоо ийм байгаа. Хэлэлцээр зурагдчихвал тендерийн үнэлгээний хороонууд нь байгуулагдчихсан хүлээгээд байгаа. Тэр тендер сараар явдаггүй шүү дээ.  Хятадын тусламжийн тендер чинь харьцуулсан тендер нь 7 хоногийн дотор явчихдаг. Тийм учраас нийлүүлэлтийн хувьд ямар ч асуудал гарахгүй гэж ойлгож байна. Процедураа түргэн гүйцээчих асуудал байгаа юм.

С.Бямбацогт: Сангийн яам хэлэлцээрээ хэзээ яг  зурж дуусгах юм бэ? 

Б.Баттөр: Одоо Хятадын зээлийн энэ асуудал ингэж явдаг шүү дээ. Үнэлгээний хороо гүйцэтгэгч компани сонгон шалгаруулагдаад түүнтэйгээ тусгайлсан зээлийн хэлэлцээр байгуулагддаг. Тэгэхээр хүлээгдээд байгаа зүйл нэг их байхгүй. Гүйцэтгэгчтэйгээ тусгайлсан зээлийн хэлэлцээр гэж байгуулдаг. Гүйцэтгэгч нь эхлээд сонгогдох ёстой. Энэ ондоо ямар ч гэсэн энэ ажлууд хийгдээд, 500 саяны энэ асуудлыг маш хурдтай явж байгаа. Бид бас өмнө нь 300 сая дээр нэлээн их алдаа гаргасан, ойлгомжгүй байдал их байж, янз бүрийн өөрчлөлтүүд зээлийн гэрээнд орж байсан гэсэн ийм алдаанаасаа суралцаад, сүүлийн үед 300-гийн асуудал явж байгаа. Энэ туршлагаасаа үүдээд 500-г маш хурдтай явуулж байгаа учраас ирэх онд энэ бараа нийлүүлэлтийн ажил учраас хурдан явчих байх, амжина гэж үзэж байгаа. Он гараад явчихна гэж үзэж байгаа. 

С.Бямбацогт: Хэдэн сарын хэдний өдөр гэж тодорхой асуугаад байгаа шүү дээ. Багш нарын гар дээр зөөврийн компьютер очсон байх юм бэ? түүнийг л хэлээд өгчихөөч.

Б.Баттөр: Цаад өгч байгаа талтайгаа гэрээ хэлэлцээр, магадгүй тусгайлсан зээлийн хэлэлцээр бид нар тохирсон нэг л янзаар яваад байгаа. Гэхдээ юмыг яаж мэдэх вэ? цаад тал өөрсдөө гол асуудал. Тодорхой тэдэн сарын тэдний өдөр гэж үнэхээр хэлж мэдэхгүй байна.

Ё.Отгонбаяр: 26  мянган багшийн компьютер чинь 18 сая доллар болно. Хөрөнгө оруулалтаар тэгж авах юм бол цэцэрлэг, сургууль барих зардал хасагдана. Би ойлгохдоо харин явж явж энэ бол болно гэж ойлгоод байгаа. Ерөнхий сайдын Хятадад хийсэн айлчлалын үеэр 6 сард бүр нэрээр нь тохирчихсон төсөл. Одоо бол процедур, гүйцэтгэгч, сонгон шалгаруулах гэрээ хийх гэсэн процедур дээрээ л явж байгаа шүү дээ. Би болно байх л гэсэн ойлголттой байгаа.

С.Ламбаа: Би Бямбацогт гишүүний асуулттай холбогдуулж хэлэхэд энэ ганцхан боловсролын төсөл биш шүү дээ, цахим эрүүл мэнд, 21 дүгээр зууны боловсрол гэсэн 60 сая ам долларын зээл байгаа. Тийм учраас би бол үүнийг бүтнэ гэж ойлгож байгаа. Яагаад гэвэл, Хятадын элчин сайдын яам  компаниа сонгоод бидэнд ирүүлээд, санал аваад явж байгаа. Нөгөө гүйцэтгэгч байгууллагаа. Ганцхан бид гүйцэтгэгч байгууллагаа монголын хуультай зохицно гэсэн юм яриад л явж байгаа. Энэ бол би бүтчихнэ гэж ойлгож байгаа. Эрүүл мэндийн салбар чинь бүхэлдээ бүх нэгжүүдийг компьютержүүлэх юм. Цахим эрүүл мэнд гэдэг нь. Тийм учраас үүнийг харин Сангийн яам бол гүйцэтгэх компанитайгаа хурдан гэрээгээ байгуулах тухай л асуудал. 

Д.Одбаяр: Би энэ компьютерийн төслийг бас сонирхоод байгаа юм.  Ноднин жил төсөв хэлэлцэхэд бас л асуусан. Хэцүү, хүндрэлтэй байдгийг ойлгож байгаа. Тодорхой цаг хугацааны хувьд хэлэхэд хэцүү. Гэхдээ Сангийн яам энэ дээр  хэрвээ гишүүд санал гаргаад хөрөнгө мөнгө суулгаад өгөх юм бол тэр төсөл нь зогсох гэсэн тийм юм байх уу?  Танайх өөрсдөө шийдэх гэж байгаа юм байна, болиоч дээ гэсэн? Хөрөнгө суулгаад байж байтал төсөл маань хэрэгжихээр болчихвол тодотголоор энэ хөрөнгөө өөр юманд зарах тийм боломж байх уу? өөрөөр хэлбэл ямар нэгэн байдлаар энэ  багш нарыг компьютержүүлэх ажил яваад, тэгээд хоёр, гурван сараас ажил нь эхлээд, ирэх жилийн 9 сарын 1 гэхэд бүх багш нар энд хамрагдсан байхаар, компьютертэй болсон байхаар л санаа зовоод байгаа юм. Тэгээд асуугаад байгаа юм. 
Бид нар санал гаргаад  одоо хөрөнгө суулгая гээд хураалгахад бэлэн байна, дэмжихэд бэлэн байна. Яагаад гэвэл энэ олон жил ярьж байгаа ажил маань худлаа ярилаа, зөв ярилаа гээд асуудлууд байгаа л байх. Тэгэхдээ гол нь хэрэгжих ёстой гэдэг талаас нь санаа тавиад байна. Энэ асуултад хариулж өгөөч. Хөрөнгө суулгачихвал төсөл зогсох аюул байна уу? хэрвээ суулгахгүй байвал  баталгаатай явчих юм эргэлзээтэй. Би бол ажил явж байна гэж ойлгож байна. Тийм байдал үүсэхээр юм харагдаад байна уу? 
Хоёрдугаарт, Отгонбаяр сайдаас хоёр асуулт байна. Төсвийг ерөнхийд нь харахад хөрөнгө оруулалт талдаа нэлээн анхаарсан, энгийн түвшинд ярих юм бол барьж бүтээн босгох, улс орноо хөгжүүлэх тэр талд нэлээн анхаарсан төсөв байна гэж ойлгож байгаа юм. Тэгэхээр үүнийг бүгдийг нь олон ажиллана л даа.  Оруулж байгаа хөрөнгө оруулалтын хэмжээ ирэх жил энэ ажлаа Монголын мэргэжилтэй ажилчид, хүмүүс гүйцээж барах болов уу? үгүй болов уу гэж бодогдохоор тийм хэмжээний юм байгаа. Тэр хэмжээнд ажиллах хүч маань хүрэх болов уу? үгүй  болов уу? гаднаас олон ажиллах хүчин орж ирж таарах байх. Үүнтэй зэрэгцээд мэргэжлийн сургалт үйлдвэрлэлийн төвүүдийг  анхаарах хэрэгтэй болж байгаа юм. Нөгөө ажилчиддаа давтан сургах, шинээр бэлтгэх. Энэ төсвийн байдлыг харахад  2013-2014 оны төсөөлөл улам л их нэмэгдэх юм билээ. Мэргэжлийн сургалт үйлдвэрлэл, тэр дундаа төсвийн үед аймаг, аймгийн юм ярьчих гээд байдаг. Дорнод аймгийн мэргэжлийн сургалт үйлдвэрлэлийн төв гэдэг нэлээн төвөгтэй. Дорнод өөрөө олон үйлдвэр, аж ахуйн газруудтай ийм байсан аймаг. Одоо ч түүний ул мөр уламжлал нь явж байна.  Дорнодын мэргэжлийн сургалт үйлдвэрийн төвийг өргөтгөх, шинээр барих ийм асуудал байгаа юм. Энэ талд яамны бодлого ямар байгаа вэ? нэгдүгээрт.
Хоёрдугаарт, олон үйлдвэр, аж ахуйн газрууд байршиж байгаатай холбоотой газрын баялаг, байгалийн тэнцвэртэй холбоотой л байдаг байх. Дорнод аймагт өнөөдөр хөгжлийн бэрхшээлтэй хүүхдийн тоо 800 хүрч байна. Янз бүрийн хэлбэрийн бэрхшээлтэй. Хөгжлийн бэрхшээлтэй хүүхдүүдэд зориулсан тусгай сургуулийг Дорнод аймагт барьж байгуулах шаардлага байгаа юм. Энэ талд яамны бодлого? Хуучин цагт олон үйлдвэр, аж ахуйн газар байсантай холбогдуулаад үйлдвэрийн осол, гэмтэлд орсон хүмүүсийн тоо, үүнтэйгээ уялдуулаад хөдөлмөрийн чадвараа бүрэн болон хэсэгчилсэн  байдлаар алдсан иргэдийн тоо Дорнодод Улаанбаатар хотын дараа ордог юм, Монголын хэмжээнд. Энэ байдал маань  хөгжлийн бэрхшээлтэй иргэд, хүүхэд гээд нөлөөлөөд байгаа юм. Тэгэхээр эхний ээлжинд хөгжлийн бэрхшээлтэй хүүхдүүдэд нь анхаарч тусгай сургууль барих яамны бодлогыг сонирхож байна. 
Ё.Отгонбаяр: Одбаяр гишүүний асуултад хариулъя. Багш нарын  компьютерийн асуудлыг түрүүн ярьчихсан учраас би давтаж ярих хэрэггүй байх. Ойлгогдсон байх.

Мэргэжлийн сургалт үйлдвэрлэлийн төв, хөгжлийн бэрхшээлтэй хүүхдүүдэд зориулсан тусгай сургуулийн асуудал Дорнодод яригдаж байгаа. Яамны зүгээс анхаарч байгаа гэдгийг хэлмээр байна. Сургуулийн өргөтгөл барих асуудал энэ  2012 оны төсөвт яагаад суугаагүй вэ гэхээр зураг төсөв байхгүй байгаа учраас суугаагүй. Зураг төсөвгүй барилгыг төсөвт суулгаж болохгүй гэдэг үндэслэлээр. Тийм болохоор ойрын үед зураг төсвийн асуудал дээр анхаарч ажиллаж байгаа гэдгийг хэлмээр байна.

Хөгжлийн бэрхшээлтэй хүүхдүүдийн хувьд Дорнод бол  үйлдвэрийн ослоос болоод ер нь янз бүрийн шалтгаанаар хөгжлийн бэрхшээлтэй хүүхдүүдийн тоо харьцангуй олон байдаг. Тэгээд тусгай сургууль учраас дахиад зураг төсвийн асуудал гарна. Энэ дээр гишүүнтэй хамтарч ажиллая гэж бодож байна.
Б.Баттөр: Мэргэжлийн сургалт үйлдвэрлэлийн төв, Хөгжлийн бэрхшээлтэй иргэд гээд үнэхээр чухал сэдвүүд, ер нь бүх салбар дээр иймэрхүү асуудлууд их байгаа. Гэхдээ ганц болгоомжлох зүйл нь 2012 он бол Засгийн газрын  мөрийн хөтөлбөрийг хэрэгжүүлж дуусах сүүлийн жил, тийм ч болохоор Засгийн газрын мөрийн хөтөлбөрт тавигдсан томоохон ажлуудыг  хийж гүйцэтгэхийн тулд энэ төсвийн төсөл гол зорилгоо болгож тавьсан. 2012 оны төсвийн тэнцлийг хадгалах, төсвийн боломжит бүх эх үүсвэрийг бүрэн дайчилж боловсруулсан ийм төсвийн төсөл байгаа болохоор нэмэлт эх үүсвэр үнэхээр боломжгүй гэдгийг хэлэх байна.

Д.Арвин: Нэг асуулт байсан. 10 тэрбум төгрөг бид нар суутгалаа гэж бодоход төсөл нь зогсохгүй биз дээ. Явж байгаа төсөл нь.

Б.Баттөр: Ямар нэгэн байдлаар нөлөө үзүүлэх болов уу гэж би бодож байна. яг тодорхой хэлж мэдэхгүй байна.  Бямбацогт гишүүн бас түрүүн санал хэлж байсан. Одоо тавьчихаад тодотгол хэлэлцэх үеэр хэрвээ Хятадын тусламж нь хэрэгжээд эхлэх юм бол тодотгол хийнэ гэж. Тэр үед магадгүй, одоо чинь 12 сарын 1-нээс тендерийн асуудал эхэлж болохоор хуульд нэмэлт, өөрчлөлт орчихсон байгаа учраас төсөв батлагдангуут 12 сарын 1-нээс шууд худалдан авах ажиллагааны процессууд эхлээд явчихна. Гэтэл нэгэнт  тендер зарлагдчихсан ийм тохиолдолд эргээд тэр 10  хэдэн сая долларын тендерийг зогсоох, магадгүй  гүйцэтгэгчтэй янз бүрийн маргаан үүсэх учраас нэлээн хүндрэлтэй байдлууд үүсэх боловуу гэж бодож байна. Хоёулаа ороод ирэх юм бол ихэдсэн, аж ахуйн нэгжүүдийн хувийн хэвшлийг хүнд байдалд оруулах гэсэн янз бүрийн эрсдэл энд харагдаж байна. Үүнийг бүгдийг бодолцох ёстой болов уу гэж бодож байна.

С.Ламбаа: наадах чинь багш нарын компьютерийн  10 тэрбум биш шүү дээ. Нийтдээ зээл чинь  60 сая доллар, 74 тэрбум. Тэгэхээр энэ 10 саяыг нь салгаж авчихаад  74 тэрбумаа алдаад, тэгээд эрүүл мэндийн цахим хөтөлбөр ч байхгүй, нөгөө ерөнхий боловсролын сургуулийн сургууль бүхэн дээр хийх гэж байгаа сүлжээнийхээ 30 саяыг алдчих вий дээ гэж бодож байна. Наадах чинь сүлжээгүйгээр нэг нөөтбүүк өгөөд ямар ч хэрэг байхгүй шүү дээ. Тийм учраас Хятадын зээл рүү битгий нэг их хамаагүй  10 тэрбумыг шийдье гэж хэлж байгаач ээ.

Д.Тэрбишдагва: Ламбаа сайд их л урьдчилаад яриад байна. Бүтээсэй л гэж бодож байна. Өчигдөр би Бадамжунайгаас асуугаад 20 мянган трактор орж ирж чадах уу гэж асуугаад Засгийн газрын гишүүдээс үүнийг асуух нь зөв л дөө. Одоо протокол дээр тэмдэглэгдэж байгаа. Сүүлд нь энэ хүмүүс чадна гэж байгаа бол маргаад яахав дээ. Хариуцлагыг нь өөрсдөө хүлээдэг юм байгаа биз.

Ламбаа сайдаас нэг асуулт асууя. Нэгдүгээрт, Сонгинохайрхан дүүргийн загвар эмнэлэг гэж бид их олон жил ярьсан. Энэ жил эхлэхээр ярьж байсан энэ жил эхэлж амжсангүй. Ирэх жил энэ загвар эмнэлгийн асуудал, Азийн хөгжлийн банк, одоо Солонгосын зээлийн асуудал яригдаж байгаа. Энэ ажил яг энэ хавар эхлэх үү? 

Ерөөсөө л эхэлнэ, эхлэхгүй гэдгийг асуумаар байна.  

Хоёрдугаарт, таны энэ төсөв дээр их засварын ажил хөдөө байгаад байгаа юм. Энэ дүүргүүдийн эмнэлгээр ингээд явахад хөгцөрсөн, шал нь нурчихсан, тэгээд дээврээс нь ус гоожсон ийм эмнэлгүүд их байгаа.  Ийм учраас хөдөөгийн энэ олон сумууд чинь 9 тэрбум, Улаанбаатар хотын нийт хүн амын 50  хувь нь, ядаж 3 тэрбум төгрөгийг нэмж суулгаж, энэ засвар үйлчилгээнд нь өгөхгүй бол түүнд хөдөө орон нутгаас орж ирсэн, ачаалал нь дийлдэхгүй ийм эмнэлгүүд их олон байгаа. Энэ дээр хөрөнгө мөнгө суулгаж өгч болох уу? 
Гуравдугаар асуудал Ламбаа сайдаас асууя. Түргэн тусламжийг Улаанбаатар хотын төвөөс түргэн тусламж дууддаг. Сонгинохайрхан дүүрэг, Баянзүрх дүүргийн зах руу хотын төвөөс явах гэсээр байтал нөгөө түргэн тусламж хүрэх гэсээр байтал нэгдүгээрт бензин шатахуун, хоёрдугаарт цаг хугацаа, гуравдугаарт хэн нэгэн дуртай хүн түргэн тусламж үзүүлэхээр давхиж очдог. Тийм учраас түргэн тусламжийн машинуудыг  дүүргийнх нь эмнэлгүүдэд хариуцуулж өгөөд, тэндээс нь түргэн тусламж дуудах юм бол эргэн тойргын  хол байж байгаа хүмүүст дөхөмтэй болоод байгаа юм. Ийм учраас дүүргүүдэд энэ түргэн тусламжийн машин дээр мөнгө төгрөг суулгаж өгсөн үү?  хэрвээ суулгаж өгөөгүй бол энэ дээр хэдэн төгрөг өгөхгүй бол үнэхээрийн Улаанбаатар хотод олон дүүргүүд байдаг. Дүүргүүдэд түргэн тусламж байхгүй. Дүүргийн эмч нар ямар өвөө  ямар өвчтэй, ямар үед нь бөөр нь өвддөг вэ гэдгийг бүгдийг нь мэддэг. Энэ хүн дуудах юм бол үүнд нь түргэн тусламж хэрэгтэй болно. Үүнд нь шаардлагагүй гэж бодож байхад, хотын төвөөс хаа байсан Баянхошуу, Толгой, Эмээлт рүү дуудаад, эндээс машин орилж явсаар байтал хэдэн цаг болно, тэгээд бензин шатахууны зардлаас эхлүүлээд, энэ талаар зохион байгуулалтын болон хөрөнгө мөнгө тусгаж өгсөн үү гэж ингэж асуумаар байна.

Отгонбаяр сайдаас асууя. Сонгинохайрхан дүүргийн сургуулийн өмнөх насны хүүхдүүдийн 46 хувь нь 9 мянга гаруй хүүхэд өнөөдөр цэцэрлэгт явж чадахгүй байгаа. Энэ асуудлыг яриад дэлхийн банкны төслөөр хэдэн цэцэрлэг ирэх юм яриад байсан. Энэ энэ чинь юу болсон бэ? хэрэгжиж байна уу? хэрэгжихгүй байна уу?   Нөгөө талаас сургуулийн асуудал бас их хүндрэлтэй байгаа. Энэ дээр тодорхой юмнууд суулгаж өгснийг би харсан. Сургууль цэцэрлэг дээр  мэдээж энэ төсөв дээр их олон юм суулгаж өгч чадахгүй гэж бодоход, өнөөдөр тэнд  сургууль, цэцэрлэгт чинь тухайлбал цэцэрлэгт  5-6 метрийн холоос худгаас ус зөөдөг тэргээр 40 бетоноор зөөж цэцэрлэгүүдийг усаар хангаж байгаа тийм цэцэрлэгүүд байна. Хөгцөрсөн цэцэрлэгүүд байна.  
Ийм учраас  их засвар гээд баахан мөнгө орчихоод байгаа юм, Отгонбаяр сайд аа. Засварын мөнгө гээд Улаанбаатар хотын хэмжээнд  3-4 тэрбум төгрөг суулгаж өгөөд, ядаж шинэ цэцэрлэг барьж чаддаггүй юм бол одоо байгаа цэцэрлэгүүдийг нь тодорхой хэмжээгээр өргөтгөөд хүйтэн, даарч байгаа, ус зөөж байгаа тэр нөхцөл байдлыг нь гайгүй болгоод худаг ус байгуулж өгөхөөр засварт нь хэдэн төгрөг тавиулах боломж байна уу?  Та нарын их засвар бол би задаргаагий нь харсан. Тэнд ямар ч асуудал байхгүй. Их засвар биш өөрөөр хэлбэл жижиг засвар хөгцөрсөн, дээврээс нь ус гоождог, гаднаас ус зөөдөг тэр талд хөрөнгө мөнгө суулгаж өгч болох уу? 
Төгсгөлд нь хэлэхэд энэ Канад цэцэрлэгийн асуудал яригдаад байгаа юм. Би Сонгинохайрхан дүүргийн  24 дүгээр хороонд Канад цэцэрлэг, өнөөдөр 100 хүүхдийн цэцэрлэгийн өртөг 536 сая төгрөг тоосгоор байгаа, гэтэл Канад цэцэрлэг 350 сая төгрөгөөр босч байна.  Тэгэхэд нэг цэцэрлэгээ  136-140 сая төгрөгөөр хэмнэж байгаа. Энэ канад цэцэрлэгийг өргөжүүлээч ээ. Би дараагийн долоо хоногийн хоёр дахь өдөр канад цэцэрлэгийг нээнэ. Отгонбаяр сайдыг  очиж үзээсэй гэж бодож байна. Тэр бол үнэхээрийн дулаан, маш хурдан барьдаг, тэгээд улсад нэг цэцэрлэгээ с 136 сая төгрөг гэдэг чинь 100 цэцэрлэгээс дахиад 30 цэцэрлэгийн хэмнэлт гарахаар байгаа юм. Улсын төсвөө бодох ёстой. 

С.Ламбаа: Тэрбишдагва гишүүний асуултад хариулъя. Сонгинохайрхан дүүргийн загвар эмнэлгийн тухай асуудал чинь угаасаа олон жил яригдаад байсан юм байхгүй. Энэ бол бид нар маш шуурхай хөөцөлдөж, Азийн хөгжлийн банкнаас  14 сая ам долларын буцалтгүй тусламж авч, энэ Улаанбаатар хотын нэгдсэн эмнэлгүүдийн загвар төслийг боловсруулах, Сонгинохайрхан дүүргийн загвар маягаар барих гэсэн  ийм төсөл хэрэгжүүлж байгаа. Түүнээс энэ бол хийдгээрээ хийгдэж байгаа. Албуудыг нь байгуулчихсан. Энэ чинь миний мэддэг асуудал биш, Азийн хөгжлийн банк албаа байгуулдаг, З дугаар төсөлтэй нийлүүлээд алба байгуулчихсан. Одоо бүх дүүргүүдийнхээ зураг төслүүдийг хийгээд, загвар эмнэлэг ямар байх ёстой вэ гэдгээ хийж байгаа. Энэ хийсэн юмаа бол ирэх онд Сонгинохайрхан дүүрэг дээр  7,2 сая долларын хөрөнгө нь загвар болгож өргөтгөх ийм л төсөл. Энэ төсөл  хэрэгжээд явж байгаа гэж ойлгож болно.

Засварын тухай асуудал дээр одоогийн байдлаар  9,1 тэрбум төгрөг тавигдсан байна. Би бол жил бүр засвар гэж тавигдсан Эрүүл мэндийн сайдын багцаас  нийслэлийн Засаг даргын эрхэд нэг тэрбум төгрөгийг засвар гээд л шилжүүлээд, эрх олгочихдог. Тэгээд мөнгийг нь шилжүүлчихдэг юм. Тэр нэг тэрбумаараа нийслэлийн Засаг дарга, эрүүл мэндийн газартайгаа ярьж энэ хэдэн байшин барилгаа янзалдаг юм. Түүнээс илүү дутуу юм өгдөггүй. 1 тэрбумыг нь өгчихөөд, 8 тэрбумыг нь бүх аймгуудад хуваарилна гэсэн үг. Ийм л төсөв. Тийм учраас сая З тэрбумыг нэмээд тусгавал болох уу гэж надаас асуугаад яахав дээ, нэмээд өгчихвөл сайн л байна.  Тэгвэл нийслэлд нь нэмээд л өгнө. 

Би нэмэх эрх байхгүй. Одоогийн хамтарсан Засгийн газрын кабинетын зарчим бол оруулсан төсвөө би ийм юм оруулсан гэж хэлэхээс биш, үүнийг оруулаад өгөөч гэж хэлбэл намайгий чинь загнаад байгаа шүү дээ, бид нарыг чинь. Та нар яагаад төсөв дээр юм нэмнэ гэж санал гаргаад байгаа  юм бэ гээд, Сангийн сайд чинь шууд Их Хурлын чуулган дээр загнасан шүү дээ. Намайг загнасан. Ер нь зарчим нь зөв л дөө, оруулсан төсвөө бид хамгаалаад сууж байхад. Монгол Улсын Их Хурлын гишүүд, би ч Их Хурлын гишүүнийхээ хувьд өнөөдөр санал гаргах эрхгүй л байгаа шүү дээ, Засгийн газрын гишүүн гэдгээрээ. Манай гишүүд саналаа гаргаад үүнийгээ хийгээд өгвөл Засгийн газрын гишүүний хувьд үүнийг хэрэгжүүлэхийн төлөө л ажиллана. 

Түргэн тусламжийн машины тухайд Тэрбишдагва гишүүнтэй санал нэг байгаа юм. Би Улаанбаатар хотыг хүчрэхгүй байгаа юм. Одоо яаралтай тусламжийн төв гэдэг энэ юмыг Монгол Улсын Засгийн газраас баталсан үндэсний сүлжээний  төв болгож өөрчлөөд, улсын хэмжээний түргэн тусламжийн асуудлыг удирддаг ийм цэг болгож хувиргаад, энэ  грааш болж хувирчихаад байгаа 03-ын бүх машиныг дүүргийн нэгдсэн эмнэлгүүдэд шилжүүлэх ёстой. Би ийм хатуу бодлого барьж байгаа юм. Гэтэл хот үүнийг зөвшөөрдөггүй. 03 чинь манай өмч гээд зөвшөөрөхгүй байгаа юм.   Баянзүрх дүүрэг дээр түргэн тусламжийн салбар байгуулаад,  60 хүнтэй,  10 машинтай ажиллаж байгаа. Яг л дүүрэгтээ дуудлагаа гүйцэтгэж байгаа. Сонгинохайрхан дүүргийн барилгыг одоо хүлээж авах гэж байгаа. Үүнийг нь нэгдсэн эмнэлэгт нь өгчихмөөр байгаа юм. 
Тэгээд одоо бол энэ түргэний эмч нар чинь бол дараа нь юу ч болох юм билээ гэсэн байдлаар авчирч тавьчихаад явдаг тогтолцоо байгаа. Нэгдсэн эмнэлэг нь өөрөө очиж түргэнийхээ машинаар очдог бол авчрах, авчрахгүй хүнээ зөв сонгоно шүү дээ, одоо. Тийм учраас би бодлогын хувьд ярихаар нийслэл энэ яаралтай тусламжийн төв бол манай хотын өмч, таны мэдэлд хамаагүй гээд задалж өгөхгүй байна. Шинэчлэлийн бодлого энэ байхгүй юу? Засгийн газар хөтөлбөрөө баталчихаад байгаа. Тийм учраас Тэрбишдагва гишүүнтэй санал нэг байна.  Одоо хүүхдийн түргэн нь нэгдсэн эмнэлэг дээрээ, том хүнийх нь 03 дээр болоод салчихаад байгаа юм. Жишээлбэл, 1 дүгээр эмнэлгийн хойноос Баянхошууч явна, Хайлааст ч явна, Гачуурт ч явна. Одоо харин Баянзүрх бол Баянзүрхдээ явж байгаа учраас маш хурдан болчихож байгаа юм. 
Одоо Сонгинохайрханы энэ салбар нь орохоор зөвхөн Сонгинохайрхандаа 03-ын дуудлага явна.  Удирдлага мэдээллийн төв гээд цагдаа, гашиг, 03-ыг нийлүүлээд дууддаг дуудлагууд нь 03 нь өөр газар оччихсон. Эмнэлгийн машин айлдаа очиж байна уу гэдгийг дэлгэц дээр хараад сууж байдаг ийм төвтэй болчихсон. Гэтэл нөгөө дуудлага нь байхгүй болчихоор одоо манай яаралтай тусламжийн газрын хэдэн эмч нар ямар дуудлага ирэх нь вэ гээд хүлээж сууж байдаг газар болчихоод ингээд байгаа юм. Тийм учраас бүтцийн өөрчлөлтийг яаралтай хийх ёстой, үүнийг хот сайн хамтарч ажиллахгүй л байна. Манай өмч, 03 бол минийх гээд ингээд суугаад байгаа.
Ё.Отгонбаяр: Тэрбишдагва гишүүний асуултад хариулъя. Улаанбаатар хотын цэцэрлэгийн хангамжийн асуудал тодотголын үеэр хөндөгдөж байсан. Тийм учраас  энэ  2012 оны төсөвт цэцэрлэгүүдийг  хотод  нэлээн тавьж өгсөн. Сонгинохайрхан дүүрэгт гэхэд одоо улсын төсөв дээр 4 цэцэрлэг, Хятадын тусламж дээр цэцэрлэг тавьчихсан явж байгаа гэдгийг хэлэх нь зүйтэй байх. Дэлхийн банкны  19 цэцэрлэг Улаанбаатар хотод баригдах ёстой. Одоогийн байдлаар З цэцэрлэгийн техникийн нөхцөл ирсэн байгаа. Үлдсэнийг нь хотоос нэхээд байж байна. Техникийн нөхцөл байхгүй учраас бид нар тендер зарлаж чадахгүй ийм байдалтай өнөөдрийн байдлаар явж байгаа.

Канад цэцэрлэгийн технологийн хувьд  100-150 сая төгрөг туйпуун барилгатай харьцуулахад  эмнэлгээс гадна  урсгал зардал их хэмнэлттэй байгаа юм, дулаан алдалт байхгүй. Тийм учраас Улаанбаатар хотынхыг бид нар дөнгөж барьж байгаа учраас хэмжилт хийж үзээгүй. Хөдөө орон нутагт барьчихсан байгаа цэцэрлэгүүд дээр урсгал зардал З дахин багасч байгаа ийм дүнтэй байгаа.

Хэрвээ засвар дээр мөнгө нэмж тавья гэж байгаа бол одоо манай дээр тавьсан байгаа чинь их засвар гэсэн ангиллаар яваад байгаа юм. Таны хэлээд байгаа урсгал засвар дээр ерөөсөө манай төсөв дээр юм тавигддаггүй. Цэцэрлэгүүд өөрт нь байгаа төсвөөс урсгал зардал гаргана гэж худлаа. Хэрвээ тэгж тавих юм бол ядаж эцэг, эхчүүдээс мөнгө аваад байна гээд байгаа тэр гомдол чинь цэцэрлэг өөрсдөө хувьдаа аваад байгаа юм биш шүү дээ. Яг энэ урсгал засвараа хийх гэж аваад байгаа юм. Энэ хэл ам яваад байгаа. Тэгвэл урсгал засвар гэж тавихгүй бол болохгүй байхаа.

А.Тлейхан: 2012 оны төсөв  энэ засгийн газрын хамгийн сүүлийн төсөв.  Тийм учраас мөрийн хөтөлбөрийнхөө биелэлтийг бүрэн хэрэгжүүлэх ёстой гэж  үзэж байгаа юм. Энэ хэмжээнд юу гэж суусан юм бэ? түүнийг тодруулж ярьж асуусан. 
Ламбаа сайдтай холбоотой асуудал, Засгийн газрын мөрийн хөтөлбөрт эрүүл мэндийн үйлчилгээнд эрхийн бичгийн тогтолцоог нэвтрүүлнэ.  Иргэн бүрийг жилд нэг удаа эмнэлгийн иж бүрэн мэргэжлийн цогц үйлчилгээ, оношлогоонд хамруулна гээд орчихсон байгаа, энэ хэрэгжих үү?  төсөв дээр энэ чиглэлээр хөрөнгө тавигдсан юм байна уу? 

Хоёр дахь нь ахмад настан, хөгжлийн бэрхшээлтэй иргэдийн эрүүл мэндийн өвөрмөц хэрэгцээнд нийцэхүйц эмнэлгийн тусламж, үйлчилгээний нэр төрөл хүртээмжийг нэмэгдүүлнэ гэсэн, энэ заалт маань хэрэгжих үү? төсөв дээр хөрөнгө байна уу? мэдээж хөрөнгөтэй байж хэрэгжинэ.

Нийгмийн хамгааллын яамнаас асууя. Одонтой эхчүүдийн мөнгө Засгийн газрын мөрийн хөтөлбөрт Алдарт нэгдүгээр одонтой эхэд 1 сая төгрөг, хоёрдугаар одонтой эхэд 500 мянга, З хүүхэдтэй эхэд 300 мянган төгрөг олгоно гээд тодорхой бичсэн байгаа.  Нэгдсэн хуралдаан дээр асуусан, нэмсэн гэж байгаа. Мөрийн хөтөлбөрийнхөө 20 хувийг л биелүүлж байгаа. Цаашдаа энэ биелэлтийг яах вэ? хаях юм уу? яах юм бэ? тодорхой мөнгө туссан уу? ер нь хэдий хэмжээний мөнгө хэрэгтэй? Энэ асуудлыг шийдэхэд хэдий хэмжээний мөнгө хэрэгтэй байгаа юм бэ? үүнийг төсөвт суулгавал яасан юм бэ? 

Тойргийн шинжтэй З саналыг бичээд өгсөн. Тайлбарлах хэрэггүй байх. Үүнийгээ санал хураах явцад тайлбарлаж болох юм гэж бодож байна.

С.Ламбаа: Ер нь Эрүүл мэндийн сайдын Засгийн газрын мөрийн хөтөлбөрт 22 зорилт байгаа. Би энэ 22 зорилтоос 100 хувь биелэгдэнэ гэсэн нэлээн сэтгэгдэл өндөр байгаа. Эрхийн бичгийн тухайд жишээлбэл ядуу, зүдүү эмзэг бүлгийнхэнд эрхийн бичгээр эмчилгээ оношлогоо хийлгэнэ гэдэг энэ юм бол хэрэгжээд явчихсан. Японы З сая ам долларын төслөөр эхлүүлээд энэ бол амжилттай хэрэгжиж явж байгаа.  Харин төрөлжсөн оношлогоонд бүх иргэдийг хамруулна гэж ийм заалт орсон.  Энэ бол хэлэлцүүлгийн явцад гишүүний саналаар орсон ийм заалт. Үүнийг би тухайн үед нь болохгүй гэж хэлээд батлагдсан. Гэхдээ хэрэгжүүлэхийн төлөө л явж байна. Яагаад гэвэл төрөлжсөн оношлогооны төв гэдэг нь цөмөөрөө Улаанбаатарт байдаг. 
Гэтэл Монголын бүх хүнийг авчирч хамруулна гээд хийчихсэн учраас одоо  зүгээр байсан малчин хүн ч ирж хамрах ёстой ийм заалт болчихсон.  Тэгэхээр одоо бид яаж хийж байна вэ гэхээр Эрүүл мэндийн даатгалын сангаас оношлогоо хийлгэхэд 30 мянган төгрөг зарцуулдаг болгож хуульчлаад, тэгээд түүгээрээ өнөөдөр иргэдээ хамруулаад хийж явж байгаа. Тэгэхдээ би үүнийг төрөлжсөн биш, нөгөө аймгийн нэгдсэн эмнэлэг, дүүргийн нэгдсэн эмнэлэг, эрүүл мэндийн даатгалаас мөнгө авдаг бүх эмнэлгүүд дээр хийж явж байгаа. Энэ жилийн төсөвт 5 тэрбум төгрөг суусан байгаа. Энэ 5 тэрбум төгрөгөөр өндөр өртөгтэй оношлогоо шинжилгээ, эмчилгээ хийлгэж байгаа иргэдэд хүний хөгжлийн сангаас энэ мөнгийг өгөхөөр суулгасан. Энэ бол жишээ нь таны хүүхэд 6 сая төгрөгөөр оношлогоо хийгдээд, эмчилгээ хийлгэсэн бол тэр 6 сая төгрөгийг өөрийнхөө ах дүү нар нэг, нэг сая төгрөгөө аваад эмнэлэг рүү шилжүүлэхэд төлбөр хийгдэхээр энэ 5 тэрбум төгрөг суугдаж байгаа. Энэ бол энэ онд маш их олон хүнийг дэм тусламж болох байх гэж найдаж байгаа. Нөгөө өндөр өртөгтэй оношлогоо хийхэд нь тусламж болох байх гэж найдаж байна. 
Тийм учраас Тлейхан гишүүний онцгой анхаарал тавих З асуултыг асуусанд баярлалаа. Энэ дээр бид хүч анхаарлаа тавьж байгаа. Төсөвт хөрөнгө мөнгөнүүд нь суугдаж байгаа. Ер нь эрүүл мэндийн салбарын төсөв 504 тэрбум 476 саяар орж ирж байгаа. Энэ бол маш том өсөлт. Энэ дотор эмнэлгийн тусламж үйлчилгээ  284 сая байгаа. Тийм учраас би энэ төслийн хэрэгжилт явчихна гэж ингэж ойлгож байгаа.

-Одоо эхийн нэг, хоёрдугаар одон авч байгаа эхчүүдэд жилдээ нэг удаа 100-200 мянган төгрөг өгч байгаа. Нийт хэмжээ 33,2 тэрбум төгрөг зарцуулж байгаа.  Эхийн 1 дүгээр одонтой 96 мянган хүн, 2 дугаар одонтой 170 мянган хүн байна. Бид нэг сая төгрөг, 500 мянган төгрөгний тооцоог хийгээд нийтдээ 180 орчим тэрбум төгрөг болох юм гээд,   нэг удаа олгох юм гээд оруулсан байгаа. Мөн З дахь хүүхдээ гаргасан хүмүүст 300 мянган төгрөг нэг удаа олгоно гэдгээр 6,6 тэрбум төгрөгийг 22 мянган хүн гэдгээр тооцож, суулгаж оруулсан. Үүнээс гадна алслагдсан бүсийн нэмэгдэл гээд  5 тэрбум төгрөг төрийн албан хаагчдын цалин дээр 10 хувийн нэмэгдэл хийнэ, 12-15 мянган хүн гээд тооцоод оруулсан. Эд нар бүгдээрээ суугаагүй байгаа. Сангийн яамнаас хасчихсан. 
Д.Арвин: Гишүүд асуулт асууж дууслаа. Саналын томъёоллыг бичгээр ирүүлсэн байна. 

Улсын Их Хурлын гишүүн Даваасүрэнгийн гаргасан, Эрүүл мэндийн сайдын багцад,  улсын  шигшээ багуудын  зардлыг 42 сая төгрөгөөр нэмэгдүүлж, өсвөрийн шатрын улсын шигшээ багийг санхүүжүүлэх саналыг дэмжиж байгаа гишүүд гараа өргөнө үү. 
10-7. Энэ санал дэмжигдлээ. 

Улсын Их Хурлын гишүүн Дондогийн гаргасан, 2012 оны  улсын төсвийн тухай хуульд Төв аймгийн Жаргалант сумын төвийн Буурлын багийн цэцэрлэгийн өргөтгөлд 150 сая, Төв аймгийн Батсүмбэр сумын ерөнхий боловсролын дунд сургуулийн дотуур байр шинээр барих 600 сая төгрөг, Төв аймгийн Баянцогт суманд цэцэрлэгийн барилгыг шинээр эхлэхэд  500 сая төгрөг нэмэх гэсэн саналыг дэмжиж байгаа гишүүд гараа өргөнө үү. 

10-8. Энэ санал дэмжигдлээ. 

Улсын Их Хурлын гишүүн Оюунхорол, Балдан-Очир, Сайхансамбуу нарын  гаргасан, Завхан аймгийн мэргэжил сургалт үйлдвэрлэлийн төвийн хичээлийн шинэ байрыг барихад 500 сая төгрөг нэмэх саналыг дэмжиж байгаа гишүүд гараа өргөнө үү. 

10-8. Энэ санал дэмжигдлээ. 

Улаанбаатар хотын Эх нялхсын эрүүл мэндийн төвийн засварт 2.0 тэрбум төгрөг нэмэх саналыг дэмжиж байгаа гишүүд гараа өргөнө үү. 

10-8. Энэ санал дэмжигдлээ. 

Улсын Их Хурлын гишүүн Оюунхорол, Балдан-Очир, Сайхансамбуу нарын  гаргасан, Завхан аймгийн Их уул, Улиастай, Тосонцэнгэл, Тэс сумын ахмадын байрыг тохижуулахад 300.0 сая төгрөг нэмэх саналыг дэмжиж байгаа гишүүд гараа өргөнө үү. 

10-7. Энэ санал дэмжигдлээ. 

Улаанбаатар хотын сургууль, цэцэрлэгийн засварт 3.0 тэрбум төгрөг саналыг дэмжиж байгаа гишүүд гараа өргөнө үү. 

10-9. Энэ санал дэмжигдлээ. 

Улаанбаатар хотын эмнэлгийн засварт 3.0 тэрбум төгрөг нэмэх гэсэн саналыг дэмжиж байгаа гишүүд гараа өргөнө үү. 

10-9. Энэ санал дэмжигдлээ. 

Улсын Их Хурлын гишүүн Батбаярын, Баянхонгор аймгийн Баянцагаан сумын эмнэлгийн барилгыг шинээр барихад 650 сая төгрөг тусгах саналыг дэмжиж байгаа гишүүд гараа өргөнө үү. 

10-7. Энэ санал дэмжигдлээ. 

Завхан аймагт 2.7 тэрбум төгрөгийн төсөвт өртөг бүхий спорт цогцолбор барихад 2012 онд 1.2 тэрбум төгрөг, 


Завхан аймгийн Их сумын 10 ортой эмнэлэг барихад 300.0 сая төгрөг, 

Завхан аймгийн Тосонцэнгэл хотын 25 ортой эмнэлэг барихад 1.0 тэрбум төгрөг нэмэх гэсэн саналыг дэмжиж байгаа гишүүд гараа өргөнө үү. 

10-8. Энэ санал дэмжигдлээ. 

Завхан аймгийн Түдэвтэй сумын сургуулийн барилгын дутуу санхүүжилт 850.0 сая төгрөг, 

Завхан аймгийн Цагаанчулуут сумын цэцэрлэгийн барилга барихад 350.0 сая төгрөг төгрөг нэмэх гэсэн саналыг дэмжиж байгаа гишүүд гараа өргөнө үү. 

11-9. Энэ санал дэмжигдлээ. 

а. Завхан аймгийн Улиастай хотод 2012-2013 онд баригдах 320 хүүхдийн суудалтай, 1.5 тэрбум төгрөгийн төсөвт өртөг бүхий “Дэвшил” сургуулийн өргөтгөлийн барилгад 2012 онд 300 сая төгрөг; 

б. Завхан аймгийн Улиастай хотод 2012-2013 онд баригдах 320 хүүхдийн суудалтай, 1.5 тэрбум төгрөгийн төсөвт өртөг бүхий 3 дугаар дунд сургуулийн өргөтгөлийн барилгад  2012 онд 300 сая төгрөг;

в. Завхан аймгийн Улиастай хотын Товцог багт 2012-2013 онд баригдах 100 ортой 550.0 сая төгрөгийн төсөвт өртөг бүхий цэцэрлэгийн барилгад 2012 онд 200.0 сая төгрөг, санал гаргасан: Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу. Дэмжиж байгаа гишүүд гараа өргөнө үү.
11-9.

Завхан аймгийн Их Уул сумын соёлын төвийн барилгын “200 суудал” гэснийг “500 суудал” гэж, төсөвт өртөг “700.0 сая” гэснийг “1,4 тэрбум” гэж өөрчлөх

Санал гаргасан: Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу

Дэмжиж байгаа гишүүд гараа өргөнө үү.

11-7

Завхан аймгийн Тэс сумын сургуулийн барилгын “320 суудал” гэснийг “640 суудал” гэж, төсөвт өртөг ”1.2 тэрбум” гэснийг “2.4 тэрбум” гэж өөрчлөх. Санал гаргасан: Улсын Их Хурлын гишүүн Д.Оюунхорол, Д.Балдан-Очир, Ш.Сайхансамбуу. Дэмжиж байгаа гишүүд гараа өргөнө үү.

11-8.

Улаанбаатар хотод тус бүр 1.0 тэрбум төгрөгийн төсөвт өртөг бүхий  Эмгэг судлалын төв, Цусны төв, Түлэнхийн төвийг барьж эхлүүлэх. Санал гаргасан: Улсын Их Хурлын гишүүн С.Эрдэнэ, Г.Баярсайхан, Д.Арвин. Дэмжиж байгаа гишүүд гараа өргөнө үү.

12-8.

Эрүүл мэндийн сайдын урсгал зардлын хэмжээг 500.0 сая төгрөгөөр нэмэгдүүлэх. Санал гаргасан: Улсын Их Хурлын гишүүн Х.Тэмүүжин

Х.Тэмүүжин: Баянгол дүүрэгт хүүхдийн эмнэлэг байгуулагдаад одоо ашиглалтад орж байгаа. Ирэх онд эмч нарын цалин, ажилчдын цалин, эмнэлэг гээд урсгал зардал нь суугаагүй. Тэгээд Эрүүл мэндийн яам руу уг нь 8 сард бичиг өгсөн чинь төсвөө базаад Засгийн газарт өгчихлөө, та хэлэлцэх явцдаа үүнийгээ оруул гэсэн хариу ирсэн юм. 

Дэмжиж байгаа гишүүд гараа өргөнө үү.

12-11.

Төслийн XXII.1.15-ын Улаанбаатар хотын Хан-Уул дүүрэгт “Дүүргийн өвлийн спорт цогцолбор” гэснийг “Өвлийн спортын ордон” гэж, төсөвт өртөг “3.0 тэрбум” гэснийг “11.0 тэрбум” гэж тус тус өөрчлөх. Санал гаргасан: Улсын Их Хурлын гишүүн Ц.Даваасүрэн. Дэмжиж байгаа гишүүд гараа өргөнө үү.

12-9.

Ерөнхий боловсролын сургуулийн багш нарыг зөөврийн компьютертэй болгоход 23.4 тэрбум төгрөг. Санал гаргасан: Улсын Их Хурлын гишүүн С.Бямбацогт, С.Эрдэнэ, Ц.Баярсайхан, А.Тлейхан, Д.Арвин. Дэмжиж байгаа гишүүд гараа өргөнө үү.

12-10.

1995 оноос өмнө тэтгэвэрт гарсан иргэдийн тэтгэврийн зөрүүг арилгахтай холбогдсон хуулийн хэрэгжилтийг хангахад 23.0 тэрбум төгрөг. Санал гаргасан: Улсын Их Хурлын гишүүн С.Эрдэнэ, Д.Оюунхорол, Д.Ганхуяг. Дэмжиж байгаа гишүүд гараа өргөнө үү.

12-10.

Батлан хамгаалахын их сургуулийн биеийн тамирын заалны 1.6 тэрбум төгрөгийн төсөвт өртөг бүхий  барилгыг 2012 онд эхлүүлэх. Санал гаргасан: Улсын Их Хурлын гишүүн А.Тлейхан, Ц.Баярсайхан, Д.Арвин, Кёкушюзан Батбаяр Д. Дэмжиж байгаа гишүүд гараа өргөнө үү.

12-12.


Төслийн XXV.1.15-ын “Агаарын бохирдол” гэснийг “Гэр хорооллын дулаан хангамжийг сайжруулах” гэж өөрчлөх. Санал гаргасан: Улсын Их Хурлын гишүүн Д.Арвин. Дэмжиж байгаа гишүүд гараа өргөнө үү.

12-10


Төслийн XXI.1.1.113-ын Баян-Өлгий аймгийн Улаанхус сумын Хөххөтөл багийн дотуур байрны барилгын 2012 онд санхүүжих “400.0 сая” гэснийг “300.0 сая” гэж өөрчлөн, зөрүү 100.0 сая төгрөгийг Баян-Өлгий аймгийн Баяннуур сумын Цагаан-Арал багийн сургуулийн 2012-2013 онд баригдах барилгад төсөвт өртөг “500.0 сая”, 2012 онд санхүүжих “100.0 сая” гэж нэмж оруулах. Санал гаргасан: Улсын Их Хурлын гишүүн Х.Баделхан, Х.Жекей, А.Тлейхан. Дэмжиж байгаа гишүүд гараа өргөнө үү.

12-9


Төслийн XXI.1.1.138-ын Баян-Өлгий аймгийн Өлгий хотын цэцэрлэгийн барилгын 2012 онд санхүүжих “200.0 сая” гэснийг “100.0 сая” гэж өөрчлөн, зөрүү 100.0 сая төгрөгийг Баян-Өлгий аймгийн Өлгий хотын 4 дүгээр багийн сургуулийн 2012-2013 онд баригдах биеийн тамирын заалны барилгад төсөвт өртөг “400.0 сая”, 2012 онд санхүүжих “100.0 сая” гэж нэмж оруулах. Санал гаргасан: Улсын Их Хурлын гишүүн Х.Баделхан, Х.Жекей, А.Тлейхан. Дэмжиж байгаа гишүүд гараа өргөнө үү.

12-7

           Төслийн XXIV.1.17-ийн Хөвсгөл аймгийн Хүнс, хөдөө аж ахуй, жижиг, дунд үйлдвэрийн газрын барилга 2012 онд санхүүжих “250.0 сая” гэснийг “140.0 сая” гэж өөрчлөн, зөрүү 110.0 сая төгрөгийг Хөвсгөл аймгийн Хатгал сумын соёлын төвийн барилга барихад төсөвт өртөг “70.0 сая”, 2012 онд санхүүжих “70.0 сая” гэж, Хөвсгөл аймгийн Баянзүрх сумын цэцэрлэгийн өргөтгөлийн барилга барихад төсөвт өртөг “40.0 сая”, 2012 онд санхүүжих “40.0 сая” гэж тус тус оруулах. Санал гаргасан: Улсын Их Хурлын гишүүн Ц.Даваасүрэн, Ө.Энхтүвшин. Дэмжиж байгаа гишүүд гараа өргөнө үү.

12-10. Дэмжигдлээ. 

Улаанбаатар хотын Баянгол дүүргийн 16, 10 дугаар хороололд 80 ортой цэцэрлэгийн барилга барихад 400.0 сая төгрөг. Санал гаргасан: Улсын Их Хурлын гишүүн С.Эрдэнэ, Г.Баярсайхан, Д.Ганхуяг. Дэмжиж байгаа гишүүд гараа өргөнө үү.

12-11. Дэмжигдлээ. 

Төслийн XXI.1.1.40-ийн Сүхбаатар аймгийн Мөнххаан сумын сургуулийн өргөтгөлийн барилгын төсөвт өртөг “554.0 сая” гэснийг “854.0 сая” гэж, 2012 онд санхүүжих “254.4 сая” гэснийг “554.4 сая” гэж тус тус өөрчлөх. Санал гаргасан: Улсын Их Хурлын гишүүн П.Алтангэрэл. Дэмжиж байгаа гишүүд гараа өргөнө үү.

12-9. Дэмжигдлээ. 

Төслийн XXI.1.1.37-ын Хэнтий аймгийн Цэнхэрмандал сумын сургуулийн барилгын төсөвт өртөг “1.3 тэрбум” гэснийг “1.6 тэрбум” гэж, 2012 онд санхүүжих “500.0 сая” гэснийг “800.0 сая” гэж тус тус өөрчлөх. Санал гаргасан: Улсын Их Хурлын гишүүн Д.Арвин. Дэмжиж байгаа гишүүд гараа өргөнө үү.

11-10. Дэмжигдлээ. 

Баянгол дүүргийн Богд-Ар хорооллын орчимд 250 ортой цэцэрлэгийн барилга барихад 680.0 сая төгрөг. Санал гаргасан: Улсын Их Хурлын гишүүн С.Эрдэнэ, Г.Баярсайхан, Д.Ганхуяг. Дэмжиж байгаа гишүүд гараа өргөнө үү.

11-10. Дэмжигдлээ. 

Эрүүл мэндийн салбарын тоног төхөөрөмжийн хөрөнгө оруулалтыг 10.0 тэрбум төгрөгөөр нэмэгдүүлэх. Санал гаргасан: Улсын Их Хурлын гишүүн Д.Арвин, Д.Оюунхорол, А.Тлейхан. Дэмжиж байгаа гишүүд гараа өргөнө үү.

11-9. Дэмжигдлээ. 
Өмнөговь аймгийн Даланзадгад хотын говийн бүсийн эмчилгээ, оношилгооны 2,657.7 сая төгрөгийн төсөвт өртөг бүхий төв байгуулахад 2012 онд 1.0 тэрбум төгрөг,
Өмнөговь аймгийн Ханбогд сумын нэгдсэн эмнэлгийн 1.0 тэрбум төгрөгийн  төсөвт өртөг бүхий  барилга  барихад 2012 онд 500.0 сая төгрөг,
Өмнөговь аймгийн Цогтцэций сумын нэгдсэн эмнэлгийн 1.0 тэрбум төгрөгийн төсөвт өртөг бүхий  барилга барихад 2012 онд 500.0 сая төгрөг. Санал гаргасан: Улсын Их Хурлын гишүүн Х.Бадамсүрэн, Ц.Баярсайхан. Дэмжиж байгаа гишүүд гараа өргөнө үү.

11-10. Дэмжигдлээ. 

Өмнөговь аймгийн Мандал-Овоо сумын сургуулийн биеийн тамирын заалны 300.0 сая төгрөгийн төсөвт өртөг бүхий  барилга барихад 2012 онд 150.0 сая төгрөг,
Өмнөговь аймгийн Сэврэй сумын цэцэрлэгийн 650.9 сая төгрөгийн төсөвт өртөг бүхий  барилга барихад 2012 онд 300.0 сая төгрөг,
Өмнөговь аймгийн Ханбогд сумын цэцэрлэгийн 698.3 сая төгрөгийн  төсөвт өртөг бүхий  барилга барихад 2012 онд 300.0 сая төгрөг,
Өмнөговь аймгийн Мэргэжлийн сургалт-үйлдвэрлэлийн төвийн дотуур байр, биеийн тамирын заалны 1.5 тэрбум төгрөгийн  төсөвт өртөг бүхий  барилга барихад 2012 онд 500.0 сая төгрөг гэж тусгах. Санал гаргасан: Улсын Их Хурлын гишүүн Х.Бадамсүрэн, Ц.Баярсайхан. Дэмжиж байгаа гишүүд гараа өргөнө үү.

12-10. Дэмжигдлээ. 

Өмнөговь аймгийн Гурвантэс сумын соёлын төвийн 620.0 сая төгрөгийн төсөвт өртөг бүхий  барилга барихад 2012 онд 300.0 сая төгрөг,
Өмнөговь аймгийн Баяндалай сумын соёлын төвийн 605.3 сая төгрөгийн төсөвт өртөг бүхий  барилга барихад 2012 онд 300.0 сая төгрөг,
Өмнөговь аймгийн Ноён сумын соёлын төвийн 614.6 сая төгрөгийн төсөвт өртөг бүхий  барилга барихад 2012 онд 300.0 сая төгрөг. Санал гаргасан: Улсын Их Хурлын гишүүн Х.Бадамсүрэн, Ц.Баярсайхан. Дэмжиж байгаа гишүүд гараа өргөнө үү.

12-10. Дэмжигдлээ. 

Өмнөговь аймгийн Даланзадгад хотын музейн 4.1 тэрбум төгрөгийн төсөвт өртөг бүхий  барилга барихад 2012 онд 1.0 тэрбум төгрөг, 

Өмнөговь аймгийн Даланзадгад хотын хөгжимт жүжгийн театрын 5.1 тэрбум төгрөгийн төсөвт өртөг бүхий  барилга барихад 2012 онд 1.0 тэрбум төгрөг. Санал гаргасан: Улсын Их Хурлын гишүүн Х.Бадамсүрэн, Ц.Баярсайхан. Дэмжиж байгаа гишүүд гараа өргөнө үү.

12-10. Дэмжигдлээ. 

Улаанбаатар хотын Баянгол дүүргийн Эрдмийн-Ундраа цогцолбор сургуулийн барилгыг 3 давхар болгож өргөтгөхөд шаардагдах төсөвт өртөг 2.9 тэрбум төгрөг. Санал гаргасан: Улсын Их Хурлын гишүүн С.Эрдэнэ, Г.Баярсайхан, Д.Ганхуяг. Дэмжиж байгаа гишүүд гараа өргөнө үү.

12-9. Дэмжигдлээ. 

Хөвсгөл аймгийн Мөрөн хотод дунд сургуулийн биеийн тамирын заалны 950.0 сая төгрөгийн төсөвт өртөг бүхий барилга барихад 2012 онд 210 сая төгрөг. Санал гаргасан: Улсын Их Хурлын гишүүн Ц.Даваасүрэн, Ө.Энхтүвшин. Дэмжиж байгаа гишүүд гараа өргөнө үү.

12-11. Дэмжигдлээ. 

Хөвсгөл аймгийн Түнэл сумын соёл, спортын төвийн 780.0 сая төгрөгийн төсөвт өртөг бүхий барилга барихад 2012 онд 200.0 сая төгрөг. Санал гаргасан: Улсын Их Хурлын гишүүн Ц.Даваасүрэн, Ө.Энхтүвшин. Дэмжиж байгаа гишүүд гараа өргөнө үү.

12-12. Дэмжигдлээ. 

Улаанбаатар хотын Баянгол дүүрэгт биеийн тамирын заалны 160.0 сая төгрөгийн төсөвт өртөг бүхий барилга барихад 2012 онд 160.0 сая төгрөг. Санал гаргасан: Улсын Их Хурлын гишүүн С.Эрдэнэ, Г.Баярсайхан, Д.Ганхуяг. Дэмжиж байгаа гишүүд гараа өргөнө үү.

12-10. Дэмжигдлээ. 

Төслийн XXII.1.61-ийн Баян-Өлгий аймгийн Эрүүл мэндийг дэмжих төвийн барилгын 2012 онд санхүүжих “200.0 сая” гэснийг “100.0 сая” гэж өөрчлөн, зөрүү 100.0 сая төгрөгийг Баян-Өлгий аймгийн Дэлүүн сумын 2012-2013 онд баригдах 15 ортой эмнэлгийн барилгад төсөвт өртөг “590.0 сая”, 2012 онд санхүүжих “100.0 сая” гэж нэмж оруулах. Санал гаргасан: Улсын Их Хурлын гишүүн Х.Баделхан, Х.Жекей, А.Тлейхан. Дэмжиж байгаа гишүүд гараа өргөнө үү.

12-10. Дэмжигдлээ. 

Говьсүмбэр аймгийн Баянтал суманд 600.0 сая төгрөгийн төсөвт өртөг бүхий, 10 ортой эмнэлэг барихад 2012 онд 50.0 сая төгрөг. Санал гаргасан: Улсын Их Хурлын гишүүн Ж.Батсуурь, Д.Кёкүшюзан Батбаяр. Дэмжиж байгаа гишүүд гараа өргөнө үү.

12-9. Дэмжигдлээ. 

Төслийн XXI.2.1.54-ийн Өмнөговь аймгийн Номгон сумын соёл, спортын төвийн барилгын төсөвт өртөг “600.0 сая” гэснийг “480.0 сая” гэж, 2012 онд санхүүжих “600.0 сая” гэснийг “480.0 сая” гэж өөрчлөн, зөрүү 120.0 саяыг Өмнөговь аймгийн хөгжлийг дэмжихэд  төсөвт өртөг “120.0 сая”, 2012 онд санхүүжих “120.0 сая” гэж  оруулах. Санал гаргасан: Улсын Их Хурлын гишүүн Ц.Баярсайхан. Дэмжиж байгаа гишүүд гараа өргөнө үү.

12-11. Дэмжигдлээ. 

Улаанбаатар хотын Баяндүрх дүүргийн гэр хорооллыг цэвэр, бохир усны шугам, цэвэрлэх байгууламжид холбоход 2012 онд 2.5 тэрбум төгрөг. Санал гаргасан: Улсын Их Хурлын гишүүн З.Алтай, Ч.Сайханбилэг, Д.Ганхуяг, Д.Кёкүшюзан Батбаяр. Дэмжиж байгаа гишүүд гараа өргөнө үү.

12-10. Дэмжигдлээ. 

Завхан аймгийн Улиастай хотын соёлын төвийн 1.5 тэрбум төгрөгийн төсөвт өртөг бүхий, 2012-2013 онд баригдах барилгад 2012 онд 650 сая төгрөг. Санал гаргасан: Улсын Их Хурлын гишүүн Д.Балдан-Очир, Д.Оюунхорол. Дэмжиж байгаа гишүүд гараа өргөнө үү.

12-9. Дэмжигдлээ. 

Санал хурааж дууслаа. Бид нар зарчмын зөрүүтэй гарсан энэ саналын томъёоллыг Төсвийн байнгын хороонд шилжүүлнэ. 4 жилийн хамгийн дуусгавар хурал учраас энэ бүх саналуудыг намын бүлгүүд дээр бид нар багцалж оруулж, аль болохоор төсөвт оруулах талаас нь бүгдээрээ тал талаас Их Хурлын гишүүд ажиллана байх гэсэн ийм саналтай байна.
Нэг дэх асуудал дууслаа. 

С.Бямбацогт: Технологийн инновацийн асуудал, энэ инновацийн асуудал маань өөрөө манай Байнгын хороогоор хэлэлцэх асуудал мөн үү, биш үү? Уг нь Эдийн засгийн байнгын хорооны асуудал юм шиг ойлгогдоод байгаа юм.  Өөрөөр хэлбэл мэдлэгийг, мэдээллийг, шинжлэх ухааны судалгааг нэмүү өртөг шингээгээд баялаг болгох гэдэг үүднээс манай Байнгын хорооны хэлэлцэх асуудал биш юм шиг байгаа юм. Тийм болохоор үүнийг хойшлуулж байгаад яг аль Байнгын хороо   хэлэлцэхийг нь шийдэж байгаад хэлэлцье. Энэ удаадаа хэлэлцэхгүй хойшлуулж, тодруулъя. Тийм учраас хойшлуулах саналтай байна.
Д.Арвин: Нөгөө талаар шинжлэх ухаан орж байгаа учраас манай Байнгын хороотой холбоотой. Гэхдээ гишүүд нэгэнт ийм санал гаргаж байгаа юм чинь Даргын зөвлөл дээр ярьж байгаад шийдвэрлүүлэх үү? 

Түр хойшлуулъя гэсэн саналтай гишүүд гараа өргөнө үү.

12-7.

Ц.Баярсайхан: Сая 2012 оны төсвийн санал хураалт явууллаа. Энэ дотор зарим саналууд үнийн дүн өөрчлөхгүйгээр тодорхой зохицуулалт хийгдсэн саналууд байгаа. Үүнийгээ тусгайлж өгөөд нэгдсэн санал хураачихвал Төсвийн байнгын хороон дээр энэ саналууд чинь хураагдаад явчихна. Өөрөөр хэлбэл 600 гэснийг 480 болгоод, тэгээд  120-ийг өөр юманд. Энэ бол төсөвтөө нөлөөлөхгүй саналууд байгаа. Үүнийг Байнгын хорооноос багцалж өгвөл их сайн байна.

Д.Арвин: Тэгье,  тус тусад нь багцалж өгье. Тэгэхгүй бол буруу явчихна шүү, сайн багцлаарай. 

Гурав. Иргэний эрүүл мэндийн даатгалын тухай хуулийн /Шинэчилсэн найруулга/ болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүд /Улсын Их Хурлын гишүүн С.Эрдэнэ нарын өргөн мэдүүлсэн, хэлэлцэх эсэх/ 

Хуулийн төслүүдийн талаарх төсөл санаачлагчийн илтгэлийг Улсын Их Хурлын гишүүн С.Эрдэнэ танилцуулъя.

С.Эрдэнэ: Би энэ дээр одоо хүчин төгөлдөр мөрдөгдөж байгаа хууль, Монгол Улсын Засгийн газраас өргөн мэдүүлсэн хуулийн төсөл, бидний гишүүдийн өргөн мэдүүлсэн хууль гээд З хуулийг харьцуулсан судалгаа гаргаад, Байнгын хорооны бүх гишүүдэд хүргүүлсэн. Үүнийг уншиж танилцсан байх гэж бодож байгаа. 

Ер нь Засгийн газраас өргөн барьсан хуулийн төсөл, Их Хурлын нэр бүхий гишүүдийн өргөн барьсан хуулийн төслийг нэгтгээд хэлэлцээд явах боломжтой юм гэдэг дээр аль аль талд нь зөвшилцөж ярилцсан. Байнгын хороо хэрвээ хэлэлцэх эсэхийг дэмжээд явах юм бол энэ хоёр хуулийг нэгтгээд, бүлгүүд дээр ажлын хэсгээ нэгтгээд хэлэлцээд явчих боломжтой юм гэж үзсэн байгаа. Нэг дэх өдөр Ардчилсан намын бүлгээр энэ хуулийн төслийг хэлэлцээд, хуучин Засгийн газраас өргөн барьсан ажлын хэсэг дээр ажиллаж байсан ажлыг хэсгийг шинээр орж ирсэн хуулийн төсөлтэй нэгтгээд нэг ажлын хэсэг болгоод явж байгаа.  Үүнийг Байнгын хороо дэмжээд явбал цаашдаа хамтарсан ажлын хэсэг маань энэ хоёр хууль дээрээ нэг ажлын хэсэг болж хамтраад  энэ хуулиа хэлэлцээд явах бүрэн боломжтой гэсэн ийм саналтай байна. 
Д.Арвин:  Хуулийн төсөлтэй холбогдуулан асуух асуулттай гишүүн байна уу? Алга байна.
Санал хэлэх гишүүд байна уу? Алга байна.

Иргэний эрүүл мэндийн даатгалын тухай хуулийн /Шинэчилсэн найруулга/ болон Иргэний эрүүл мэндийн даатгалын тухай хууль хүчингүй болсонд тооцох тухай хуулийн төслүүдийг хэлэлцье гэсэн саналыг дэмжиж байгаа гишүүд гараа өргөнө үү. 

10-10.

Байнгын хорооноос гарах санал, дүгнэлтийг Улсын Их Хурлын гишүүн Х.Бадамсүрэн Улсын Их Хурлын чуулганы нэгдсэн хуралдаанд танилцуулахаар тогтов.

Баярлалаа.

Хуралдаан 13 цаг 05 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

